
आकाशीय बिजली पर रिपोर्ट
चर्चा में क्यों?

क्लाइमेट रेज़िलिएंट ऑब्ज़र्विंग सिस्टम प्रमोशन काउंसिल 
(Climate Resilient Observing Systems 
Promotion Council- CROPC) द्वारा प्रकाशित एक रिपोर्ट 
के अनुसार,  बिजली गिरने से होने वाली मौतों की संख्या में वर्ष 2019-
20 में लगभग 37% की कमी आई है।
z	 CROPC एक गैर-लाभकारी संगठन है जो भारत मौसम विज्ञान 

विभाग (India Meteorological Department- 
IMD) के समन्वय से कार्य करता है।
आकाशीय बिजली

z	 आकाशीय बिजली का अभिप्राय वातावरण में बिजली के बहुत तीव्र 
और व्यापक पैमाने पर निर्वहन से है। यह बादल और ज़मीन के 
बीच अथवा कभी-कभी एक बादल के भीतर भी बहुत कम अवधि 
के लिये और उच्च वोल्टेज के प्राकृतिक विद्युत निर्वहन की प्रक्रिया 
है।
�	इंटर-क्लाउड और इंट्रा-क्लाउड (IC) आकाशीय बिजली को 

आसानी से देखा जा सकता है और यह हानिरहित होती है।
�	क्लाउड टू ग्राउंड (CG) आकाशीय बिजली, बादल और भूमि 

के बीच उत्पन्न होती है और हाई इलेक्ट्रिक वोल्टेज व इलेक्ट्रिक 
करंट के समान हानिकारक होती है, जिसके संपर्क में आने से 
किसी व्यक्ति की मृत्यु भी हो सकती है।

z	 यह बादल के ऊपरी हिस्से और निचले हिस्से के बीच विद्युत आवेश 
के अंतर का परिणाम है।
�	पृथ्वी विद्युत की सुचालक है। यह बादलों की मध्य परत की 

तुलना में अपेक्षाकृत धनात्मक रूप से चार्ज होती है। 
परिणामस्वरूप बिजली का अनुमानित 20-25 प्रतिशत प्रवाह 
पृथ्वी की ओर निर्देशित हो जाता है। 
�	यह विद्युत प्रवाह पृथ्वी पर जीवन और संपत्ति को नुकसान 

पहुँचाता है।
z	 आकाशीय बिजली के ज़मीन पर ऊँची वस्तुओं जैसे कि पेड़ों या 

इमारतों से टकराने की संभावना अधिक रहती है।

z	 माराकाइबो झील (वेनेज़ुएला) के तट पर सबसे अधिक आकाशीय 
बिजली की गतिविधियाँ देखी जाती हैं।
�	कैटाटुम्बो नदी, जहाँ मराकाइबो झील में मिलती है उस स्थान पर 

औसतन एक वर्ष में 260 तूफान आते हैं और अक्तूबर माह में 
इस स्थान पर प्रत्येक मिनट में 28 बार बिजली चमकती है, इस 
घटना को ‘बीकन ऑफ मैराकाइबो’ या ‘द एवरलास्टिंग स्टॉर्म’ 
के रूप में जाना जाता है।

z	 पर्यावरण के तेजी से क्षरण जैसे- ग्लोबल वार्मिंग, वनों की कटाई, 
जल निकायों का क्षरण, कंक्रीटाइज़ेशन (Concretisation), 
बढ़ता प्रदूषण और एरोसोल  ने जलवायु परिवर्तन को चरम स्तर पर 
पहुँचा दिया है तथा आकाशीय बिजली इन जलवायु चरम सीमाओं 
का प्रत्यक्ष प्रभाव है।

वैनेडियम के घरेलू अन्वेषण
चर्चा में क्यों? 

हाल ही में भारतीय भूवैज्ञानिक सर्वेक्षण (GSI) द्वारा किये गए 
अन्वेषण में अरुणाचल प्रदेश में वैनेडियम (Vanadium) के भंडार 
प्राप्त हुए हैं।
z	 GSI खान मंत्रालय से संबद्ध कार्यालय है।

प्रमुख बिंदु: 
वैनेडियम के बारे में:
z	  वैनेडियम एक रासायनिक तत्त्व है जिसका  प्रतीक (V) है।
z	 यह एक दुर्लभ तत्त्व (Scarce Element) है जिसकी एक 

उचित संरचना होती है जो अपनी प्रकृति में कठोर, सिल्की ग्रे, 
मुलायम और लचीली संक्रमण धातु (Transition Metal) 
है। 
�	आवर्त सारणी (Periodic Table) में 3-12 समूहों में 

शामिल सभी तत्त्वों को संक्रमण धातुओं की श्रेणी में रखा जाता  
है। ये उष्मा के साथ-साथ विद्युत के प्रति भी एक अच्छा 
सुचालक होते हैं।

z	 वैनेडियम के अयस्क:
�	पेट्रोनाइट (Patronite), वैनडायनाइट (Vanadi-

nite), रोज़कोलाइट  (Roscoelite) और कारनोटाइट 
(Carnotite)।

भूगोल

z	 उपयोग:
�	वेनेडियम का उपयोग मुख्य रूप से लौह और इस्पात उद्योग में 

एक मिश्र धातु तत्त्व (Alloying Element) के रूप में 
तथा  एयरोस्पेस उद्योग में प्रयोग होने वाली टाइटेनियम और 
एल्युमीनियम मिश्र धातुओं को स्थिरता प्रदान करने हेतु किया 
जाता है।

�	वैनेडियम के आधुनिक अनुप्रयोगों में बिजली संयंत्रों में प्रयोग 
होने वाली वैनेडियम सेकेंडरी बैटरी (Vanadium 
Secondary Batteries) तथा  इसके वाणिज्यिक 
अनुप्रयोगों में रिचार्जेबल वैनेडियम रेडॉक्स बैटरी 
(Rechargeable Vanadium Redox 
Battery- VRB) शामिल हैं।

�	वैनेडियम में न्यूट्रॉन-अवशोषित गुणों (Neutron-
Absorbing Properties) के विद्यमान होने के कारण 
वैनेडियम मिश्र धातुओं का उपयोग परमाणु रिएक्टरों 
(Nuclear Reactors) में किया जाता है।

वर्तमान परिदृश्य:
z	 भारत वैनेडियम का एक महत्त्वपूर्ण उपभोक्ता देश है परंतु इस 

रणनीतिक धातु का प्राथमिक उत्पादक देश नहीं है।
�	GSI द्वारा उपलब्ध कराए गए आंँकड़ों के अनुसार, भारत द्वारा 

वर्ष 2017 में वैनेडियम के कुल वैश्विक उत्पादन का 4% 
उपभोग किया गया।

z	 इसे प्रसंस्कृत वैनेडिफेरस मैग्नेटाइट (लौह) अयस्कों के धातुमल/
स्लैग से उपोत्पाद (By-product) के रूप में पुनर्प्राप्त किया 
जाता है।
�	स्लैग कच्चे अयस्क से एक वांछित धातु (स्मेल्टेड) को अलग 

करने के बाद प्राप्त होने वाला काँच जैसा उत्पाद है।

लिथियम का घरेलू अन्वेषण
चर्चा में क्यों?

परमाणु खनिज अन्वेषण एवं अनुसंधान निदेशालय (Atomic 
Minerals Directorate for Exploration and 
Research- AMD) के हालिया सर्वेक्षणों से कर्नाटक के मांड्या 
ज़िले में लिथियम संसाधनों (Lithium Resources) की 
उपस्थिति का पता चला है।
z	 AMD, परमाणु ऊर्जा विभाग ( Department of 

Atomic Energy)  की सबसे पुरानी इकाई है।

प्रमुख बिंदु: 
लिथियम के बारे में:
z	 गुण :

�	यह एक रासायनिक तत्त्व है जिसका प्रतीक  (Li) है 
�	यह एक नरम तथा चांदी के समान सफेद धातु है।
�	मानक परिस्थितियों में, यह सबसे हल्की धातु और सबसे हल्का 

ठोस तत्त्व है।
�	यह अत्यधिक प्रतिक्रियाशील और ज्वलनशील है अत: इसे 

खनिज तेल में संगृहित किया जाना चाहिये।
�	यह क्षारीय एवं एक दुर्लभ धातु है।

�	क्षार धातुओं में लिथियम, सोडियम, पोटेशियम, रुबिडियम, 
सीज़ियम और फ्रेंशियम रासायनिक तत्त्व शामिल हैं। ये 
हाइड्रोजन के साथ मिलकर समूह-1 (group 1) जो 
आवर्त सारणी (Periodic Table) के एस-ब्लॉक 
(s-block) में स्थित है, का निर्माण करते हैं।

�	दुर्लभ धातुओं (Rare Metals- RM) में नायोबियम 
(Nb), टैंटेलम (Ta), लिथियम (Li), बेरिलियम 
(Be), सीज़ियम (Cs) आदि और दुर्लभ मृदा तत्त्वों  
(Rare Earths- RE) में स्कैंडियम (Sc) तथा 
इट्रियम (Y) के अलावा लैंटेनियम (La) से 
लुटीशियम(Lu) तक के तत्त्व शामिल हैं।

�	ये धातुएँ अपनी सामरिक महत्त्व के कारण परमाणु और 
अन्य उच्च तकनीकी उद्योगों जैसे इलेक्ट्रॉनिकस, दूरसंचार, 
सूचना प्रौद्योगिकी, अंतरिक्ष, रक्षा आदि में उपयोग की 
जाती हैं।

z	 अनुप्रयोग:
�	 लिथियम धातु का अनुप्रयोग उपयोगी मिश्रित धातुओं को बनाने 

में किया जाता है।
�	उदाहरण के लिये- मोटर इंज़नों में सफेद धातु की बियरिंग 

बनाने में, एल्युमिनियम के साथ विमान के पुर्जे बनाने में 
तथा मैग्नीशियम के साथ आर्मपिट प्लेट बनाने में।

�	थर्मोन्यूक्लियर अभिक्रियाओं में।
�	इलेक्ट्रोकेमिकल सेल बनाने में। 
�	इलेक्ट्रिक वाहन, लैपटॉप आदि के निर्माण में लिथियम एक 

महत्त्वपूर्ण घटक है।

निष्कर्षण विधि
z	 भंडार के प्रकार के आधार पर लिथियम का अलग-अलग तरीकों से 

निष्कर्षण किया जा सकता है। 

�	बड़े लवण जलकुंडों (Brine Pool) का सौर वाष्पीकरण।
�	एक लवणीय जलकुंड समुद्र तल अवसाद(Seafloor 

Depression) में एकत्र किये गए लवण की मात्रा 
है।

�	उदाहरण के लिये: राजस्थान की खारे पानी की सांभर और 
पचपदरा झील में एकत्र किये गए  लवण की मात्रा। 

�	अयस्क का हार्ड-रॉक निष्कर्षण (एक धातु-असर खनिज)
�	उदाहरण: मांड्या में पत्थर खनन

पश्चिमी विक्षोभ
चर्चा में क्यों?

भारत मौसम विज्ञान विभाग ( India Meteorological 
Department-IMD) के अनुसार, पश्चिमी विक्षोभ 
(Western Disturbance- WD) के कारण शीघ्र ही 
हिमालय क्षेत्र के प्रभावित होने की संभावना है।

प्रमुख बिंदु: 
z	 पश्चिमी विक्षोभ को भूमध्य सागर में उत्पन्न होने वाले एक 

‘बहिरूष्ण उष्णकटिबंधीय तूफान’ के रूप में चिह्नित किया जाता है, 
जो एक निम्न दबाव का क्षेत्र है तथा उत्तर-पश्चिम भारत में अचानक 
वर्षा, बर्फबारी और कोहरे के लिये ज़िम्मेदार है।

z	 पश्चिमी विक्षोभ का अर्थ इसके नाम में ही निहित है:
�	पश्चिमी विक्षोभ की दिशा ‘पश्चिम’ से  ‘पूर्व’ की ओर होती है।

�	ये हाई अल्टीट्यूड पर पूर्व की ओर चलने वाली वर्स्टली 
जेट धाराओं (Westerly Jet Streams) के साथ 
यात्रा करते हैं -

�	 विक्षोभ का तात्पर्य ‘विक्षुब्ध’ क्षेत्र या कम हवा वाले दबाव क्षेत्र 
से है।
�	प्रकृति में संतुलन मौजूद है जिसके कारण एक क्षेत्र में हवा 

अपने दबाव को सामान्य करने की कोशिश करती है।
z	 "बहिरूष्ण कटिबंधीय तूफान" शब्द में तूफान कम दबाव के क्षेत्र 

को संदर्भित करता है तथा "अतिरिक्त उष्णकटिबंधीय"का अर्थ है 
उष्णकटिबंधीय के अतिरिक्त। चूंँकि पश्चिमी विक्षोभ की उत्पत्ति 
उष्णकटिबंधीय क्षेत्र से बाहर होती है, इसलिये "बहिरूष्ण 
कटिबंधीय" शब्द उनके साथ जुड़ा हुआ है।

z	 पश्चिमी विक्षोभ का संबंध उत्तरी भारत में वर्षा, बर्फबारी और कोहरे 
से जुड़ा हुआ है। 

z	 सर्दियों में होने वाली वर्षा और प्री-मॉनसून वर्षा पश्चिमी विक्षोभ के 
कारण होती है जो उत्तरी उपमहाद्वीप क्षेत्र में रबी की फसल के 
विकास के लिये महत्त्वपूर्ण होती है।

z	 पश्चिमी विक्षोभ हमेशा ही अच्छे मौसम के सूचक नहीं होते हैं। ये 
बाढ़, भूस्खलन, धूल भरी आंँधी, ओलावृष्टि, शीत लहर से लोगों की 
मृत्यु , बुनियादी ढांँचे की क्षति तथा आजीविका को प्रभावित करने 
वाली चरम मौसमी घटनाओं का कारण भी बन सकते है।

इंडोनेशिया का सेमरू ज्वालामुखी

चर्चा में क्यों?
हाल ही में इंडोनेशिया के पूर्वी जावा प्रांत में स्थित सेमरू ज्वालामुखी 

(Semeru Volcano) में विस्फोट हुआ है। इंडोनेशिया में स्थित 
अन्य ज्वालामुखी जिनमें मेरापी ज्वालामुखी (जावा) और सिनाबंग 
ज्वालामुखी (सुमात्रा) शामिल हैं, में कुछ समय पूर्व ही विस्फोट हुआ था।

प्रमुख बिंदु: 
सेमरू ज्वालामुखी:
z	 सेमरू- जिसे "द ग्रेट माउंटेन" के रूप में भी जाना जाता है जावा का 

सबसे उच्चतम ज्वालामुखी शिखर है तथा सर्वाधिक सक्रिय 
ज्वालामुखियों में से एक है।

z	 इसमें अंतिम बार दिसंबर, 2019 में विस्फोट हुआ था।
z	 इंडोनेशिया में विश्व के सक्रिय ज्वालामुखियों की सर्वाधिक संख्या 

होने के साथ-साथ इसके पैसिफिक रिंग ऑफ फायर (Pacific 
Ring of Fire)  में अवस्थित होने  के कारण यहाँ भूकंपीय 
उथल-पुथल का खतरा भी बना रहता है।

z	 सेमरू ज्वालामुखी भी सूंडा प्लेट (यूरेशियन प्लेट का हिस्सा) के 
नीचे स्थित इंडो-ऑस्ट्रेलियाई प्लेट के उप-भाग के रूप में निर्मित 
द्वीपीय  चाप (Island Arcs) का हिस्सा है। यहांँ निर्मित खाई 
को सुंडा खाई के नाम से जाना है  जावा खाई (Java Trench) 
इसका प्रमुख खंड/भाग है।
पैसिफिक रिंग ऑफ फायर:

z	 रिंग ऑफ फायर, जिसे सर्कम-पैसिफिक बेल्ट (Circum-
Pacific Belt) के रूप में भी जाना जाता है, सक्रिय 
ज्वालामुखियों और लगातार आने वाले भूकंपों के कारण प्रशांत 
महासागर में निर्मित एक मार्ग है।

z	 यह प्रशांत (Pacific), कोकोस (Cocos), भारतीय-
ऑस्ट्रेलियाई (Indian-Australian), नाज़का 
(Nazca), उत्तरी अमेरिकी (North American) और 
फिलीपीन प्लेट्स (Philippine Plates) सहित कई 
टेक्टोनिक प्लेटों के मध्य एक सीमा का निर्धारण करती है।

द्वीपीय चाप: 
z	 ये तीव्र ज्वालामुखीय और भूकंपीय गतिविधि तथा ओरोज़ेनिक 

(पर्वत-निर्माण) प्रक्रियाओं से जुड़े समुद्री द्वीपों की लंबी, घुमावदार 
शृंखलाएंँ हैं।
�	एक द्वीपीय चाप में सामान्यतः एक लैंड मास (Land 

Mass) या आंशिक रूप से संलग्न उथला समुद्र शामिल होता 
है।

�	उत्तल क्षेत्र के साथ हमेशा एक लंबी, संकीर्ण गहरी गर्त/खाई 
विद्यमान होती है।

�	समुद्र के इन गहरे क्षेत्रों में सबसे बड़ी एवं गहरी महासागरीय गर्त  
पाई जाती है जिसमें मारियाना (दुनिया की सबसे गहरी खाई) 
और टोंगागर्त शामिल हैं।

z	 भूगर्भिक विशेषता के इन प्रारंभिक उदाहरणों में अलेउतियन-
अलास्का गर्त (Aleutian-Alaska Arc) और कुरील-
कामचटका गर्त (Kuril-Kamchatka Arc) शामिल हैं।

रतले पनबिजली परियोजना
चर्चा में क्यों?

केंद्रीय मंत्रिमंडल ने जम्मू-कश्मीर के किश्तवाड़ ज़िले में चिनाब 
नदी पर स्थित 850 मेगावाट की रतले पनबिजली परियोजना (Ratle 
Hydropower Project) हेतु 5281.94  करोड़ रुपए के निवेश 
की मंज़ूरी दे दी है।

प्रमुख बिंदु
रतले पनबिजली परियोजना:

z	 विशेषताएँ: इसमें 133 मीटर लंबा बाँध और एक-दूसरे से सटे दो 
बिजली स्टेशन शामिल हैं।
�	दोनों पावर स्टेशनों की स्थापित क्षमता 850 मेगावाट होगी।

z	 पृष्ठभूमि: तत्कालीन भारतीय प्रधानमंत्री ने जून 2013 में  इस बाँध 
की आधारशिला रखी थी।
�	पाकिस्तान अक्सर आरोप लगाता रहता है कि यह परियोजना 

सिंधु जल संधि (Indus Water Treaty), 1960 का 
उल्लंघन करती है।

पाकिस्तान की आपत्तियाँ और सिंधु जल संधि:
z	 पाकिस्तान सरकार ने वर्ष 2013 में बाँध के निर्माण पर आपत्ति जताते 

हुए दावा किया था कि यह सिंधु जल संधि के अनुरूप नहीं है।
z	 भारत को बाँध बनाने की अनुमति विश्व बैंक (World Bank) 

ने अगस्त 2017 में दे दी थी।

z	 पाकिस्तान ने विश्व बैंक में अपनी इस आपत्ति को उठाया, लेकिन 
अब केंद्र ने निर्माण को जारी रखने का फैसला लिया है।
�	विश्व बैंक की मदद से भारत और पाकिस्तान के बीच नौ साल 

तक चली  बातचीत के बाद वर्ष 1960 में सिंधु जल संधि पर 
हस्ताक्षर किये गए थे। विश्व बैंक इस संधि का एक हस्ताक्षरकर्त्ता 
भी है।

�	यह संधि भारत को पूर्वी नदियों के पानी पर पूर्ण नियंत्रण प्रदान 
करती है, जबकि पाकिस्तान को पश्चिमी नदियों के पानी को 
बिना रोके उपयोग करने का अधिकार देती है।

�	पूर्वी नदियों में रावी, व्यास और सतलज शामिल हैं तो पश्चिमी 
नदियों में  चिनाब, झेलम और सिंधु  शामिल हैं।

चिनाब बेसिन पर अन्य परियोजनाएँ:
z	 कीरू पनबिजली परियोजना:

�	कीरू महा परियोजना की कुल क्षमता 624 मेगावाट है जो 
चिनाब नदी (किश्तवाड़ ज़िला) पर प्रस्तावित है।

z	 पकल डल पनबिजली परियोजना:
�	यह जम्मू-कश्मीर के डोडा ज़िले में चिनाब नदी की सहायक 

मारुसुदर (Marusudar) नदी  पर प्रस्तावित एक 
जलाशय आधारित योजना है।

z	 दुलहस्ती पावर स्टेशन:
�	यह पावर स्टेशन 390 मेगावाट क्षमता वाली ‘रन आफ द रिवर’ 

(Run-of-the-River) स्कीम है, जो चिनाब नदी की 
जलविद्युत क्षमता का दोहन करती है।

z	 सलाल पावर स्टेशन:
�	यह एक रन-ऑफ-द-रिवर स्कीम है। इसके तहत 690 मेगावाट 

की स्थापित क्षमता के साथ चिनाब नदी की जल विद्युत क्षमता 
का उपयोग किया जाता है। यह जम्मू-कश्मीर के रियासी 
(Reasi) ज़िले में स्थित है।

चिनाब नदी:
z	 चिनाब नदी भारत-पाकिस्तान होकर बहने वाली एक प्रमुख नदी है 

और पंजाब क्षेत्र की 5 प्रमुख नदियों में शामिल है।     

उद्गम:
z	 इसका उद्गम भारत के हिमाचल प्रदेश के लाहुल एवं स्पीति ज़िले 

में ऊपरी हिमालय के बारालाचा-ला दर्रे के पास से होता है। इसके 
बाद चिनाब नदी जम्मू-कश्मीर के जम्मू क्षेत्र से बहती हुई पाकिस्तान 
के पंजाब के मैदान में प्रवेश करती है और आगे चलकर सतलज 
नदी में मिल जाती है।

z	 चिनाब नदी हिमाचल प्रदेश के लाहुल एवं स्पीति ज़िले के तांडी में 
दो नदियों चंद्र एवं भागा के संगम से बनती है। 

�	भागा नदी सूर्या ताल झील से निकलती है जो हिमाचल प्रदेश में 
बारालाचा-ला दर्रे के पास अवस्थित है।

�	चंद्र नदी का उद्गम बारालाचा-ला दर्रे (चंद्र ताल के पास) के 
पूर्व के ग्लेशियरों से होता है।

 थार मरुस्थल
चर्चा में क्यों?

पाकिस्तानी सेना थार मरुस्थल में एक महीने का सैन्याभ्यास ‘जिदर-
उल-हदीद’ (Jidar-ul-Hadeed) का आयोजन कर रही है। 
इसका उद्देश्य दुर्गम मरुस्थलीय वातावरण में संघर्ष के लिये तैयार होना है।
z	 पाकिस्तान द्वारा आयोजित एक बहुराष्ट्रीय नौसेना अभ्यास ‘अमन 

-2021’ भी अरब सागर में प्रारंभ हो गया है। इस अभ्यास में 
अमेरिका, रूस, चीन और तुर्की सहित 45 देश हिस्सा लेंगे।

प्रमुख बिंदु:
नाम:
z	 थार नाम ‘थुल’ से लिया गया है जो कि इस क्षेत्र में रेत की लकीरों 

के लिये प्रयुक्त  होने वाला एक सामान्य शब्द है।
अवस्थिति:

z	 यह उत्तर-पश्चिमी भारत के राजस्थान राज्य में और पूर्वी पाकिस्तान 
के पंजाब और सिंध प्रांत में विस्तृत है।

सामान्य जानकारी:
z	 थार रेगिस्तान एक शुष्क क्षेत्र है जो 2,00,000 वर्ग किमी. में फैला 

हुआ है। यह भारत और पाकिस्तान की सीमा के साथ एक प्राकृतिक 
सीमा बनाता है।

z	 इसकी सतह पर वातोढ़ (पवन द्वारा एकत्रित) रेत पाई जाती है जो 
पिछले 1.8 मिलियन वर्षों में जमा हुई है।

z	 मरुस्थल में तरंगित सतह होती है, जिसमें रेतीले मैदानों और बंजर 
पहाड़ियों या बालू के मैदानों द्वारा अलग किये गए उच्च और निम्न 
रेत के टीले (जिन्हें टिब्बा कहते हैं) होते हैं, जो आसपास के मैदानों 
में अचानक वृद्धि करते  हैं।
�	टिब्बा गतिशील होते हैं और अलग-अलग आकार एवं आकृति 

ग्रहण करते हैं।
�	‘बरचन’ जिसे ‘बरखान’ भी कहते हैं, मुख्य रूप से एक दिशा 

से आने वाली हवा द्वारा निर्मित अर्द्धचंद्राकार आकार के रेत के 
टीले हैं। सबसे आम प्रकार के बालुका स्तूपों में से एक यह 
आकृति दुनिया भर के रेगिस्तानों में उपस्थित होती है।

आस-पास का क्षेत्र:
z	 यह पश्चिम में सिंधु नदी के सिंचित मैदान, उत्तर और उत्तर-पूर्व में 

पंजाब के मैदान, दक्षिण-पूर्व में अरावली पर्वतमाला और दक्षिण में 
कच्छ के रण से घिरा है।

जलवायु:
z	 उपोष्ण-कटिबंधीय रेगिस्तान की जलवायु संबंधित अक्षांश पर 

लगातार उच्च दबाव और अवतलन के परिणामस्वरूप निर्मित होती 
है।
�	प्रचलित दक्षिण-पश्चिमी मानसूनी हवाएँ जो गर्मियों में 

उपमहाद्वीप के बहुत से क्षेत्रों में वर्षा के लिये उत्तरदायी हैं, पूर्व 
की ओर स्थित थार मरुस्थल में वर्षा नही करती हैं।

लवणीय झील:
z	 कई ‘प्लाया’ (खारे पानी की झीलें), जिन्हें स्थानीय रूप से ‘धंड’ 

के रूप में जाना जाता है, पूरे क्षेत्र में विस्तृत हैं।

ग्लेशियल लेक आउटबर्स्ट फ्लड और संबंधित 
दिशा-निर्देश

चर्चा में क्यों?
वैज्ञानिकों द्वारा उत्तराखंड के चमोली ज़िले में आई हालिया बाढ़ के 

लिये ‘ग्लेशियल लेक आउटबर्स्ट फ्लड’ (GLOF) को एक बड़ा 
कारण माना जा रहा है।
प्रमुख बिंदु
z	 ‘ग्लेशियल लेक आउटबर्स्ट फ्लड’ (GLOF)

�	अर्थ
�	यह ऐसी बाढ़ को संदर्भित करता है जिसमें ग्लेशियर या 

मोराइन (ग्लेशियर की सतह पर गिरी धूल और मिट्टी का 
जमाव) से पानी अचानक गिरता है।

�	जब ग्लेशियर पिघलते हैं, तो यह जल, रेत, कंकड़ और 
बर्फ के अवशेषों से बने प्राकृतिक बाँध जैसी संरचना यानी 
‘मोराइन’ में एकत्रित हो जाता है।

�	मिट्टी के बाँधों के विपरीत, ‘मोराइन’ बाँध की कमजोर 
संरचना के कारण ये प्रायः जल्दी टूट जाते हैं, जिससे 
निचले इलाकों में तेज़ी से बाढ़ आती है।

�	कारण
�	राष्ट्रीय आपदा प्रबंधन प्राधिकरण (NDMA) के 

मुताबिक, हिंदू-कुश हिमालय के अधिकांश हिस्सों में होने 
वाले जलवायु परिवर्तन के कारण ग्लेशियर पिघल रहे हैं 
और नई ग्लेशियल झीलों का निर्माण हो रहा है, जो कि 
‘ग्लेशियल लेक आउटबर्स्ट फ्लड’ (GLOF) का 
प्रमुख कारण हैं।

z	 ग्लेशियल झीलें
�	ग्लेशियल झीलें आमतौर पर एक ग्लेशियर के तल पर बनती हैं।
�	जिस प्रकार ग्लेशियर आगे बढ़ते हैं वे अपने चारों ओर की 

मिट्टी और तलछट का अपक्षरण करते चलते हैं, जिससे आस-
पास की भूमि पर गड्ढे बन जाते हैं। इस दौरान ग्लेशियर का 
पिघला हुआ जल उन गड्ढों को भर देता है, जिससे एक झील 
का निर्माण होता है।

�	प्रकार
�	ग्लेशियल झीलों का निर्माण तब होता है जब ग्लेशियर का 

पिघला हुआ पानी ग्लेशियर द्वारा बनाए गए गड्ढों के अंदर 
जाता है, और यह प्रक्रिया बर्फ की सतह (सुप्राग्रैशियल 
झील) पर, ग्लेशियर की सतह से अलग भूमि पर 
(प्रोग्रैशियल झीलें), या बर्फ की सतह के नीचे के नीचे भी 
(सबग्रैशियल झीलें) हो सकता है।

�	प्रभाव
�	ग्लेशियर झीलें बर्फ की सतह पर घर्षण को कम करके 

बर्फ के प्रवाह को प्रभावित कर सकती हैं, जिससे प्रारंभिक 
स्खलन/बेसल स्लाइडिंग को बढ़ावा मिलता है।

�	प्रोग्रैशियल झीलें खंडन (Calving) का कारण बनती 
हैं, जो कि ग्लेशियर के द्रव्यमान संतुलन को प्रभावित 
करता है।

�	ग्लेशियर झीलें आपदा की दृष्टि से भी काफी संवेदनशील 
होती हैं और मोराइन जैसी बाँध संरचना के विफल होने पर 
गंभीर प्रलय आने की संभावना बढ़ जाती है।

पूर्वी हिमालय क्षेत्र में भूंकप की संभावना

चर्चा में क्यों?
हाल ही में वैज्ञानिकों ने असम और अरुणाचल प्रदेश की सीमा पर 

भूकंप का पहला भूगर्भीय साक्ष्य पाया है, जिसका उल्लेख इतिहास में 
सदिया भूकंप (Sadiya Earthquake) के रूप में किया गया है। 
यह खोज पूर्वी हिमालय क्षेत्र में भूंकप की संभावना वाले क्षेत्रों की पहचान 
करने और उसके अनुरुप यहाँ निर्माण गतिविधियों की योजना बनाने में 
मददगार हो सकती है।
z	 यह साइट पूर्वी हिमालय के एक प्रमुख भाग टुटिंग-टिडिंग सिवनी 

ज़ोन (Tuting-Tidding Suture Zone) के पास है, 
जहाँ हिमालय दक्षिण की ओर झुका हुआ है और इंडो-बर्मा रेंज से 
जुड़ता है।

प्रमुख बिंदु 
z	 वाडिया हिमालय भूविज्ञान संस्थान (Wadia Institute of 

Himalayan Geology- WIHG) के वैज्ञानिकों ने 
अरुणाचल प्रदेश के हिमबस्ती गाँव के उस क्षेत्र में उत्खनन किया 
जहाँ वर्ष 1697 में सदिया भूकंप आने के ऐतिहासिक साक्ष्य मिले हैं। 
उत्खनन में प्राप्त इन साक्ष्यों का आधुनिक भूवैज्ञानिक तकनीकों के 
माध्यम से विश्लेषण किया गया।
�	भारत सरकार के विज्ञान और प्रौद्योगिकी विभाग (Depart-

ment of Science and Technology- DST) 
के तहत WIHG एक स्वायत्त संस्थान है।

z	 वैज्ञानिकों को सुबनसिरी नदी के डेल्टा क्षेत्र में गाद वाले स्थान पर 
बड़े-बड़े वृक्षों की टहनियाँ (सदिया सुबनसिरी नदी के दक्षिण-पूर्व 
में लगभग 145 किमी. दूर स्थित) दबी मिलीं, इससे पता चलता है 
कि भूकंप की इस घटना के बाद भी छह महीने तक भूकंप के हल्के 
झटकों की वज़ह से नदी में इतनी मिट्टी और मलबा जमा हो गया 
कि उसकी सतह ऊपर उठ गई। 
�	भू-वृद्धि (Aggradation) वह शब्द है जिसका प्रयोग 

तलछट के जमाव के कारण भूमि के उन्नयन में वृद्धि के लिये 
भूविज्ञान में किया जाता है।

�	आफ्टरशॉक वह भूकंपीय स्थिति है जो भूकंप क्रम के सबसे बड़े 
झटके का अनुसरण करती है।

महत्त्व: 
z	 पूर्व में आए भूकंपों के अध्ययन से क्षेत्र की भूकंपीय क्षमता को 

निर्धारित करने में मदद मिलती है। यह क्षेत्र में भूकंप के खतरे के 
प्रतिचित्रण में मदद करता है और तद्नुसार विकास गतिविधियों के 
समन्वयन को सक्षम बनाता है।

z	 भारत-चीन सीमा के पास स्थित अरुणाचल प्रदेश रणनीतिक रूप से 
महत्त्वपूर्ण है, यह कभी-कभी स्वामित्व को लेकर विवाद के केंद्र में 
रहता है।
�	यहाँ सड़क, पुल और पनबिजली परियोजनाओं के निर्माण जैसी 

विकास की कई पहलें शुरू की जा रही हैं, इसलिये इस क्षेत्र में 
भूकंप के पैटर्न को समझने की तत्काल आवश्यकता है।

भारत का भूकंपीय जोखिम मानचित्रण:
z	 विवर्तनिक रूप से सक्रिय वलित पर्वत हिमालय की उपस्थिति के 

कारण भारत भूकंप प्रभावित देशों में से एक है।
z	 भूकंपीयता से संबंधित वैज्ञानिक जानकारी, अतीत में आए भूकंप 

तथा विवर्तनिक व्यवस्था के आधार पर भारत को चार ‘भूकंपीय 
ज़ोनों’ (II, III, IV और V) में वर्गीकृत किया गया है।

�	पूर्व के भूकंप क्षेत्रों को उनकी गंभीरता के आधार पर पाँच ज़ोनों 
में विभाजित किया गया था, लेकिन 'भारतीय मानक ब्यूरो' 
(Bureau of Indian Standards- BIS) ने 
प्रथम 2 ज़ोनों का एकीकरण कर देश को चार भूकंपीय ज़ोनों में 
बाँटा है।

z	 BIS भूकंपीय खतरे के नक्शे (Hazard Maps) और कोड 
प्रकाशित करने के लिये आधिकारिक एजेंसी है।

 उत्तराखंड में फ्लैश फ्लड
चर्चा में क्यों?

हाल ही में उत्तराखंड के चमोली ज़िले के तपोवन-रैनी क्षेत्र में एक 
ग्लेशियर के टूटने से धौली गंगा और अलकनंदा नदियों में बड़े पैमाने पर 
फ्लैश फ्लड (Flash Flood) की घटना देखी गई, जिससे ऋषिगंगा 
बिजली परियोजना को काफी नुकसान पहुँचा है।

प्रमुख बिंदु
उत्तराखंड में बाढ़ आने का कारण:
z	 यह घटना  ऋषि गंगा (Rishi Ganga) नदी में नंदा देवी 

ग्लेशियर के एक हिस्से के गिरने से हुई, जिससे पानी की मात्रा में 
अचानक वृद्धि हो गई।
�	ऋषि गंगा रैनी के पास धौली गंगा से मिलती है। इसी कारण से 

धौली गंगा में भी बाढ़ आ गई।

फ्लैश फ्लड:
z	 फ्लैश फ्लड के विषय में:

�	यह घटना बारिश के दौरान या उसके बाद जल स्तर में हुई 
अचानक वृद्धि को संदर्भित करती है।

�	यह बहुत ही उच्च स्थानों पर छोटी अवधि में घटित होने वाली 
घटना है, आमतौर पर वर्षा और फ्लैश फ्लड के बीच छह घंटे 
से कम का अंतर होता है।

�	फ्लैश फ्लड, खराब जल निकासी लाइनों या पानी के प्राकृतिक 
प्रवाह को बाधित करने वाले अतिक्रमण के कारण भयानक हो 
जाती है।

z	 कारण:
�	यह घटना भारी बारिश की वजह से तेज़ आँधी, तूफान, 

उष्णकटिबंधीय तूफान, बर्फ का पिघलना आदि के कारण हो 
सकती है।

�	फ्लैश फ्लड की घटना बाँध टूटने और/या मलबा प्रवाह के 
कारण भी हो सकती।

�	फ्लैश फ्लड के लिये ज्वालामुखी उद्गार भी उत्तरदायी है, 
क्योंकि ज्वालामुखी उद्गार के बाद आस-पास के क्षेत्रों के 
तापमान में तेज़ी से वृद्धि होती है जिससे इन क्षेत्रों में मौजूद 
ग्लेशियर पिघलने लगते हैं।

�	फ्लैश फ्लड के स्वरूप को वर्षा की तीव्रता, वर्षा का वितरण, 
भूमि उपयोग का प्रकार तथा स्थलाकृति, वनस्पति प्रकार एवं 
विकास/घनत्व, मिट्टी का प्रकार आदि सभी बिंदु निर्धारित 
करते हैं।

ग्लेशियर 
z	 ग्लेशियर के विषय में:

�	ये विशाल आकार की गतिशील बर्फराशि होती है जो अपने भार 
के कारण पर्वतीय ढालों का अनुसरण करते हुए नीचे की ओर 
प्रवाहित होते हैं।

�	ये आमतौर पर बर्फ के मैदानों के रूप में देखे जाते हैं।
�	ये मीठे पानी के सबसे बड़े बेसिन हैं जो पृथ्वी की लगभग 

10% भूसतह को कवर करते हैं।
�	ग्लेशियर की स्थलाकृति और अवस्थिति के अनुसार इन्हें 

माउंटेन ग्लेशियर (अल्पाइन ग्लेशियर) या महाद्वीपीय ग्लेशियर 
(आइस शीट्स) के रूप में वर्गीकृत किया जा सकता है।

�	महाद्वीपीय ग्लेशियर सभी दिशाओं में बाहर की ओर, जबकि 
माउंटेन ग्लेशियर उच्च ऊँचाई से कम ऊँचाई की ओर गति करते 
हैं।

z	 ग्लेशियर और बाढ़:
�	ग्लेशियर झील:

�	हिमालय में ग्लेशियरों के पीछे हटने से झील का निर्माण 
होता है, जिन्हें अग्रहिमनदीय झील (Proglacial 
Lake) कहा जाता है जो तलछट और बड़े पत्थरों से 
बँधी होती है।

�	बाढ़:
�	जब इन झीलों पर बने बाँध टूटते हैं तो इनका पानी प्रवाहित 

होकर अचानक बड़ी मात्रा में पास की नदियों में मिल जाता 
है, जिससे निचले क्षेत्रों में बाढ़ आ जाती है। 

धौलीगंगा
उत्पत्ति:
z	 इसकी उत्पत्ति उत्तराखंड की सबसे बड़ी हिमनद झील वसुधारा ताल 

(Vasudhara Tal) से होती है।

धौलीगंगा:
z	 धौलीगंगा (Dhauliganga), अलकनंदा की महत्त्वपूर्ण 

सहायक नदियों में से एक है, अलकनंदा की अन्य सहायक नदियाँ 
नंदाकिनी, पिंडर, मंदाकिनी और भागीरथी हैं।
�	धौलीगंगा, रैनी नदी में ऋषिगंगा के पास मिलती है।

z	 यह अलकनंदा के साथ विष्णुप्रयाग में विलीन हो जाती है।
�	यह यहाँ अपनी पहचान खो देती है और अलकनंदा चमोली, 

मैथन, नंदप्रयाग, कर्णप्रयाग से होकर दक्षिण-पश्चिम की ओर 
बहती हुई मंदाकिनी नदी से मिलती है।

�	यह श्रीनगर होती हुई देवनाग के पास गंगा में मिल जाती है।
z	 अलकनंदा, गंगा में मिलने के बाद गायब हो जाती है। गंगा  यहाँ से 

दक्षिण और फिर पश्चिम की ओर बहती हुई ऋषिकेश, हरिद्वार 
होकर उत्तर भारत के मैदानी क्षेत्र में प्रवेश करती है।

नंदा देवी राष्ट्रीय उद्यान
अवस्थिति:
z	 यह राष्ट्रीय उद्यान भारत के दूसरे सबसे ऊंचे पर्वत नंदा देवी के 

7,817 मीटर ऊँचाई क्षेत्र पर विस्तृत है।
नंदा देवी राष्ट्रीय उद्यान:

z	 उद्यान में नंदादेवी अभयारण्य, एक हिमनद बेसिन स्थित है जो कई 
चोटियों से घिरा हुआ है तथा यह क्षेत्र ऋषि गंगा नदी द्वारा सिंचित 
है।

स्थापना:
z	 इस उद्यान को वर्ष 1982 में एक अधिसूचना द्वारा संजय गांधी 

राष्ट्रीय उद्यान के रूप में स्थापित किया गया था, लेकिन बाद में 
इसका नाम नंदा देवी राष्ट्रीय उद्यान कर दिया गया।

z	 इसे वर्ष 1988 में यूनेस्को द्वारा विश्व विरासत स्थल के रूप में दर्ज 
किया गया।

इस पार्क की वनस्पतियाँ:
z	 यहाँ लगभग 312 फूलों की प्रजातियाँ (जिनमें 17 दुर्लभ प्रजातियाँ 

शामिल हैं) और देवदार, सनौबर, रोडोडेंड्रोन, जुनिपर आदि वृक्ष 
पाए जाते हैं।

जीव-जंतु:
z	 इस उद्यान में हिमालयन काला भालू, हिम तेंदुआ, हिमालयन मस्क 

हिरण आदि प्रमुख जीव-जंतु पाए जाते हैं।

भारत के पुराने बाँध : पर्यावरण और 	
लोगों के लिये खतरा

चर्चा में क्यों?
संयुक्त राष्ट्र ( United Nations- UN) द्वारा जारी  रिपोर्ट  

‘एजिंग वॉटर इंफ्रास्ट्रक्चर: एन इमर्जिंग ग्लोबल रिस्क’ (Ageing 
Water Infrastructure: An Emerging Global 
Risk) के अनुसार, भारत में 1,000 से अधिक बड़े बाँध वर्ष 2025 में 
लगभग 50 वर्ष पुराने होंगे तथा विश्व में इस प्रकार  के पुराने बाँध या 
तटबंध बढ़ते खतरे का कारण हैं।
z	 इस विश्लेषण में संयुक्त राज्य अमेरिका, फ्रांँस, कनाडा, भारत, 

जापान,  ज़ाम्बिया और ज़िम्बाब्वे में बांँधों का गिरना या बाँधों की 
बढ़ती उम्र के मामलों ( Dam Decommissioning or 
Ageing Case Studies) के अध्ययन को शामिल किया 
गया है।

प्रमुख बिंदु: 
भारतीय परिदृश्य:
z	 बड़े बाँधों के निर्माण के मामले में भारत विश्व में तीसरे स्थान पर है।
z	 अब तक 5,200 से अधिक बड़े बाँधों में से लगभग 1,100 बाँध 50 

वर्ष की आयु तक पहुँच चुके हैं और कुछ 120 वर्ष से अधिक पुराने 
हो चुके हैं।
�	वर्ष 2050 तक ऐसे बाँधों की संख्या बढ़कर 4,400 हो जाएगी।

z	 इसका अर्थ  है कि देश के 80% बड़े बाँधों के लुप्त होने की 
संभावना है क्योंकि वे 50- 150 वर्ष से अधिक उम्र के हो जाएंगे।

z	 हज़ारों मध्यम और छोटे बाँधों की स्थिति और भी खतरनाक है 
क्योंकि उनकी शेल्फ लाइफ (Shelf Life) बड़े बाँधों की 
तुलना में कम है।

z	 उदाहरण: कृष्णराज सागर बाँध का निर्माण वर्ष 1931 में किया गया 
था जो अब 90 वर्ष पुराना हो चुका है। इसी प्रकार वर्ष 1934 में 
मेट्टूर बाँध  का निर्माण किया गया था और यह भी अब 87 वर्ष 
पुराना है। ये दोनों ही जलाशय पानी की कमी वाले कावेरी नदी 
बेसिन में स्थित हैं।

z	 उठाए गए कदम:
�	हाल ही में आर्थिक मामलों की मंत्रिमंडलीय समिति ने बाँध  

पुनर्वास और सुधार परियोजना (Dam Rehabilitation 
and Improvement Project- DRIP) के चरण 
II और चरण III को मंज़ूरी प्रदान की है।

�	यह परियोजना देश में स्थित मौजूदा 736 बाँधों के व्यापक 
पुनर्वास की परिकल्पना प्रस्तुत करती है जो बाँध सुरक्षा विधेयक, 
2019 (Dam Safety Bill, 2019) के पूरक के रूप में 
कार्य करती है।

चेरापूंजी में वर्षा की मात्रा में गिरावट
चर्चा में क्यों?

हाल के एक अध्ययन में चेरापूंजी (मेघालय) और उसके आस-पास 
के क्षेत्रों में पिछले 119 वर्षों के दौरान वर्षा के पैटर्न में घटती हुई प्रवृत्ति 
देखी गई।
z	 मेघालय के पूर्वी खासी पहाड़ी ज़िले का मासिनराम गाँव चेरापूंजी 

को पीछे छोड़कर विश्व का सर्वाधिक वर्षा वाला स्थान बन गया है। 
मासिनराम में एक वर्ष में 10,000 मिलीमीटर से अधिक वर्षा होती 
है।

z	 चेरापूंजी से मासिनराम की दूरी सड़क मार्ग से लगभग 81 किलोमीटर 
है, हालाँकि दोनों के बीच सीधी दूरी 15.2 किमी. है।

प्रमुख बिंदु;
वर्षा में कमी:

z	 वर्ष 1973-2019 की अवधि के दौरान वार्षिक औसत वर्षा में 
लगभग 0.42 मिमी. प्रति दशक की घटती प्रवृत्ति देखी गई।
�	यह सात स्टेशनों (अगरतला, चेरापूंजी, गुवाहाटी, कैलाशहर, 

पासीघाट, शिलॉन्ग और सिलचर) के साथ सांख्यिकीय रूप से 
महत्त्वपूर्ण था।

कारण:
z	 बढ़ता हुआ तापमान:

�	हिंद महासागर के तापमान में परिवर्तन का इस क्षेत्र में होने वाली 
वर्षा पर अधिक प्रभाव पड़ता है।
�	जून 2020 में केंद्रीय पृथ्वी विज्ञान मंत्रालय द्वारा प्रकाशित 

पहली जलवायु परिवर्तन आकलन रिपोर्ट में उष्णकटिबंधीय 
हिंद महासागर क्षेत्र में समुद्र की सतह के तापमान में वृद्धि 
को इंगित किया गया था।

z	 मानवीय हस्तक्षेप में वृद्धि:
�	उपग्रह संबंधी आँकड़ों से पता चलता है कि पिछले दो दशकों 

में पूर्वोत्तर भारत के वानस्पतिक क्षेत्र में कमी आई है, जिसका 
अर्थ है कि बदलते वर्षा पैटर्न में मानवीय प्रभाव भी महत्वपूर्ण 
भूमिका निभाता है।
�	कृषि का पारंपरिक तरीका जिसे झूम खेती (Shifting 

Cultivation) के रूप में जाना जाता है, का उपयोग 
अब कम हो गया है और इसे अन्य तरीकों से प्रतिस्थापित 
किया जा रहा है।

�	इस क्षेत्र में बड़े पैमाने पर वनों की कटाई हो रही है। 
अध्ययन में मुख्य रूप से वर्ष 2006 के बाद वनस्पति 
आवरण में कमी और कृषि भूमि क्षेत्रों में वृद्धि देखी गई है।

�	इस विश्लेषण में प्रतिवर्ष वानस्पतिक क्षेत्र में 104.5 वर्ग 
किमी. की कमी देखी गई।

�	दूसरी ओर, वर्ष 2001-2018 की अवधि के दौरान कृषि 
क्षेत्र में (182.1 वर्ग किमी. प्रतिवर्ष) और शहरी एवं 
निर्मित/बिल्ट-अप क्षेत्र (0.3 वर्ग किमी. प्रतिवर्ष) में 
उल्लेखनीय वृद्धि हुई थी।

पूर्वोत्तर क्षेत्र के अध्ययन का महत्त्व:
z	 चूँकि उत्तर-पूर्व भारत का ज़्यादातर क्षेत्र पहाड़ी है और सिंधु-गंगा 

के मैदानों का विस्तार है, इसलिये यह क्षेत्रीय और वैश्विक जलवायु 
में बदलाव के लिये अत्यधिक संवेदनशील है।

z	 यह ध्यान रखना होगा कि जलवायु परिवर्तन के लक्षण चेरापूंजी में 
कम वर्षा जैसी घटनाओं से ही स्पष्ट होंगे।

z	 उत्तर-पूर्व भारत, देश के सर्वाधिक वानस्पतिक क्षेत्र का प्रतिनिधित्त्व 
करता है और इसमें दुनिया की 18 जैव विविधता वाले हॉटस्पॉट 
शामिल हैं, जो इसकी हरियाली और जलवायु-परिवर्तन संवेदनशीलता 
के संदर्भ में इसके महत्त्व को दर्शाते है।

चेरापूंजी और मासिनराम में उच्च वर्षा का कारण:
z	 चेरापूंजी (ऊँचाई-1313 मीटर) और मासिनराम (ऊँचाई-1401.5 

मीटर) मेघालय में पूर्वी खासी पहाड़ियों के दक्षिणी ढलानों पर 
स्थित है।
�	मेघालय एक पहाड़ी राज्य है जिसमें कई घाटियाँ और उच्चभूमि 

पठार हैं।
�	पठारी क्षेत्र में ऊँचाई 150 मीटर से 1,961 मीटर के बीच होती 

है। इसके मध्य भाग में खासी पहाड़ियाँ हैं, जिनकी ऊँचाई 
सर्वाधिक है।

z	 चेरापूंजी-मासिनराम में वर्षा मानसूनी पवनों द्वारा समर्थित पर्वतीय 
स्थिति के कारण होती है।

z	 बांग्लादेश के मैदानी क्षेत्रों से गुज़रने वाली एवं बंगाल की खाड़ी से 
उत्तर की ओर चलने वाली आर्द्र पवनें खासी पहाड़ियों की संकीर्ण 
घाटियों में प्रवाहित होती हैं, जिनका आरोहण होने के कारण संघनन 
की प्रक्रिया होती है, इसकी वजह से ढलान की ओर बादलों की 
उत्पत्ति होती है एवं अंततः वर्षा होती है।

स्थानांतरित कृषि:
z	 शिफ्टिंग खेती, जिसे स्थानीय रूप से 'झूम खेती' कहा जाता है, यह 

पूर्वोत्तर भारत के स्वदेशी समुदायों के बीच कृषि की एक व्यापक 
रूप से प्रचलित प्रणाली है। इस प्रथा को ‘स्लैश-एंड-बर्न’ एग्रीकल्चर 
के रूप में भी जाना जाता है। क्योंकि किसान इस भूमि को कृषि 
उद्देश्यों हेतु परिवर्तित करने के लिये जंगलों और वनों को जलाते हैं।

z	 यह कृषि भूमि को तैयार करने का एक बहुत आसान और तेज़ 
तरीका है।

z	 इसमें झाड़ियों और खरपतवारों को आसानी से हटाया जा सकता है। 
वहीं अपशिष्ट पदार्थों के जलने से खेती के लिये आवश्यक पोषक 
तत्त्व मिलते हैं।

z	 यह एक परिवार को भोजन, चारा, ईंधन और आजीविका प्रदान 
करता है और उनकी पहचान से निकटता से जुड़ा होता है।

z	 जंगलों और पेड़ों को काटने से मिट्टी का क्षरण होता है और यह 
नदियों के प्रवाह को भी प्रभावित कर सकता है।

नाथूला (सिक्किम)
चर्चा में क्यों?

हाल ही में भारतीय सेना ने सिक्किम में भारत-चीन सीमा पर नाथूला 
में बर्फबारी में फँसे कई पर्यटकों को बचाया।
प्रमुख बिंदु:
z	 नाथूला जो कि दुनिया की सबसे ऊँची सड़कों में से एक है, समुद्र 

तल से 14450 फीट ऊपर भारत-तिब्बत सीमा पर स्थित हिमालय 
की चोटियों में एक पहाड़ी दर्रा है।

z	 नाथू का अर्थ है 'कानों से सुनना', और ला का अर्थ है 'दर्रा'।
z	 यह भारत और चीन के बीच एक खुली व्यापारिक सीमा पोस्ट है।
z	 सिक्किम राज्य में स्थित अन्य दर्रे हैं- जेलेप ला दर्रा, डोंकिया दर्रा, 

चिवाभंजंग दर्रा।
दर्रा किससे-किसको जोड़ता है?/विशेषताएँ

1. बनिहाल दर्रा कश्मीर घाटी को बाह्य हिमालय और दक्षिण 
में मैदानी इलाकों के साथ।

2. बारा-लाचा-ला दर्रा हिमाचल प्रदेश के लाहौल को लेह ज़िले से।
3. फोटू-ला दर्रा लेह को कारगिल से।
4. रोहतांग दर्रा कुल्लू घाटी को हिमाचल प्रदेश की लाहौल 

और स्पीति घाटी से।
5. शिपकी ला दर्रा हिमाचल प्रदेश को तिब्बत के स्वायत्त क्षेत्र से।
6. जेलेप ला दर्रा सिक्किम को तिब्बत के स्वायत्त क्षेत्र से।
7. नाथू ला दर्रा सिक्किम को तिब्बत के स्वायत्त क्षेत्र से।
8. लिपूलेख दर्रा भारत की चौड़न घाटी को तिब्बत के स्वायत्त 

क्षेत्र से। यह उत्तराखंड, चीन और नेपाल के 
ट्राई-जंक्शन पर स्थित है।

9. खार्दूंग ला लद्दाख को सियाचिन ग्लेशियर से। यह विश्व 
का सबसे ऊँचा मोटर वाहन योग्य दर्रा है।

10. बोम-डि-ला दर्रा यह अरुणाचल प्रदेश में है।
	

भादर बाँध: गुजरात
चर्चा में क्यों?

हाल ही में केंद्रीय जल आयोग (CWC) के बाँध सुरक्षा संगठन 
ने भादर बाँध के जलद्वार जो कि वर्ष 2015 की फ्लैश फ्लड में क्षतिग्रस्त 
हो गए थे, के प्रतिस्थापन की सिफारिश की है ।

प्रमुख बिंदु
भादर बाँध 
z	 भादर बाँध राजकोट में स्थित है और शेतरुंजी बाँध के बाद सौराष्ट्र 

क्षेत्र का दूसरा सबसे बड़ा बाँध है।
z	 भादर बाँध गुजरात के सौराष्ट्र क्षेत्र में भादर नदी पर स्थित है।

भादर नदी
z	 भादर नदी, गुजरात में काठियावाड़ (सौराष्ट्र) प्रायद्वीप की प्रमुख 

नदियों में से एक है।
z	 भादर नदी का उद्गम समुद्र तल से 261 मीटर की ऊँचाई पर 

राजकोट ज़िले के जसदान तालुका से हुआ है।
z	 यह सौराष्ट्र क्षेत्र से होकर बहती है और अंत में नवीबंदर (पोरबंदर) 

के रास्ते अरब सागर में मिल जाती है।
z	 इस नदी की कुल लंबाई 198 किमी. है।

केंद्रीय जल आयोग (CWC)
z	 केंद्रीय जल आयोग जल संसाधन के क्षेत्र में भारत का एक प्रमुख 

तकनीकी संगठन है और वर्तमान में यह जल शक्ति मंत्रालय के 
अधीन कार्य कर रहा है।

z	 आयोग राज्य सरकारों के परामर्श से सिंचाई, बाढ़ प्रबंधन, बिजली 
उत्पादन, नेविगेशन आदि के उद्देश्य से पूरे देश में जल संसाधनों के 
नियंत्रण, संरक्षण, विकास और उपयोग हेतु योजनाओं को विकसित 
करने, शुरू करने, समन्वय स्थापित करने हेतु उत्तरदायी है।

राजा भूमिबोल विश्व मृदा दिवस - 2020 
पुरस्कार

चर्चा में क्यों?
हाल ही में भारतीय कृषि अनुसंधान परिषद (Indian Council 

of Agricultural Research- ICAR) को खाद्य और कृषि 
संगठन (Food and Agriculture Organization- 
FAO) द्वारा प्रतिष्ठित "राजा भूमिबोल विश्व मृदा दिवस पुरस्कार” 
(King Bhumibol World Soil Day Award) - 
2020 प्रदान किया गया।

z	 FAO ने ICAR को यह अंतर्राष्ट्रीय सम्मान वर्ष 2020 में विश्व 
मृदा दिवस (World Soil Day) के अवसर पर “मृदा क्षरण 
रोको, हमारा भविष्य बचाओ” विषय पर “मृदा स्वास्थ्य जागरूकता” 
में योगदान के लिये देने की घोषणा की थी।

प्रमुख बिंदु
राजा भूमिबोल विश्व मृदा दिवस पुरस्कार के विषय में:
z	 इस पुरस्कार की शुरुआत वर्ष 2018 में की गई थी। यह उन व्यक्तियों 

या संस्थानों को दिया जाता है जो सफलतापूर्वक और प्रभावशाली 
तरीके से विश्व मृदा दिवस समारोह का आयोजन कर मृदा संरक्षण 
के विषय में जागरूकता बढ़ाते हैं।

z	 यह पुरस्कार थाईलैंड के साम्राज्य द्वारा प्रायोजित है, जिसे थाईलैंड 
के राजा भूमिबोल अदुल्यादेज (King Bhumibol 
Adulyadej) द्वारा मृदा प्रबंधन, खाद्य सुरक्षा और गरीबी 
उन्मूलन के महत्त्व के प्रति जागरूकता फैलाने के लिये की गई 
आजीवन प्रतिबद्धता के चलते उनके नाम पर रखा गया है।

z	 इस पुरस्कार के पूर्व विजेताओं में प्रैक्टिकल एक्शन इन बांग्लादेश- 
2018 और कोस्टा रिकान सॉयल साइंस सोसायटी (AACS)- 
2019 शामिल हैं।

भारतीय कृषि अनुसंधान परिषद:
z	 यह भारत सरकार के कृषि मंत्रालय के अंतर्गत कृषि अनुसंधान एवं 

शिक्षा विभाग हेतु एक स्वायत्तशासी संस्था है।
z	 इसकी स्थापना 16 जुलाई, 1929 को की गई थी, जिसे पहले 

इंपीरियल काउंसिल ऑफ एग्रीकल्चरल रिसर्च (Imperial 
Council of Agricultural Research) के नाम से 
जाना जाता था।

z	 इसका मुख्यालय नई दिल्ली में स्थित है।
z	 यह परिषद बागवानी, मात्स्यिकी और पशु विज्ञान सहित कृषि के 

क्षेत्र में समन्वयन, मार्गदर्शन और अनुसंधान प्रबंधन एवं शिक्षा के 
लिये भारत का एक सर्वोच्च निकाय है।

ग्लिंका विश्व मृदा पुरस्कार
z	 यह पुरस्कार भी FAO द्वारा प्रदान किया जाता है। यह एक वार्षिक 

पुरस्कार है, जिसे दुनिया के सबसे अधिक दबाव वाले पर्यावरणीय 
मुद्दों को हल करने के लिये समर्पित व्यक्तियों को दिया जाता है।

z	 यह उन व्यक्तियों और संगठनों को दिया जाता है, जो अपने नेतृत्व 
और गतिविधियों द्वारा मृदा प्रबंधन को बढ़ावा तथा मृदा संसाधनों के 
संरक्षण में योगदान दे रहे हैं।

 संगे ज्वालामुखी
चर्चा में क्यों?

हाल ही में इक्वाडोर स्थित संगे ज्वालामुखी में हुए विस्फोट के बाद 
इससे निकले राख के बादल आकाश में 8,500 मीटर (लगभग 28, 890 
फीट) की ऊँचाई तक पहुँच गए।

प्रमुख बिंदु: 
संगे ज्वालामुखी:   
z	 संगे ज्वालामुखी इक्वाडोर के साथ-साथ विश्व के सबसे सक्रिय 

ज्वालामुखियों में से एक है।
z	 संगे एंडीज़ के उत्तरी ज्वालामुखी क्षेत्र में स्थित सबसे दक्षिणी मिश्रित 

ज्वालामुखी (लावा और राख की वैकल्पिक परतों से बना एक 
ज्वालामुखी) है। यह 5230 मीटर ऊँचा है।
�	एंडीज़ विश्व की सबसे लंबी पर्वत शृंखला (जल के ऊपर) है 

और इसमें विश्व की कुछ सबसे ऊँची चोटियाँ शामिल हैं।
�	संगे राष्ट्रीय उद्यान एंडीज़ पर्वतों के पूर्वी हिस्से में इक्वाडोर के 

मध्य भाग में स्थित है। यह एक विश्व धरोहर स्थल है।

ज्वालामुखी विस्फोट: 
परिचय: 
z	 ज्वालमुखी क्रिया के अंतर्गत पृथ्वी के आतंरिक भाग में मैग्मा व गैस 

के उत्पन्न होने से लेकर भू-पटल के नीचे व ऊपर लावा के प्रकट 
होने तथा शीतल व ठोस होने तक की समस्त प्रक्रियाएँ शामिल की 
जाती हैं।

z	  इसका सबसे आम परिणाम आबादी का स्थानांतरण है, क्योंकि 
अक्सर लावा के प्रवाह से बचने के लिये बड़ी संख्या में लोगों को 
भागने के लिये विवश होना पड़ता है।
प्रकार: ज्वालामुखीय गतिविधि और ज्वालामुखी क्षेत्रों को आमतौर 

पर छह प्रमुख प्रकारों में विभाजित किया जाता है:
z	 आइसलैंडिक (Icelandic): 

�	इसमें पिघला हुआ बेसाल्टी लावा लंबे और समानांतर दरार  
(Parallel Fissure) से बहता है। इस प्रकार का बहाव 
अक्सर लावा पठारों का निर्माण करता है।

z	 हवाईयन (Hawaiian): 
�	यह आइसलैंडिक ज्वालामुखी के समान ही होता है। हालाँकि 

इसमें ज्वालामुखी के शिखर व त्रिज्यीय दरारों से तरल लावा का 
प्रवाह होता है, इससे शील्ड ज्वालामुखी का निर्माण होता है, जो 
काफी बड़े होते हैं और मंद ढलान वाले होते हैं।

z	 स्ट्राम्बोलियन (Strombolian): 
�	इनमें गर्म गैसों के मध्यम विस्फोट शामिल होते हैं जो चक्रीय या 

लगभग निरंतर छोटे विस्फोटों में तापदीप्त लावा को थक्के के 
रूप में बाहर निकालते हैं।

�	इस तरह के कम अंतराल वाले निरंतर विस्फोटों के कारण इटली 
के उत्तर-पूर्वी तट से दूर स्ट्रॉमबोली द्वीप पर स्थित स्ट्रोम्बोली 
ज्वालामुखी को "भूमध्य सागर का प्रकाश स्तंभ" कहा गया है।

z	 वल्कैनियन (Vulcanian): 
�	इसका नाम स्ट्रोमबोली के पास वल्केनो द्वीप से प्रेरित है, इस 

ज्वालामुखी में आमतौर पर ज्वालामुखी की राख से भरे गैस के 
विस्फोट होते हैं। यह मिश्रण गहरे, अशांत बादलों का निर्माण 
करता है जो तेज़ी से ऊपर उठते है और घुमावदार आकार में 
फैल जाते हैं।

z	 पिलियन:
�	इसका अभिप्राय ऐसे विस्फोट से है, जो पाइरोक्लास्टिक प्रवाह 

उत्पन्न करते हैं, यह गर्म गैस और ज्वालामुखीय पदार्थ का एक 
घना मिश्रण होता है।

�	इन विस्फोटों द्वारा उत्पन्न द्रवीय मिश्रण (fluidized 
slurries) हवा की तुलना में भारी होते हैं, किंतु इनमें कम 
श्यानता होती है और ये तीव्र वेग के साथ ढलानों से नीचे गिरते 
हैं, नतीजतन ये बेहद विनाशकारी होते हैं।

z	 पीनियन:
�	यह तीव्र ज्वालामुखी विस्फोट का एक प्रकार है। इस प्रकार के 

विस्फोट में गैस युक्त मैग्मा से निकलने वाली गैसें तीव्र विस्फोट 
उत्पन्न करती हैं, जिसके माध्यम से मैग्मा बाहर निकलता रहता 
है।

 पूर्वी राजस्थान नहर परियोजना

चर्चा में क्यों?
हाल ही में राजस्थान के मुख्यमंत्री द्वारा पूर्वी राजस्थान नहर परियोजना 

(Eastern Rajasthan Canal Project- ERCP) को 
राष्ट्रीय परियोजना का दर्जा देने की मांग की गई है।
z	 इस परियोजना को राष्ट्रीय परियोजना का दर्जा मिलने का मुख्य लाभ 

यह होगा कि परियोजना को पूर्ण करने हेतु 90% राशि केंद्र सरकार 
द्वारा उपलब्ध कराई जाएगी।

z	 ERCP की अनुमानित लागत लगभग 40,000 करोड़ रुपए है।

प्रमुख बिंदु: 
पूर्वी राजस्थान नहर परियोजना के बारे में:

z	 ERCP का उद्देश्य दक्षिणी राजस्थान में बहने वाली चंबल नदी 
और उसकी सहायक नदियों (कुन्नू, पार्वती, कालीसिंध) में वर्षा 
ऋतु के दौरान उपलब्ध अधिशेष जल का उपयोग राज्य के उन 
दक्षिण-पूर्वी ज़िलों में करना है जहाँ पीने के पानी और सिंचाई हेतु 
जल का अभाव है।
�	ERCP को वर्ष 2051 तक पूरा किये जाने की योजना है 

जिसमें दक्षिणी एवं दक्षिण-पूर्वी राजस्थान में मानव तथा पशुधन 
हेतु पीने के पानी तथा औद्योगिक गतिविधियों हेतु पानी की 
आवश्यकताओं को पूरा किया जाना है।

z	 इसमें राजस्थान के 13 ज़िलों में पीने का पानी और 26 विभिन्न बड़ी 
एवं मध्यम परियोजनाओं के माध्यम से 2.8 लाख हेक्टेयर भूमि की 
सिंचाई हेतु जल  उपलब्ध कराने का प्रस्ताव है।
�	13 ज़िलों में झालावाड़, बारां, कोटा, बूंदी, सवाई माधोपुर, 

अजमेर, टोंक, जयपुर, करौली, अलवर, भरतपुर, दौसा और 
धौलपुर शामिल हैं।

चंबल नदी
z	 यह भारत की सबसे कम प्रदूषित नदियों में से एक है।
z	 इसका उद्गम स्थल विंध्य पर्वत (इंदौर, मध्य प्रदेश) के उत्तरी 

ढलान पर स्थित सिंगार चौरी (Singar Chouri) चोटी है। 
यहाँ से यह लगभग 346 किमी. तक मध्य प्रदेश में उत्तर दिशा की 
ओर बहती हुई राजस्थान में प्रवेश करती है। राजस्थान में इस नदी 
की कुल लंबाई 225 किमी. है जो इस राज्य के उत्तर-पूर्व दिशा में 
बहती है।

z	 उत्तर प्रदेश में इस नदी की कुल लंबाई लगभग 32 किमी. है जो 
इटावा में यमुना नदी में मिल जाती है।

z	 यह एक वर्षा आधारित नदी है, जिसका बेसिन विंध्य पर्वत शृंखलाओं 
और अरावली से घिरा हुआ है। चंबल और उसकी सहायक नदियाँ 
उत्तर-पश्चिमी मध्य प्रदेश के मालवा क्षेत्र में बहती हैं।

z	 राजस्थान में हाडौती/हाड़ौती का पठार (Hadauti Plateau) 
चंबल नदी के ऊपरी जलग्रहण क्षेत्र मेवाड़ मैदान के दक्षिण-पूर्व में 
स्थित है।

z	 सहायक नदियाँ: बनास, काली सिंध, क्षिप्रा, पार्वती आदि।
z	 चंबल नदी की मुख्य बिजली परियोजनाएँ/बाँध: गांधी सागर बाँध, 

राणा प्रताप सागर बाँध, जवाहर सागर बाँध और कोटा बैराज।
z	 राष्ट्रीय चंबल अभयारण्य (National Chambal 

Sanctuary) उत्तर भारत में ‘गंभीर रूप से लुप्तप्राय’ घड़ियाल, 
रेड क्राउन्ड रूफ कछुए (Red-Crowned Roof 
Turtle) और लुप्तप्राय गंगा डॉल्फिन (राष्ट्रीय जलीय पशु) के 
संरक्षण के लिये चंबल नदी बेसिन के क्षेत्र में 5,400 वर्ग किमी. में 
फैला त्रिकोणीय राज्य (राजस्थान, मध्य प्रदेश और उत्तर प्रदेश) 
संरक्षित क्षेत्र है।

 केन-बेतवा लिंक परियोजना
चर्चा में क्यों?

हाल ही में मध्य प्रदेश और उत्तर प्रदेश के मुख्यमंत्रियों द्वारा केन-
बेतवा लिंक परियोजना (KBLP) को लागू करने हेतु एक समझौता 
ज्ञापन पर हस्ताक्षर किये गए हैं, जो नदियों को आपस में जोड़ने के लिये 
राष्ट्रीय परिप्रेक्ष्य योजना (National Perspective Plan) की 
पहली परियोजना है।
z	 इस महत्त्वाकांक्षी परियोजना को लागू करने के लिये दोनों राज्यों द्वारा  

विश्व जल दिवस (22 मार्च) के अवसर पर केंद्र के साथ एक 
त्रिपक्षीय समझौते पर हस्ताक्षर किये गए हैं।

प्रमुख बिंदु:
केन-बेतवा लिंक परियोजना (KBLP):
z	 केन-बेतवा लिंक परियोजना (Ken-Betwa Link 

Project- KBLP) नदियों को आपस में जोड़ने की परियोजना 
है, इसका उद्देश्य उत्तर प्रदेश के सूखाग्रस्त बुंदेलखंड क्षेत्र में सिंचाई 
सुविधा उपलब्ध कराने हेतु मध्य प्रदेश की केन नदी के अधिशेष 
जल को बेतवा नदी में हस्तांतरित करना है।
�	यह क्षेत्र उत्तर प्रदेश के झाँसी, बांदा, ललितपुर और महोबा 

ज़िलों तथा मध्य प्रदेश के टीकमगढ़, पन्ना और छतरपुर ज़िलों 
में फैला हुआ है।

z	 इस परियोजना में 77 मीटर लंबा और 2 किमी. चौड़ा दौधन बांँध 
(Dhaudhan Dam) एवं  230 किलोमीटर लंबी नहर का 
निर्माण कार्य शामिल है।

z	 केन-बेतवा देश की 30 नदियों को जोड़ने हेतु शुरू की गई नदी 
जोड़ो परियोजनाओं (River Interlinking Projects ) 
में से एक है।

z	 राजनीतिक और पर्यावरणीय मुद्दों के कारण परियोजना में देरी हुई है।

केन और बेतवा नदी: 
z	 केन और बेतवा नदियों का उद्गम स्थल मध्य प्रदेश में है, ये यमुना 

की सहायक नदियाँ हैं।
z	 केन नदी उत्तर प्रदेश के बांदा ज़िले में यमुना नदी में मिलती है तथा 

बेतवा नदी से यह उत्तर प्रदेश के हमीरपुर ज़िले में मिलती है।
z	  राजघाट, पारीछा और माताटीला बाँध  बेतवा नदी पर निर्मित हैं।
z	 केन नदी पन्ना बाघ अभयारण्य से होकर गुज़रती है।

नदियों को आपस में जोड़ने हेतु राष्ट्रीय परिप्रेक्ष्य योजना:
z	 नेशनल रिवर लिंकिंग प्रोजेक्ट (NRLP) जिसे औपचारिक रूप 

से ’नेशनल पर्सपेक्टिव प्लान’ के रूप में जाना जाता है, का उद्देश्य 

अंतर-बेसिन जल हस्तांतरण परियोजनाओं के माध्यम से जल 
'अधिशेष' बेसिन, जहाँ जल की मात्रा अधिक है, से जल की कमी 
वाले 'बेसिन' में जल का हस्तांतरण करना है, ताकि सूखे आदि की 
समस्या से निपटा जा सके।

z	 राष्ट्रीय परिप्रेक्ष्य योजना के तहत राष्ट्रीय जल विकास एजेंसी 
(National Water Development Agency- 
NWDA) द्वारा सुसंगत या औचित्यपूर्ण रिपोर्ट ( feasibility 
reports- FRs) तैयार करने हेतु 30 लिंक्स (प्रायद्वीपीय क्षेत्र 
में 16 और हिमालयी क्षेत्र में 14) की पहचान की है।

z	 NPP को अगस्त 1980 में जल-अधिशेष बेसिन से जल की कमी 
वाले बेसिन में जल को स्थानांतरित करने हेतु तैयार किया गया था।

 स्वेज़ नहर
हाल ही में स्वेज़ नहर (Suez Canal) के दक्षिणी छोर के पास 

खराब मौसम के कारण हुई दुर्घटना की वजह से ‘एवर गिवेन' (Ever 
Given) नामक एक बड़ा मालवाहक जहाज़ फँस गया।
z	 इसकी वजह से इस नहर के दोनों छोरों पर जहाज़ों का जमावड़ा लग 

गया।

प्रमुख बिंदु
स्वेज़ नहर के विषय में:
z	 स्वेज़ नहर एक कृत्रिम समुद्र-स्तरीय जलमार्ग (Waterway) 

है जो उत्तर से दक्षिण की ओर बहते हुए भूमध्य सागर 
(Mediterranean Sea) को लाल सागर (Red Sea) 
से जोड़ता है।

z	 यह नहर अफ्रीका को एशिया महाद्वीप से अलग करती है।
z	 यह एशिया और यूरोप के बीच सबसे छोटा समुद्री मार्ग प्रदान करती 

है।
z	 यह विश्व की सबसे अधिक इस्तेमाल की जाने वाली शिपिंग लेन में 

से एक है, जिसमें विश्व के कुल व्यापार का 12% से अधिक का 
व्यापार होता है।
�	यह पूर्व से पश्चिम की ओर जाने वाले तेल, प्राकृतिक गैस आदि 

मालवाहकों को एक महत्त्वपूर्ण मार्ग प्रदान करती है।
�	स्वेज नहर प्राधिकरण (Suez Canal Authority) के 

आँकड़ों के अनुसार, वर्ष 2020 में लगभग 19,000 जहाज़ों या 
प्रतिदिन औसतन 51.5 जहाज़ों पर लगभग 1.17 बिलियन टन 
माल इस नहर के माध्यम से ले जाया गया।

z	 यह नहर मिस्र की अर्थव्यवस्था के लिये एक प्रमुख आय का स्रोत 
है, इस अफ्रीकी देश ने पिछले साल इस नहर से 5.61 बिलियन 
अमेरिकी डॉलर का राजस्व प्राप्त किया था।

�	मिस्र ने वर्ष 2015 में स्वेज़ नहर का विस्तार करने वाली योजना 
की घोषणा की, इसका उद्देश्य मालवाहक जहाज़ों के प्रतीक्षा 
समय को कम करना और वर्ष 2023 तक नहर का उपयोग करने 
वाले जहाज़ों की संख्या को दोगुना करना है।

इतिहास:
z	 स्वेज़ नहर ऐसी पहली नहर है जो भूमध्य सागर को सीधे लाल सागर 

से जोड़ती है। इसे नवंबर 1869 में नौपरिवहन के लिये खोला गया 
था।

z	 150 साल पुरानी इस नहर को शुरुआती वर्षों में ब्रिटिश और 
फ्राँसीसियों द्वारा नियंत्रित किया गया था, लेकिन वर्ष 1956 में मिस्र 
द्वारा इसका राष्ट्रीयकरण कर दिया गया।
�	मध्य-पूर्व में अंतर्राष्ट्रीय स्वेज़ संकट जुलाई 1956 में सामने 

आया, जब मिस्र के राष्ट्रपति गमाल अब्देल नासिर (Gamal 
Abdel Nasser) ने स्वेज़ नहर का राष्ट्रीयकरण किया। 
इस नहर का स्वामित्व स्वेज़ नहर कंपनी (Suez Canal 
Company) के पास था, जो फ्राँसीसी और ब्रिटिश हितों 
द्वारा नियंत्रित थी।

z	 इस नहर को पाँच बार बंद किया गया था, जबकि अंतिम बार तो यह 
8 साल तक बंद थी। अंततः इसे जून 1975 में नौपरिवहन के लिये 
फिर से खोल दिया गया।

अंटार्कटिका का डूम्सडे ग्लेशियर
चर्चा में?

हाल ही में स्वीडन यूनिवर्सिटी ऑफ गोथेनबर्ग (Sweden’s 
University of Gothenburg) के शोधकर्त्ताओं द्वारा 
थ्वाइट्स ग्लेशियर (Thwaites Glacier) जिसे  ‘डूम्सडे 
ग्लेशियर' (Doomsday Glacier) के नाम से भी जाना जाता है, 
के नीचे से डेटा प्राप्त करने में सफलता प्राप्त की है।
z	 शोधकर्त्ताओं ने पाया है कि ग्लेशियर में गर्म पानी की आपूर्ति पहले 

की तुलना में बढ़ गई है जो बर्फ के पिघलने की दर को और अधिक 
तीव्र कर सकता है।

प्रमुख बिंदु:
डूम्सडे ग्लेशियर:  
z	 इसे थ्वाइट्स ग्लेशियर के नाम से भी जाना जाता है। यह 120 

किलोमीटर चौड़ा तथा तेज़ी से गतिशील है। पिछले कुछ वर्षों में 
इसके पिघलने की दर में तेज़ी आई है 

z	 इसका आकार 1.9 लाख वर्ग किमी. है जिसमे विश्व जल स्तर को 
आधा मीटर से अधिक बढ़ाने हेतु पर्याप्त जल विद्यमान है।

�	अध्ययन में पाया गया है कि पिछले 30 वर्षों में ग्लेशियर के बर्फ 
की लगभग दोगुनी मात्रा पिघल चुकी है।

z	 वर्तमान में थ्वाइट्स ग्लेशियर के पिघलने से प्रति वर्ष वैश्विक समुद्र 
तल के स्तर में 4 प्रतिशत की वृद्धि हो रही है। 

z	 ऐसे अनुमान है कि थ्वाइट्स ग्लेशियर 200-900 वर्षों  में पूर्णत: 
समुद्र में समा जाएगा।

z	 अंटार्कटिका के लिये थ्वाइट्स अत्यधिक महत्त्वपूर्ण  है क्योंकि यह 
अपने पीछे मौज़ूद स्वतंत्र रूप से समुद्र में बहने वाले ग्लेशियरों को 
भी आगे बढ़ने से रोकता है।

z	 थवाइट्स ग्लेशियर पर मंडराते खतरे के कारण इसे अक्सर  'डूम्सडे' 
भी कहा जाता है जिसका अर्थ है ‘चेतावनी’ या ‘खतरा’ कभी-कभी 
इसे तबाही भी कहा जाता है।

पूर्व अध्ययन: 
z	 भू-संपर्क रेखा/ग्राउंडिंग लाइन पर गर्म जल की उपस्थिति:

�	वर्ष 2020 में, न्यूयॉर्क विश्वविद्यालय (NYU) के 
शोधकर्त्ताओं द्वारा ग्लेशियर के नीचे एक महत्त्वपूर्ण  बिंदु पर गर्म 
जल का पता लगाया गया। NYU द्वारा किये गए अध्ययन में, 
वैज्ञानिकों ने ग्लेशियर के एक स्थान पर 600 मीटर गहरा और 
35 सेमी चौड़ा गड्ढा खोदा तथा ग्लेशियर की सतह के नीचे 
पानी को मापने हेतु आइसफिन (Icefin) नामक एक 
महासागर-संवेदी उपकरण तैनात किया गया।

�	अध्ययन से प्राप्त परिणाम: 
�	NYU द्वारा किये गए अध्ययन में  थ्वाइट्स के ‘भू-

संपर्क क्षेत्र/ग्राउंडिंग ज़ोन’ या ‘भू-संपर्क रेखा/ग्राउंडिंग 
लाइन’ पर हिमांक बिंदु से केवल दो डिग्री अधिक तापमान 
पर जल की उपस्थित दर्ज़ की गई।

�	ग्राउंडिंग लाइन एक ग्लेशियर के नीचे वह स्थान होता है 
जिस पर आधार शैल पर स्थित बर्फ तथा स्वयं महासागर 
की सतह पर बर्फ के टुकड़े के बीच संक्रमण होता है। इस 
रेखा की अवस्थिति एक ग्लेशियर के पीछे हटने की दर का 
संकेतक है।

�	जब ग्लेशियर पिघलते हैं तो उनके भार में कमी आती है 
जिस कारण वे उसी आधार पर ही तैरते हैं जहाँ वे स्थित 
होते हैं। इस स्थिति में, ग्राउंडिंग लाइन पीछे हट जाती है। 
यह समुद्री जल में ग्लेशियर के अधिक भाग की स्थिति का 
सूचक है,  ग्राउंडिंग लाइन के अधिक पीछे हटने पर  
ग्लेशियर और तेज़ी से पिघल जाएगा।

�	ग्राउंडिंग लाइन के पीछे हटने के परिणामस्वरूप ग्लेशियर 
में तीव्रता से प्रसार होगा और वे पहले की तुलना में अधिक 
पतले हो जाएंगे।

गोदावरी नदी
चर्चा में क्यों?

गोदावरी नदी के जल को पोलावरम सिंचाई परियोजना 
(Polavaram Irrigation Project) स्थल से पूर्व और 
पश्चिमी गोदावरी ज़िलों की सिंचाई नहरों में छोड़ने की 31 मार्च, 2021 
तक की पिछली समयसीमा को 15 अप्रैल,  2021 बढ़ा दिया गया है।
z	 अप्रैल माह में ही कॉफरडैम (Cofferdam) पर काम शुरू 

होने की संभावना है।

प्रमुख बिंदु:
गोदावरी नदी:
z	 गोदावरी नदी तंत्र प्रायद्वीपीय भारत का सबसे बड़ा नदी तंत्र है। इसे 

दक्षिण की गंगा भी कहा जाता है।
z	 उद्भव: गोदावरी नदी महाराष्ट्र में नासिक के पास त्र्यंबकेश्वर से 

निकलती है और बंगाल की खाड़ी में गिरने से पहले लगभग 1465 
किलोमीटर की दूरी तय करती है।

z	 अपवाह तंत्र: गोदावरी बेसिन महाराष्ट्र, तेलंगाना, आंध्र प्रदेश, 
छत्तीसगढ़ और ओडिशा राज्यों के अलावा मध्य प्रदेश, कर्नाटक 
तथा पुद्दुचेरी के मध्य क्षेत्र के छोटे हिस्सों में फैला हुआ है।

z	 सहायक नदियाँ: प्रवरा, पूर्णा, मंजरा, पेनगंगा, वर्धा, वेनगंगा, 
प्राणहिता (वेनगंगा, पेनगंगा, वर्धा का संयुक्त प्रवाह), इंद्रावती, मनेर 
और सबरी।

z	 सांस्कृतिक महत्त्व: नासिक में गोदावरी नदी के तट पर कुंभ मेला 
(Kumbh Mela) लगता है।
�	कुंभ का आयोजन उज्जैन में क्षिप्रा नदी, हरिद्वार में गंगा और 

प्रयाग में गंगा, यमुना और पौराणिक सरस्वती नदी के संगम पर 
भी होता है।

z	 गोदावरी नदी जल विवाद: गोदावरी नदी के जल का बंँटवारा आंध्र 
प्रदेश, मध्य प्रदेश, छत्तीसगढ़, ओडिशा और कर्नाटक के बीच 
विवाद का प्रमुख कारण है।

z	 गोदावरी नदी पर महत्त्वपूर्ण परियोजनाएँ:
�	पोलावरम सिंचाई परियोजना।
�	कालेश्वरम।
�	गोदावरी नदी पर स्थित सदरमट एनीकट नामक दो सिंचाई 

परियोजनाओं को  सिंचाई एवं जल निकासी पर अंतर्राष्ट्रीय 
आयोग’ (WHIS) द्वारा धरोहर सिंचाई संरचना (Heri-
tage Irrigation Structures) स्थल के रूप में 
मान्यता दी गई है।

�	इंचमपल्ली: इंचमपल्ली परियोजना गोदावरी नदी पर प्रस्तावित 
है, यह परियोजना आंध्र प्रदेश में गोदावरी नदी तथा इंद्रावती के 
संगम के पास 12 किमी. अनुप्रवाह पर स्थित है।
�	यह महाराष्ट्र, मध्य प्रदेश, तेलंगाना और आंध्र प्रदेश राज्यों 

की एक संयुक्त परियोजना है।
�	श्रीराम सागर परियोजना: श्रीराम सागर परियोजना एक 

बहुउद्देशीय परियोजना है, जो तेलंगाना के निज़ामाबाद ज़िले में 
पोचमपाद के पास गोदावरी नदी पर स्थित है।

पोलावरम सिंचाई परियोजना:
z	 पोलावरम परियोजना आंध्र प्रदेश में गोदावरी नदी पर पोलावरम गाँव 

के पास स्थित है।
z	 यह एक बहुउद्देश्यीय सिंचाई परियोजना है क्योंकि एक बार पूर्ण होने 

के बाद यह परियोजना सिंचाई संबंधी लाभ प्रदान करेगी तथा जल 
विद्युत उत्पन्न करेगी।
�	इसके अलावा यह परियोजना पेयजल की आपूर्ति भी करेगी।

z	 इस परियोजना के दाईं ओर स्थित नहर से कृष्णा नदी बेसिन हेतु 
अंतर-बेसिन हस्तांतरण (Inter-Basin Transfer) की 
सुविधा उपलब्ध कराई जाएगी।

z	 इस परियोजना के परोक्ष लाभ भी होंगे जैसे- मत्स्य पालन (मछली 
का प्रजनन और पालन), पर्यटन और शहरीकरण।

z	 वर्ष 2014 में आंध्र प्रदेश पुनर्गठन अधिनियम, 2014 की धारा-90 
के तहत केंद्र सरकार द्वारा परियोजना को राष्ट्रीय परियोजना का दर्जा 
दिया गया है।

कॉफरडैम (Cofferdam):
z	 कॉफरडैम को जलस्रोत या उसके आसपास अस्थायी अवरोधक के 

रूप में परिभाषित किया जाता है,  जिसके द्वारा किसी सीमित/बंद 
क्षेत्र में जल के निष्कासन, डायवर्ज़न या जल क्षति  की प्रक्रिया 
संपन्न की जाती है।

z	 किसी भी कॉफरडैम प्रकार का प्रमुख उद्देश्य अत्यधिक या 
असुविधाजनक जल को पीछे हटाकर निर्माण कार्य करने हेतु एक 
शुष्क (जल मुक्त) परिस्थिति उपलब्ध कराना है।

z	 यह  किसी भी परियोजना के लिये  न्यूनतम प्रतिरोध और यथासंभव 
अधिक सुरक्षा के साथ आगे बढ़ने में सहायक होता है।

मानसून पर धूल का प्रभाव
चर्चा में क्यों?

हाल ही में एक शोध से पता चला है कि मध्य-पूर्व के रेगिस्तानी 
इलाकों (एशियाई रेगिस्तान) से चलने वाली हवाओं और उनके साथ 
आने वाले वायुमंडलीय धूल कणों से भारतीय मानसून कैसे प्रभावित होता 
है।

प्रमुख बिंदु:
धूल-कण:
z	 पृथ्वी या रेत के बहुत छोटे शुष्क कणों को धूल कहते हैं।

�	PM10 और PM2.5 आकार वाले कणों को धूल के रूप में 
वर्गीकृत किया जाता है।

z	 धूल  के प्रमुख स्रोतों में मृदा, रेत और चट्टानों का प्राकृतिक रूप से 
अपरदित होना शामिल है।

z	 शहरी क्षेत्रों में बड़े पैमाने पर उद्योगों के संचालन आदि कार्य धूल 
उत्सर्जन के प्रमुख कारक हैं।

z	 धूल कणों को मानसून और तूफान को प्रभावित करने के साथ-साथ 
वर्षावनों को निषेचित करने के लिये भी जाना जाता है।

z	 धूल उत्सर्जन योजना जलवायु परिवर्तन के प्रति बेहद संवेदनशील है 
तथा इन तंत्रों और धूल के प्रभावों को समझने से हमारे मानसून 
प्रणालियों को वैश्विक जलवायु परिवर्तन का सामना करने में मदद 
मिलेगी।

मानसून पर धूल का प्रभाव:
z	 परिचय:

�	तेज़ हवाएँ रेगिस्तान से उठने वाले धूल के तूफान सौर विकिरण 
को अवशोषित कर सकती हैं और इससे धूलकण बहुत अधिक 
गर्म हो सकते हैं। 

�	ये गर्म धूल कण वायुमंडल को इतना अधिक गर्म कर देते हैं कि 
उससे हवा का दबाव बदल जाता है, हवा का संचार पैटर्न बदल 
सकता है और समुद्र से आने वाली नमी की मात्रा भी बढ़ 
जाएगी, जिसके कारण वहाँ भारी बारिश हो सकती है। इस घटना 
को 'एलिवेटेड हीट पंप' कहा जाता है।

z	 भारतीय मानसून पर प्रभाव:
�	मध्य-पूर्व (पश्चिम एशिया) से और ईरान के पठार से निकलने 

वाली धूल भारतीय ग्रीष्मकालीन मानसून (दक्षिण पश्चिम 
मानसून ) को भी प्रभावित करती है।
�	गर्म हवा ईरानी पठार के वातावरण को गर्म कर सकती है 

और अरब प्रायद्वीप के रेगिस्तानों में परिसंचरण वृद्धि मध्य-
पूर्व से धूल उत्सर्जन को बढ़ा सकती है।

z	 विपरीत प्रभाव :
�	भारतीय ग्रीष्मकालीन मानसून का विपरीत प्रभाव पश्चिम एशिया 

में हवाओं को अधिक प्रभावी बनाकर धूल उत्सर्जन में वृद्धि कर 
सकता है।

�	एक मज़बूत मानसून पश्चिम एशिया में भी परिसंचरण कर 
सकता है और धूल की मात्रा को बढ़ा सकता है।

मानव-जनित धूल का प्रभाव:
z	 विभिन्न मतों के अनुसार, कुछ अध्ययनों में पाया गया है कि भारतीय 

उपमहाद्वीप द्वारा उत्सर्जित मानव-जनित एरोसोल गर्मियों में मानसूनी 
वर्षा को कम कर सकता है, जबकि अन्य ने पाया है कि धूल जैसे 
शोषक एरोसोल मानसून परिसंचरण को मज़बूत कर सकते हैं।
�	सूक्ष्म ठोस कणों अथवा तरल बूँदों के हवा या किसी अन्य गैस 

में मौजूदगी को एरोसोल (Aerosol) कहा जाता है। एरोसोल 
प्राकृतिक या मानव जनित हो सकते हैं। हवा में उपस्थित 
एरोसोल को वायुमंडलीय एरोसोल कहा जाता है। धुंध, धूल, 
वायुमंडलीय प्रदूषक कण तथा धुआँ एरोसोल के उदाहरण हैं। 

�	एंथ्रोपोज़ेनिक एरोसोल मानव-जनित एयरोसोल के उदाहरण हैं। 
इनका निर्माण धुंध कण, प्रदूषक और धुएँ से होता है।

�	एंथ्रोपोज़ेनिक एरोसोल में सल्फेट, नाइट्रेट और कार्बोनेसस 
एरोसोल शामिल हैं तथा यह मुख्य रूप से जीवाश्म ईंधन दहन 
स्रोतों से उत्पन्न होते हैं। 

मानसून में रेगिस्तान की भूमिका:
z	 दुनिया भर में रेगिस्तान मानसून की उत्पत्ति में महत्त्वपूर्ण भूमिका 

निभाते हैं।
�	“पश्चिमी चीन में तक्लामाकन मरुस्थल से तथा पूर्वी एशिया में 

गोबी मरुस्थल से धूल एरोसोल का परिवहन पूर्वी चीन में होने 
पर यह पूर्वी एशिया में ग्रीष्मकालीन मानसून को प्रभावित कर 
सकता है।

�	दक्षिण-पश्चिमी संयुक्त राज्य में कुछ छोटे रेगिस्तान हैं जो उत्तरी 
अफ्रीकी मानसून को प्रभावित करते हैं।

विश्व के प्रमुख रेगिस्तान:
मानसून:
परिचय:
z	 एक मानसून अक्सर तूफान या आंधी के समान मूसलाधार बारिश 

करता है। लेकिन इसमें एक अंतर यह है कि मानसून एक तूफान 
नहीं है बल्कि यह एक क्षेत्र विशेष में हुए मौसमी पवन में बदलाव 
है।

z	 यह मौसमी परिवर्तन गर्मियों में भारी बारिश का कारण बन सकता 
है, लेकिन अन्य समय यह एक शुष्क  अवस्था में रहता है।

मानसून की उत्पत्ति:
z	 मानसून (अरबी भाषा के मौसिम जिसका अर्थ "मौसम" होता है) 

की उत्पत्ति भूमि द्रव्यमान और आसन्न महासागर के बीच तापमान 
में अंतर के कारण होती है।

z	 जल की अपेक्षा स्थल तीव्रता से गर्म और ठंडा होता है, अतः सूर्यास्त 
के पश्चात् ताप विकिरण द्वारा धरातल शीतल होने लगता है तथा 
स्थल पर अधिक वायुदाब तथा जल पर न्यून वायुदाब का क्षेत्र 
निर्मित हो जाता है जिससे हवाओं की दिशा बदल जाती है।

z	 मानसून के मौसम के अंतिम चरण में हवाएँ फिर से विपरीत दिशा 
का अनुसरण करती हैं।

प्रकार:
z	 नम या आर्द्र मानसून:

�	एक आर्द्र मानसून आमतौर पर गर्मियों के महीनों (अप्रैल से 
सितंबर तक) के दौरान भारी बारिश करता है।

�	औसतन भारत की वार्षिक वर्षा का लगभग 75% और उत्तरी 
अमेरिकी मानसून क्षेत्र की लगभग 50% वर्षा ग्रीष्मकालीन 
मानसून के दौरान होती है। 

�	आर्द्र मानसून की शुरुआत तब होती है जब हवाएँ समुद्र के ऊपर 
से स्थल तक ठंडी, आर्द्र हवाओं का परिसंचरण करती हैं।

z	 शुष्क  मानसून:
�	शुष्क मानसून की स्थिति आमतौर पर अक्तूबर से अप्रैल के मध्य 

होती है ।
�	महासागरों से आने वाली शुष्क हवाएँ, गर्म जलवायु क्षेत्रों जैसे 

कि मंगोलिया और उत्तर-पश्चिमी चीन से भारत के दक्षिण में 
प्रवेश करती हैं।

�	ग्रीष्म मानसून या समकक्ष की तुलना में शुष्क मानसून कम 
शक्तिशाली होता है।

�	शीतकालीन मानसून की स्थिति तब देखी जाती है जब जल  की 
तुलना में स्थल तेज़ी से ठंडा हो जाता है और स्थल पर एक उच्च 
दाब विकसित होता है, जो किसी भी समुद्री हवा ( शुष्क अवधि 
के दौरान) को स्थल की ओर आने से रोकता है। 

चिनाब पुल
भारतीय रेल ने जम्मू-कश्मीर स्थित प्रतिष्ठित चिनाब पुल की मेहराब 

बंदी का कार्य पूरा कर लिया है।

प्रमुख बिंदु
चिनाब पुल
z	 यह विश्व का सबसे ऊँचा रेलवे पुल है और ‘ऊधमपुर-श्रीनगर-

बारामूला रेल लिंक परियोजना’ (USBRL) का हिस्सा है।
�	इसे मार्च 2002 में राष्ट्रीय महत्त्व की परियोजना घोषित किया 

गया था।

z	 जम्मू-कश्मीर के रियासी ज़िले में बनाया गया यह रेलवे पुल समग्र 
तौर पर 1,315 मीटर लंबा है और नदी तल से इसकी ऊँचाई 359 
मीटर है।

z	 मेहराब के कार्य का पूरा होना, कटरा से बनिहाल तक 111 
किलोमीटर लंबे वक्राकार खंड को पूरा करने की दिशा में एक 
महत्त्वपूर्ण प्रगति है।
�	यह रेलवे परियोजना अब तक के ज्ञात इतिहास में भारत के 

समक्ष आने वाली सबसे बड़ी सिविल-इंजीनियरिंग परियोजनाओं 
में से एक है।

पुल की अनूठी विशेषताएँ:
z	 इस रेलवे पुल को 266 किलोमीटर/घंटा तक की उच्च गति वाली 

हवाओं का सामना करने के लिये डिज़ाइन किया गया है।
z	 भारत में पहली बार DRDO के परामर्श से किसी पुल को ‘ब्लास्ट 

लोड’ के लिये डिज़ाइन किया गया है।
z	 यह पुल उच्चतम तीव्रता वाले ज़ोन-V के भूकंप के झटकों को भी 

सह सकता है।
z	 भारत में पहली बार ‘वेल्ड परीक्षण’ के लिये ‘फेज़्ड ऐरे अल्ट्रासोनिक 

टेस्टिंग’ मशीन का प्रयोग किया गया है।
z	 भारतीय रेलवे ने पहली बार निर्माण स्थल पर ही ‘वेल्ड परीक्षण’ के 

लिये ‘राष्ट्रीय परीक्षण और अंशशोधन प्रयोगशाला प्रत्यायन बोर्ड’ 
(NABL) द्वारा मान्यता प्राप्त प्रयोगशाला स्थापित की है।

z	 इस पुल के निर्माण के दौरान अत्याधुनिक इंस्ट्रूमेंटेशन के माध्यम से 
व्यापक स्वास्थ्य निगरानी और चेतावनी प्रणालियों की योजना बनाई 
गई है।

यूरेनियम की अवैध बिक्री

चर्चा में क्यों?
हाल ही में परमाणु ऊर्जा अधिनियम, 1962 (Atomic 

Energy Act, 1962) के तहत दो लोगों को बिना लाइसेंस के 
यूरेनियम रखने और इसे अवैध रूप से बेचने के आरोप में गिरफ्तार किया 
गया है।
z	 ज़ब्त किये गए यूरेनियम के नमूनों की जांँच, भाभा परमाणु अनुसंधान 

केंद्र (Bhabha Atomic Research Centre- 
BARC) द्वारा की गई, जिसमें इस बात की पुष्टि हुई कि यह 
प्राकृतिक यूरेनियम (Natural Uranium) है।

प्रमुख बिंदु: 
यूरेनियम:
z	 यूरेनियम, प्राकृतिक रूप से कम सांद्रता में मिट्टी, चट्टान और जल 

में पाया जाता है। यह एक कठोर, सघन, लचीली, चांदी के समान 
सफेद  रेडियोधर्मी धातु (Radioactive Metal) है।
�	यूरेनियम धातु का घनत्व बहुत अधिक होता है। 

z	 यदि इसे सूक्ष्म रूप से विभाजित किया जाए तो यह ठंडे जल के साथ 
प्रतिक्रिया कर सकता है। वायु में यूरेनियम ऑक्साइड द्वारा लेपित 
करने पर यह तीव्र गति से धूमिल/दूषित (Tarnishing) होता 
है।

z	 यह कई धातुओं के साथ ठोस विलयन (Solids Solutions) 
और अंतःधात्विक यौगिकों (Intermetallic Com-
pounds) का निर्माण करने में सक्षम है।

अनुप्रयोग:
z	 ऊर्जा उत्पादन: नागरिक या असैन्य क्षेत्र में यूरेनियम का मुख्य 

उपयोग परमाणु ऊर्जा (Nuclear Energy) उत्पादन हेतु 
वाणिज्यिक परमाणु ऊर्जा संयंत्रों में ईंधन के रूप में किया जाता है।
�	इस कार्य हेतु यूरेनियम को यूरेनियम-235 समस्थानिक के साथ  

संवर्द्धित किये जाने की आवश्यकता होती है साथ ही इसमें 
शृंखला अभिक्रिया को भी नियंत्रित किया जाना महत्त्वपूर्ण होता 
है, जिससे प्रबंधकीय तरीके से ऊर्जा प्राप्त की जा सके।

z	 परमाणु बम बनाने में: युद्ध में प्रयुक्त पहला परमाणु बम एक यूरेनियम 
बम था।
�	इस बम में शृंखला अभिक्रिया को शुरू करने हेतु यूरेनियम-235 

समस्थानिक का प्रयोग किया गया था, जिसके कारण कुछ ही 
समय के भीतर यूरेनियम परमाणुओं का विखंडन हुआ और 
नतीजतन आग के गोले के रूप ऊर्जा (Fireball Of 
Energy) मुक्त हुई।

z	 विकिरण से सुरक्षा: क्षीण यूरेनियम का उपयोग विकिरण चिकित्सा 
के समय  चिकित्सा प्रक्रियाओं में विकिरण से सुरक्षा हेतु एक शील्ड 
के रूप में भी किया जाता है, इसके अलावा रेडियोधर्मी सामग्री के 
परिवहन के दौरान भी इसका उपयोग किया जाता है।
�	यद्यपि यूरेनियम स्वयं रेडियोधर्मी होता है, किंतु उसका उच्च 

घनत्व विकिरण को रोकने में काफी कारगर है।
z	 काउंटरवेट के रूप में उपयोगी: अपने उच्च घनत्व के कारण 

यूरेनियम, एयरक्राफ्ट और औद्योगिक मशीनरी के लिये काउंटरवेट 
के रूप में भी उपयोगी होता है।

z	 रेडियोमेट्रिक डेटिंग: यूरेनियम-238 समस्थानिक का उपयोग 
आग्नेय चट्टानों की आयु का पता लगाने और अन्य प्रकार के 
रेडियोमेट्रिक डेटिंग (Radiometric Dating) कार्यों में 
किया जाता है।

z	 उर्वरक: आमतौर पर फास्फेट उर्वरकों के निर्माण में प्रयोग की जाने 
वाली सामग्रियों में यूरेनियम की उच्च मात्रा विद्यमान होती है, जिस 
कारण फास्फेट उर्वरकों में यूरेनियम की उच्च मात्रा पाई जाती है।
भारत में यूरेनियम भंडार: 

z	 भारत में यूरेनियम के भंडार धारवाड़ चट्टानों (Dharwar 
Rocks) में पाए जाते हैं।

z	 झारखंड के सिंहभूम कॉपर बेल्ट (Singhbhum Copper 
Belt) के अलावा राजस्थान के उदयपुर, अलवर और झुंझुनू ज़िले, 
छत्तीसगढ़ के दुर्ग ज़िले, महाराष्ट्र के भंडारा ज़िले तथा  हिमाचल 
प्रदेश के कुल्लू ज़िले में भी यूरानियम के भंडार पाए जाते हैं।

z	 हाल ही में आंध्र प्रदेश और तेलंगाना के शेषचलम वन 
(Seshachalam Forest) और श्रीशैलम (आंध्र के 
दक्षिणी छोर से तेलंगाना के दक्षिणी छोर) के मध्य महत्त्वपूर्ण 
यूरेनियम भंडार का पता चला है।

भारत में वैधानिक ढाँचा:
z	 संसद ने सूची I (संघ सूची) के क्रमांक 54 का अनुसरण  करते 

हुए,  'खान और खनिज (विकास एवं विनियमन) अधिनियम, 
1957 (MMDR Act) पारित किया है।
�	चूंँकि यूरेनियम एक प्रमुख खनिज है, इसे केंद्र सरकार द्वारा 

MMDR अधिनियम के प्रावधानों के तहत प्रबंधित किया 
जाता है।

z	 यद्यपि देश में प्रमुख खनिजों से संबंधित नीति और कानून का प्रबंधन 
खान मंत्रालय द्वारा किया जाता है, लेकिन यूरेनियम एक परमाणु 
खनिज है, जिसका प्रबंधन परमाणु ऊर्जा विभाग (Department 
of Atomic Energy- DAE) द्वारा किया जाता है।

जलवायु परिवर्तन कारकों स ेपथृ्वी के अक्ष में परिवर्तन
चर्चा में क्यों?

अमेरिकन जियोफिज़िकल यूनियन (AGU) के ‘जियोफिज़िकल 
रिसर्च लेटर्स’ में प्रकाशित एक अध्ययन से पता चलता है कि 1990 के 
दशक से वैश्विक तापमान में वृद्धि के कारण ग्लेशियरों के पिघलने से 
पृथ्वी का अक्षीय घूर्णन सामान्य से अधिक गति कर रहा है।
z	 जबकि इस परिवर्तन से दैनिक जीवन के प्रभावित होने की उम्मीद 

नहीं है लेकिन यह कुछ मिलीसेकंड तक दिन की लंबाई को 
परिवर्तित कर सकता है।



www.drishtiias.com/hindi

2121|| PT SPRINT (भूगोल) || 2022

प्रमुख बिंदु
पृथ्वी की घूर्णन धुरी :
z	 यह वह रेखा है जिस पर पृथ्वी अपने अक्ष पर घूर्णन करने के साथ-

साथ सूर्य के चारों ओर घूमती है।
�	पृथ्वी का अक्षीय झुकाव (जिसे अंडाकार आकृति के रूप में भी 

जाना जाता है) लगभग 23.5 डिग्री है। इस अक्षीय झुकाव के 
कारण, सूर्य वर्ष भर विभिन्न कोणों पर विभिन्न अक्षांशों पर 
चमकता है। पृथ्वी के अक्ष का यह झुकाव विभिन्न मौसमों के 
लिये भी ज़िम्मेदार है।

z	 यह ग्रहों के अक्षीय सतह को जिन बिंदुओं पर काटता है, उन्हें 
भौगोलिक ध्रुव (उत्तरी एवं दक्षिणी ध्रुव) कहते है।
�	ध्रुवों का स्थान निश्चित नहीं है। ग्रह के चारों ओर वितरित पृथ्वी 

के द्रव्यमान में परिवर्तन के कारण धुरी चलायमान है। इस प्रकार 
धुरी या अक्ष के घूमने पर ध्रुव गति करता है और इस गति को 
"ध्रुवीय गति" कहा जाता है।

�	सामान्य तौर पर ध्रुवीय गति जलमंडल, वायुमंडल, महासागरों 
या पृथ्वी में ठोस परिवर्तन के कारण होती है लेकिन अब 
जलवायु परिवर्तन उस मार्ग को प्रभावित कर रहा है जिसमें 
ध्रुवीय भंवर या पोलर वोर्टेक्स जैसी हवाएँ चलती है।

नए अध्ययन के परिणाम:
z	 1990 के दशक से जलवायु परिवर्तन के कारण महासागरों में अरबों 

टन हिमाच्छादित बर्फ पिघल गई है। यही कारण है कि पृथ्वी की 
ध्रुवीय दिशाओं में परिवर्तन हो रहा है।

z	 1990 के दशक से जलमंडल में परिवर्तन के कारण उत्तरी ध्रुव एक 
नए मार्ग का अनुसरण करते हुए पूर्व दिशा की ओर स्थानांतरित हो 
गया है।(जिसका अर्थ है कि पृथ्वी पर जल का भंडार है)। 

z	 वर्ष 1995 से 2020 तक इसके प्रवाह की औसत गति 1981 से 
1995 की तुलना में 17 गुना तीव्र थी। 

z	 इसके अतिरिक्त पिछले चार दशकों में ध्रुवीय प्रवाह लगभग 4 मीटर 
तक हुआ है।

z	 यह गणना नासा के ‘ग्रेविटी रिकवरी एंड क्लाइमेट एक्सपेरिमेंट’ 
(GRACE) मिशन के उपग्रह डेटा पर आधारित थी। 

ध्रुवीय प्रवाह के कारण:
z	 बर्फ पिघलना:

�	1990 के दशक में ग्लोबल वार्मिंग के कारण बर्फ के तेज़ी से 
पिघलने का सबसे संभावित कारण ध्रुवीय प्रवाहों का दिशात्मक 
परिवर्तन था।

�	जैसे-जैसे ग्लेशियर पिघलते हैं, जल का द्रव्यमान पुन:विस्तारित 
होता है, जिससे ग्रहों की धुरी में स्थानांतरण होता है।

z	 गैर-हिमनद क्षेत्रों में परिवर्तन (भौमिकी जल संग्रहण): 
�	गैर-हिमनद क्षेत्रों में जलवायु परिवर्तन और भूजल के दोहन के 

कारण सिंचाई और अन्य मानवजनित गतिविधियों में परिवर्तन 
होता है।

z	 भू-जल रिक्तिकरण:
�	भूजल में कमी भी इस घटना में इजाफा करती है। चूँकि पेयजल, 

उद्योगों या कृषि के लिये प्रत्येक वर्ष भूमि के अंदर से लाखों टन 
जल बाहर निकाला जाता है, अंततः यह जल समुद्र में शामिल 
हो जाता है, जिससे ग्रह के द्रव्यमान का पुनर्वितरण होता है।

भारत में अग्निशमन सुरक्षा का अभाव
चर्चा में क्यों?

हाल ही में पिछले एक वर्ष में अस्पताल की इमारतों में घातक आग 
लगने की घटनाएँ देखी गई हैं, इनमें वो अस्पताल भी शामिल हैं जिसमें 
कोविड -19 रोगियों का इलाज किया गया है।
z	 राष्ट्रीय अपराध रिकॉर्ड ब्यूरो (National Crime 

Records Bureau- NCRB) के अनुसार, वर्ष 2019 में 
आग लगने से वाणिज्यिक भवनों में 330 एवं आवासीय भवनों में 
6,329 लोगों की मौत हुई थी।

प्रमुख बिंदु: 
आग लगने के प्रमुख कारण:
z	 इलेक्ट्रिकल फॉल्ट्स (Electrical faults) को आग के 

प्रमुख कारण के रूप में उद्धृत किया जाता है, लेकिन राज्य सरकारों 
को व्यापक रूप से सुरक्षा कानूनों में शिथिलता बरतने और 
सार्वजनिक भवनों को आधुनिक तकनीक से लैस करने में विफल 
होने के कारण आलोचना का सामना करना पड़ता है।

z	 अस्पताल के आईसीयू (इंटेंस केयर यूनिट्स) में आग लगने का 
उच्च जोखिम विद्यमान होता है क्योंकि आईसीयू में ऑक्सीजन की 
उपलब्धता होती है, अत: ऐसी स्थिति में  उच्च मानकों को पूरा करने 
की आवश्यकता है।

भारत में अग्नि सुरक्षा से संबंधित प्रावधान:
z	 संवैधानिक प्रावधान:

�	अग्निशमन सेवा राज्य सूची का विषय है, इसे अनुच्छेद 243 
(W) के तहत भारतीय संविधान की बारहवीं अनुसूची में 
नगरपालिका के कार्यों की सूची में शामिल किया गया है।

z	 भारतीय भवन निर्माण संहिता (NBC) 2016:
�	NBC के भाग-4 में अग्नि एवं जीवन सुरक्षा (Fire and 

Life Safety) से संबंधित प्रावधान है। 

�	NBC, भारतीय मानक ब्यूरो द्वारा प्रकाशित, एक 
"सिफारिश संबंधी दस्तावेज़"(Recommendato-
ry Document) है, जिसमें राज्यों को NBC से 
संबंधित दस्तावेज़ के उपबंधों को स्थानीय भवन उपनियम 
(Local Building Bylaws) में शामिल करने 
हेतु अनिवार्य सिफारिशें  की गई हैं।

z	 मॉडल बिल्डिंग बाय लॉज़, 2016 (Model Building 
Bye-laws, 2016):
�	शहरी विकास मंत्रालय द्वारा "मॉडल बिल्डिंग बाय लॉज़ 2016" 

नामक एक परिपत्र तैयार किया गया है जो भारत में किसी भी 
निर्माण परियोजना को शुरू करने से पहले नियामक तंत्र और 
इंजीनियरिंग मापदंडों के बारे में बताता है।

�	अग्नि-संबंधित किसी भी प्रकार की स्वीकृति के लिये बिंदुवार 
ज़िम्मेदारी मुख्य अग्निशमन अधिकारी (Chief Fire 
Officer) को दी गई है।

z	 राष्ट्रीय आपदा प्रबंधन प्राधिकरण (NDMA) द्वारा जारी दिशा-
निर्देश:
�	NDMA द्वारा न्यूनतम खुले सुरक्षित स्थान, संरक्षित निकास 

तंत्र और आपदा के समय खाली करने हेतु ड्रिल एक्सरसाइज़ 
हेतु दिशा-निर्देशों के अलावा सार्वजनिक भवनों एवं अस्पतालों 
में अग्नि से सुरक्षा हेतु आवश्यक मानदंडों को निर्धारित किया 
गया है।

पूर्ण चंद्र ग्रहण और सुपरमून
चर्चा में क्यों?

26 मई, 2021 को दो खगोलीय घटनाएँ यथा- पूर्ण चंद्र ग्रहण 
(Total Lunar Eclipse) और सुपरमून (Supermoon) 
घटित हुईं।

प्रमुख बिंदु
सुपरमून:
z	 यह उस स्थिति को दर्शाता है जब चंद्रमा अपनी कक्षा में पृथ्वी के 

सर्वाधिक निकट और साथ ही पूर्ण आकार में होता है।
�	चंद्रमा द्वारा पृथ्वी की परिक्रमा के दौरान एक समय दोनों के 

मध्य सबसे कम दूरी हो जाती है जिसे उपभू (Perigee) 
कहा जाता है और जब दोनों के मध्य सबसे अधिक दूरी हो जाती 
है तो इसे अपभू (Apogee) कहा जाता है।

z	 चूँकि पूर्ण चंद्रमा पृथ्वी से कम-से-कम दूरी के बिंदु पर दिखाई देता 
है और इस समय यह न केवल अधिक चमकीला दिखाई देता है, 
बल्कि यह सामान्य पूर्णिमा के चंद्रमा  से भी बड़ा होता है।

z	 नासा के अनुसार, सुपरमून शब्द वर्ष 1979 में ज्योतिषी रिचर्ड नोल 
द्वारा दिया गया था। एक सामान्य वर्ष में दो से चार पूर्ण सुपरमून और 
एक पंक्ति में दो से चार नए सुपरमून हो सकते हैं।

चंद्र ग्रहण:
z	 परिचय:

�	चंद्रग्रहण तब होता है,जब पृथ्वी की छाया चंद्रमा पर पड़ती है।  
�	इस दौरान सूर्य, पृथ्वी और चंद्रमा एक दूसरे की बिल्कुल सीध 

में होते हैं और यह घटना केवल पूर्णिमा के दिन ही घटित होती 
है।

�	सर्वप्रथम चंद्रमा पेनुम्ब्रा (Penumbra) की तरफ चला 
जाता है-पृथ्वी की छाया का वह हिस्सा जहाँ सूर्य से आने वाला 
संपूर्ण प्रकाश अवरुद्ध नहीं होता है। चंद्रमा के भू-भाग का वह 
हिस्सा नियमित पूर्णिमा की तुलना में धुँधला दिखाई देगा।

�	और फिर चंद्रमा पृथ्वी की कक्षा या प्रतिछाया (Umbra) 
में चला जाता है, जहाँ सूर्य से आने वाला प्रकाश पूरी तरह से 
पृथ्वी से अवरुद्ध हो जाता है। इसका मतलब है कि पृथ्वी के 
वायुमंडल में चंद्रमा की डिस्क द्वारा परावर्तित एकमात्र प्रकाश 
पहले ही वापस ले लिया गया है या परिवर्तित किया जा चुका 
है।

z	 पूर्ण चंद्रग्रहण:
�	इस दौरान चंद्रमा की पूरी डिस्क पृथ्वी की कक्षा या प्रतिछाया 

(Umbra) में प्रवेश करती है, इसलिये चंद्रमा लाल (ब्लड 
मून) दिखाई देता है। हालाँकि यह हमेशा के लिये नहीं रहेगा।

�	लगभग 14 मिनट के पश्चात्, चंद्रमा पृथ्वी के कक्षा या प्रतिछाया 
(Umbra) से बाहर निकलकर  वापस अपने पेनुम्ब्रा में आ 
जाएगा। कुल मिलाकर यह चंद्र ग्रहण कुछ घंटों तक चलेगा।

�	लाल प्रकाश में नीले प्रकाश की तुलना में लंबी तरंग दैर्ध्य होती 
है, जो चंद्र ग्रहण को अपना विशिष्ट लाल रंग प्रदान करता है। 
�	पृथ्वी पर हम सूर्योदय और सूर्यास्त के समय समान प्रभाव 

देखते हैं, जब आकाश दिन की तुलना में अधिक लाल 
होता है।

पूर्ण सूर्य ग्रहण
z	 पूर्ण सूर्य ग्रहण (Total Solar Eclipse) तब होता है जब 

पृथ्वी, सूर्य तथा चंद्रमा एक सीधी रेखा में होते हैं, इसके कारण 
पृथ्वी के एक भाग पर पूरी तरह से अँधेरा छा जाता है।

z	 इस घटना के दौरान चंद्रमा सूर्य की पूरी सतह को ढक लेता है। 
आंशिक और कुंडलाकार सूर्य ग्रहण में चंद्रमा सूर्य के केवल एक 
हिस्से को ढकता है।

z	 जब चंद्रमा सूर्य की सतह को पूरी तरह से ढक लेता है तो इस समय 
केवल सूर्य का कोरोना (Sun Corona) दिखाई देता है।

z	 इसे पूर्ण ग्रहण इसलिये कहा जाता है क्योंकि इस समय आकाश में 
अंधेरा हो जाता है और तापमान गिर सकता है।

 A-76: विश्व का सबसे बड़ा हिमखंड
चर्चा में क्यों?

अंटार्कटिका में वेडेल सागर में स्थित रॉन आइस शेल्फ (Ronne 
Ice Shelf) के पश्चिमी हिस्से से एक विशाल हिमखंड/हिमशैल 'ए-
76' (A-76) का खंडन हुआ है। 
z	 इसका आकार लगभग 4320 वर्ग किमी है तथा यह वर्तमान में विश्व 

का सबसे बड़ा हिमखंड है।

प्रमुख बिंदु:
A-76 के संदर्भ में:
z	 हाल ही में कोपरनिकस सेंटिनल-1 मिशन द्वारा कैप्चर की गई 

उपग्रह छवियों में 'A-76' को देखा गया था।
�	सेंटिनल-1, कोपरनिकस पहल (एक पृथ्वी अवलोकन 

कार्यक्रम) के तहत यूरोपीय अंतरिक्ष एजेंसी (ESA) के 
मिशनों में से एक है।

z	 यह अब दूसरे स्थान पर मौजूद A-23A से आगे निकल गया है, 
जो आकार में लगभग 3,380 वर्ग किमी है और वेडेल सागर में तैर 
रहा है।

हिमशैल/आईसबर्ग (Iceberg):
z	 एक हिमशैल वह बर्फ होती है जो ग्लेशियरों या आइसशेल्फ से 

टूटकर खुले जल में तैरती है।
z	 आईसबर्ग समुद्र की धाराओं के साथ तैरते हैं और या तो उथले पानी 

में फँस जाते हैं या स्थल के समीप रुक जाते हैं।
z	 यूएस नेशनल आइस सेंटर (US National Ice Center- 

USNIC) एकमात्र ऐसा संगठन है जो अंटार्कटिक आइसबर्ग का 
नामकरण करता है और उन्हें ट्रैक करता है।
�	आईसबर्ग का नाम अंटार्कटिक चतुर्थांश (Antarctic 

Quadrant) के अनुसार रखा गया है जिसमें उन्हें देखा 
जाता है।

आइसशेल्फ (Ice Shelves):
z	 आइसशेल्फ एक प्रकार का लैंड आइस का तैरता हुआ विस्तार है। 

अंटार्कटिक महाद्वीप आइसशेल्फ से घिरा हुआ है।

z	 यह अंटार्कटिक प्रायद्वीप के किनारे पर ‘रॉन आइस शेल्फ’ बर्फ की 
कई विशाल तैरती हुई परतों में से एक है, जो महाद्वीप को भूभाग से 
जोड़ती है और आसपास के समुद्री क्षेत्रों में फैली हुई हैं।

हिमनद का खंडन
z	 अर्थ

�	खंडन (Calving) एक ग्लेशियोलॉजिकल शब्द है, जिसका 
आशय ग्लेशियर के किनारे की बर्फ के टूटने से है।

�	जब कोई ग्लेशियर पानी (यानी झीलों या समुद्र) में बहता है तो 
हिमनद का खंडन सबसे आम होता है, लेकिन यह शुष्क भूमि 
पर भी हो सकता है, जहाँ इसे ‘शुष्क खंडन’ के रूप में जाना 
जाता है।

 चक्रवात ताउते और चक्रवात यास 
चर्चा में क्यों? 

हाल ही में चक्रवात ताउते (Cyclone Tauktae) के कारण 
गुजरात में लैंडफॉल’ (LandFall) की स्थिति देखी गई है।
z	 केरल, कर्नाटक, गोवा और महाराष्ट्र  राज्यों के तटीय क्षेत्रों से 

गुज़रते हुए इस चक्रवात ने वहाँ भारी तबाही मचाई है।

प्रमुख बिंदु: 
 ताउते के बारे में:
z	  नामकरण:

�	ताउते एक उष्णकटिबंधीय चक्रवात (Tropical 
Cyclone) है, जिसका नाम म्याँमार द्वारा रखा गया है। 
बर्मीज़ भाषा में इसका अर्थ है 'गेको', एक अत्यधिक शोर करने 
वाली  छिपकली (Highly Vocal Lizard)।

�	सामान्यत: उत्तरी हिंद महासागर क्षेत्र (बंगाल की खाड़ी और 
अरब सागर) में उष्णकटिबंधीय चक्रवात पूर्व-मानसून (अप्रैल 
से जून माह) और मानसून के बाद (अक्तूबर से दिसंबर) की 
अवधि के दौरान विकसित होते हैं।
�	मई-जून और अक्तूबर-नवंबर के माह गंभीर तीव्र  चक्रवात 

उत्पन्न करने के लिये जाने जाते हैं जो भारतीय तटों को 
प्रभावित करते हैं।

z	 अरब सागर में उत्पत्ति:
�	 ताउते  पूर्व-मानसून अवधि (अप्रैल से जून) में अरब सागर में 

विकसित होने वाला लगातार वर्षों में चौथा चक्रवात है।
�	वर्ष 2018 में ओमान में आए मेकानू चक्रवात (Mekanu 

Cyclone ) के बाद वर्ष 2019 में वायु चक्रवात  ( Vayu 

Cyclone) ने गुजरात को तथा उसके बाद  बाद 2020 में 
निसर्ग चक्रवात  (Nisarga Cyclone ) ने महाराष्ट्र को 
प्रभावित किया था।

�	वर्ष 2018 के बाद से इन सभी चक्रवातों को या तो 'गंभीर 
चक्रवात' (Severe Cyclone) या उससे ऊपर की श्रेणी 
में रखा गया है।

चक्रवात को यास
z	 इस चक्रवात को यास नाम ओमान द्वारा दिया गया है, जो एक 

फारसी भाषा का शब्द है। अंग्रेज़ी में इसका अर्थ  'जैस्मीन' 
(Jasmin) होता है। 

z	 सामान्यत: उत्तर हिंद महासागर क्षेत्र (बंगाल की खाड़ी और अरब 
सागर) में उष्णकटिबंधीय चक्रवात पूर्व-मानसून (अप्रैल से जून 
माह) और मानसून पश्चात् (अक्तूबर से दिसंबर) की अवधि के 
दौरान विकसित होते हैं।
�	मई-जून और अक्तूबर-नवंबर के माह गंभीर तीव्र चक्रवात 

उत्पन्न करने के लिये जाने जाते हैं जो भारतीय तटों को प्रभावित 
करते हैं।

उष्णकटिबंधीय चक्रवात:
z	 उष्णकटिबंधीय चक्रवात एक तीव्र गोलाकार तूफान है जो गर्म 

उष्णकटिबंधीय महासागरों में उत्पन्न होता है और कम वायुमंडलीय 
दबाव, तेज़ हवाएँ और भारी बारिश इसकी विशेषताएँ हैं।

z	 उष्णकटिबंधीय चक्रवातों की विशिष्ट विशेषताओं में एक चक्रवातों 
की आंख (Eye) या केंद्र में साफ आसमान, गर्म तापमान और 
कम वायुमंडलीय दबाव का क्षेत्र होता है।

z	 इस प्रकार के तूफानों को उत्तरी अटलांटिक और पूर्वी प्रशांत में 
हरिकेन (Hurricanes) तथा दक्षिण-पूर्व एशिया एवं चीन में 
टाइफून (Typhoons) कहा जाता है। दक्षिण-पश्चिम प्रशांत 
और हिंद महासागर क्षेत्र में इसे उष्णकटिबंधीय चक्रवात 
(Tropical Cyclones) और उत्तर-पश्चिमी ऑस्ट्रेलिया में 
विली-विलीज़ ( Willy-Willies) कहा जाता है।

z	 इन तूफानों या चक्रवातों की गति उत्तरी गोलार्द्ध में घड़ी की सुई की 
दिशा के विपरीत अर्थात् वामावर्त (Counter Clockwise) 
और दक्षिणी गोलार्द्ध में दक्षिणावर्त (Clockwise) होती है।

z	 उष्णकटिबंधीय तूफानों के बनने और उनके तीव्र होने हेतु अनुकूल 
परिस्थितियाँ निम्नलिखित हैं:
�	27 डिग्री सेल्सियस से अधिक तापमान वाली एक बड़ी समुद्री 

सतह।
�	कोरिओलिस बल की उपस्थिति।

�	ऊर्ध्वाधर/लंबवत हवा की गति में छोटे बदलाव।
�	पहले से मौजूद कमज़ोर निम्न-दबाव क्षेत्र या निम्न-स्तर-

चक्रवात परिसंचरण।
�	समुद्र तल प्रणाली के ऊपर  विचलन (Divergence)।

उष्णकटिबंधीय चक्रवातों का नामकरण:
z	 विश्व मौसम विज्ञान संगठन (WMO)  के दिशा-निर्देशों के 

अनुसार, प्रत्येक क्षेत्र के देश चक्रवातों को नाम देते हैं।
z	 उत्तरी हिंद महासागर क्षेत्र बंगाल की खाड़ी और अरब सागर के 

ऊपर बने उष्णकटिबंधीय चक्रवातों को कवर करता है।
z	 इस क्षेत्र के अंतर्गत आने वाले 13 सदस्य बांग्लादेश, भारत, 

मालदीव, म्याँमार, ओमान, पाकिस्तान, श्रीलंका, थाईलैंड, ईरान, 
कतर, सऊदी अरब, संयुक्त अरब अमीरात और यमन हैं।

z	 भारत मौसम विज्ञान विभाग (IMD) विश्व के छह क्षेत्रीय विशिष्ट 
मौसम विज्ञान केंद्रों (Regional Specialised 
Meteorological Centres- RSMC) में से एक है, 
जिसे सलाह जारी करने और उत्तरी हिंद महासागर क्षेत्र में 
उष्णकटिबंधीय चक्रवातों के नाम रखने का अधिकार है।
�	यह पृथ्वी विज्ञान मंत्रालय की एक एजेंसी है।

बंगाल की खाड़ी बनाम  अरब सागर (चक्रवात)
बंगाल की खाड़ी :
z	 चूँँकि यह अवतल या उथला है, जहाँ तेज हवाएँ जल को आगे 

धकेलती हैं जिसके कारण यह तूफान के रूप में परिवर्तित हो जाता 
है।

z	 बंगाल की खाड़ी का आकार एक गर्त (Trough) की भाँति है, 
जो तूफानों को मज़बूत करने के लिये इसे और अधिक अनुकूल 
बनाता है। समुद्रीय सतह का उच्च तापमान होने की वजह से खाड़ी 
में उत्पन्न होने वाले तूफानों की तीव्रता और अधिक बढ़ जाती है।

z	 बंगाल की खाड़ी में इसके चारो ओर धीमी ओर गर्म हवाओं सहित 
अधिक वर्षा होती है, जिसकी वजह से पूरे वर्ष अपेक्षाकृत अधिक 
तापमान बना रहता है। ब्रह्मपुत्र, गंगा जैसी वर्ष भर प्रवाहित होने 
वाली नदियों से ताज़े गर्म जल का निरंतर प्रवाह होता रहता है, 
जिसकी वजह से खाड़ी की निचली सतह के ठंडे पानी के साथ 
ऊपरी सतह के पानी का मिश्रण लगभग असंभव हो जाता है।

z	 प्रशांत महासागर और बंगाल की खाड़ी के बीच भू-भाग की कमी 
के कारण चक्रवाती हवाएँ तटीय क्षेत्रों तक सीधे, बिना किसी 
रुकावट के पहुँच जाती हैं और भारी वर्षा करती हैं।

z	 मानसून के बाद उत्तर-पश्चिमी भारत से खाड़ी की ओर हवाओं का 
प्रवाह रुक जाता है, जो कि बंगाल की खाड़ी में चक्रवात आने की 
संभावना का एक अन्य कारण भी है।

अरब सागर:
z	 अरब सागर काफी शांत रहता है क्योंकि इसके ऊपर चलने वाली 

तेज़ हवाएँ इस क्षेत्र में उत्पन्न होने वाली ऊष्मा को नष्ट करने में 
मदद करती हैं।

z	 अरब सागर में लगातार ताज़े पानी का प्रवाह काफी कम होता है, 
जिससे सतही गर्म पानी और निचली सतह के ठंडे पानी को परस्पर 
मिश्रित होने में आसानी होती है, परिणामस्वरूप सतह का तापमान 
कम हो जाता है।

z	 अरब सागर को अपनी अवस्थिति का लाभ भी मिलता है, क्योंकि 
प्रशांत महासागर से आने वाली हवाएँ पश्चिमी घाट और हिमालय से 
टकराती हैं तथा इनकी तीव्रता कम हो जाती है एवं कभी-कभी ये 
हवाएँ अरब सागर तक पहुँच ही नहीं पाती हैं।

देविका नदी परियोजना
चर्चा में क्यों?

हाल ही में उत्तर पूर्वी क्षेत्र विकास राज्य मंत्री द्वारा उधमपुर, जम्मू-
कश्मीर में देविका नदी परियोजना के लिये सुझाव आमंत्रित किये गए हैं।
z	 इस परियोजना की तुलना नमामि गंगे परियोजना (Namami 

Gange Project) से की जा रही है।

प्रमुख बिंदु
देविका नदी के बारे में:
z	 देविका नदी जम्मू और कश्मीर के उधमपुर ज़िले में पहाड़ी सुध 

(शुद्ध) महादेव मंदिर से निकलती है और पश्चिमी पंजाब (अब 
पाकिस्तान में) की ओर बहती है जहाँ यह रावी नदी में मिल जाती 
है।

z	 नदी का धार्मिक महत्त्व इसलिये है क्योंकि इसे हिंदुओं द्वारा गंगा नदी 
की बहन के रूप में मान्यता प्राप्त है।

z	 जून 2020 में, उधमपुर में देविका पुल का उद्घाटन किया गया। इस 
पुल के निर्माण का उद्देश्य यातायात की भीड़ से निपटने के अलावा, 
सेना के काफिले और वाहनों को सुगम मार्ग प्रदान करना भी है।

राष्ट्रीय नदी संरक्षण योजना
z	 राष्ट्रीय नदी संरक्षण योजना (National River 

Conservation Plan-NRCP) वर्ष 1995 में शुरू की 
गई एक केंद्रीय वित्तपोषित योजना है जिसका उद्देश्य नदियों में 
प्रदूषण को रोकना है।

z	 नदी संरक्षण से जुड़े विभिन्न कार्यक्रम, राष्ट्रीय नदी संरक्षण योजना 
(NRCP) और राष्ट्रीय गंगा नदी बेसिन प्राधिकरण 
(National Ganga River Basin Authority- 
NGRBA) के तहत लागू किये जा रहे हैं।

ब्लैक कार्बन का ग्लेशियरों पर प्रभाव
चर्चा में क्यों?

"हिमालय के ग्लेशियर: जलवायु परिवर्तन, ब्लैक कार्बन और 
क्षेत्रीय लचीलापन" शीर्षक वाली एक रिपोर्ट में कहा गया है कि ये 
ग्लेशियर ‘वैश्विक औसत बर्फ द्रव्यमान’ की तुलना में तेज़ी से पिघल रहे 
हैं। हालाँकि ब्लैक कार्बन से संबंधित मज़बूत नीति ग्लेशियरों के पिघलने 
की प्रक्रिया को तेज़ी से रोक सकती है।
z	 यह अनुसंधान रिपोर्ट विश्व बैंक द्वारा जारी की गई है और इसमें 

हिमालय, काराकोरम और हिंदूकुश (HKHK) पर्वत शृंखलाएँ 
शामिल हैं।

ब्लैक कार्बन (BC):
z	 ब्लैक कार्बन एक तरह का एयरोसोल है। 

�	एक एयरोसोल हवा में सूक्ष्म ठोस कणों या तरल बूँदों का 
निलंबन होता है।

z	 एयरोसोल (जैसे ब्राउन कार्बन, सल्फेट्स) में ब्लैक कार्बन को 
जलवायु परिवर्तन के लिये दूसरे सबसे महत्त्वपूर्ण मानवजनित एजेंट 
और वायु प्रदूषण के कारण होने वाले प्रतिकूल प्रभावों को समझने 
हेतु प्राथमिक एजेंट के रूप में मान्यता दी गई है।

z	 यह गैस और डीज़ल इंजन, कोयले से चलने वाले बिजली संयंत्रों 
तथा जीवाश्म ईंधन को जलाने वाले अन्य स्रोतों से उत्सर्जित होता है। 
इसमें पार्टिकुलेट मैटर या PM का एक महत्त्वपूर्ण हिस्सा होता है, 
जो एक वायु प्रदूषक है।

HKHK पर्वत क्षेत्र:
z	 HKHK क्षेत्र आठ देशों में फैला है; अफगानिस्तान, पाकिस्तान, 

भारत, नेपाल, चीन, भूटान, बांग्लादेश और म्याँमार और सहित इस 
क्षेत्र में  एवरेस्ट और K2 जैसे दुनिया के कुछ सबसे ऊँची पर्वत 
श्रेणियाँ भी शमिल हैं।

z	 HKHK पर्वतीय क्षेत्र के ग्लेशियर गंगा, यांग्त्ज़ी, इरावदी और 
मेकांग सहित नदी प्रणालियों से संबंधित हैं।
�	ग्लेशियरों से निकलने वाला पानी कृषि का पोषण करता है, जिस 

पर लगभग 2 अरब लोग निर्भर हैं।
z	 HKHK क्षेत्र को चीन के तिआनशान पर्वत के साथ तीसरे ध्रुव 

के रूप में भी जाना जाता है, यहाँ उत्तरी और दक्षिणी ध्रुव के बाद 
सबसे अधिक बर्फ है।  

प्रमुख बिंदु:
z	 BC एक अल्पकालिक प्रदूषक है जो कार्बन डाइऑक्साइड 

(CO2) के बाद ग्रह को गर्म करने में दूसरा सबसे बड़ा 
योगदानकर्त्ता है।

�	अन्य ग्रीनहाउस गैस उत्सर्जन के विपरीत BC जल्दी से धुल 
जाता है और अगर इसका उत्सर्जन बंद हो जाता है तो इसे 
वातावरण से समाप्त किया जा सकता है।

�	ऐतिहासिक कार्बन उत्सर्जन के विपरीत यह अधिक स्थानीय 
प्रभाव वाला एक स्थानीय स्रोत भी है।

हिमालयी क्षेत्र में ब्लैक कार्बन का स्रोत:
z	 कुल ब्लैक कार्बन में उद्योग (मुख्य रूप से ईंट भट्टे) और ठोस 

ईंधन जलने से क्षेत्रीय मानवजनित BC के उत्सर्जन का  45-66% 
हिस्सा शामिल होता है, इसके बाद ऑन-रोड डीज़ल ईंधन (7-
18%) और खुले में ईंधन जलाने से (3% से कम) ब्लैक कार्बन 
का उत्सर्जन होता है।

BC भंडारण का प्रभाव:
z	 यह ग्लेशियर के पिघलने की गति को दो तरह से तेज़ करने का कार्य 

करता है:
�	सूर्य के प्रकाश की सतह परावर्तन को कम करके।
�	हवा का तापमान बढ़ाकर।

दक्षिणी महासागर
हाल ही में विश्व महासागर दिवस (8 जून) के अवसर पर नेशनल 

ज्योग्राफिक पत्रिका ने 'दक्षिणी महासागर' को विश्व के पाँचवें महासागर 
के रूप में मान्यता दी है।

�	इंटरनेशनल हाइड्रोग्राफिक ऑर्गनाइज़ेशन (Interna-
tional Hydrographic Organization- 
IHO) ने भी वर्ष 1937 में 'दक्षिणी महासागर' को 
अंटार्कटिका के आसपास के जल के एक अलग भाग के 
रूप में मान्यता दी थी लेकिन वर्ष 1953 में इसे निरस्त कर 
दिया था।

�	अन्य चार महासागर हैं: अटलांटिक, प्रशांत, भारतीय और 
आर्कटिक महासागर।

इंटरनेशनल हाइड्रोग्राफिक ऑर्गनाइज़ेशन (IHO)
�	अंतर्राष्ट्रीय हाइड्रोग्राफिक संगठन एक अंतर-सरकारी 

परामर्शदाता और तकनीकी संगठन है जिसे वर्ष 1921 में 
नेविगेशन की सुरक्षा एवं समुद्री पर्यावरण की सुरक्षा का 
समर्थन करने के लिये स्थापित किया गया था।

�	भारत भी IHO का सदस्य है।

प्रमुख बिंदु:
संदर्भ:
�	यह सीधे अंटार्कटिका को घेरता है, जो ड्रेक पैसेज और 

स्कोटिया सागर को छोड़कर महाद्वीप के समुद्र तट से 60 
डिग्री दक्षिण अक्षांश तक फैला हुआ है।

�	दक्षिणी महासागर एकमात्र ऐसा महासागर है जो 'तीन अन्य 
महासागरों (प्रशांत, अटलांटिक और हिंद महासागर) को 
छूता है और एक महाद्वीप से पूरी तरह से घिरे होने के 
बजाय उसे घेरता है।

�	इसके अंटार्कटिक सर्कम्पोलर करंट द्वारा भी इसे परिभाषित 
किया गया है जिसका विकास 34 मिलियन वर्ष पहले हुआ 
था। अंटार्कटिका के चारों ओर पश्चिम से पूर्व की ओर 
मझासागरीय धाराएँ प्रवाहित होती है।

अंटार्कटिक सर्कम्पोलर करंट  (Antarctic Cir-
cumpolar Current-ACC):

�	ACC वैश्विक महासागर में एकमात्र ऐसी धारा है जो 
एक सर्कम्पोलर लूप में अपने आप बंद हो जाती है।

�	ACC की यह विशेषता इसे पृथ्वी की जलवायु प्रणाली में 
सबसे महत्वपूर्ण धारा बनाती है क्योंकि यह अटलांटिक, प्रशांत 
और हिंद महासागरों को जोड़ती है और ऊष्मा, कार्बन 
डाइऑक्साइड, रसायन, जीव विज्ञान तथा अन्य ट्रेसर के अंतर-
बेसिन विनिमय का प्राथमिक साधन है।
�	ACC का विकास दक्षिणी महासागर में तेज़ पछुआ 

हवाओं के संयुक्त प्रभावों और भूमध्य रेखा तथा ध्रुवों के 
बीच सतह के तापमान में बड़े बदलाव के कारण हुआ है।

�	जैसे-जैसे जल ठंडा होता है यह और अधिक खारा होता 
जाता है, वैसे-वैसे समुद्र का घनत्व बढ़ता जाता है। 
उपोष्णकटिबंधीय क्षेत्र का गर्म, सतह का खारा जल 
अंटार्कटिका के नज़दीक ठंडे, ताज़े जल की तुलना में 
बहुत हल्का होता है।

�	नियत घनत्व स्तरों की गहराई अंटार्कटिका की ओर ढलान 
बनाती है। पछुआ पवनें इस ढलान को और भी तीव्र कर देती हैं 
और ACC इसके साथ-साथ पूर्व की ओर चलती है, जहाँ 
ढलान तीव्र होता है वहाँ ACC की गति बढ़ जाती है और जहाँ 
कम होता है वहाँ गति कम हों जाती है।

ग्रीष्म संक्रांति: 21 जून
चर्चा में क्यों?

21 जून उत्तरी गोलार्द्ध में सबसे लंबा दिन होता है, तकनीकी रूप से 
इस दिन को ग्रीष्म अयनांत या संक्रांति (Summer Solstice) 
कहा जाता है। दिल्ली में यह दिन लगभग 14 घंटे का होता है। 
z	 ग्रीष्म संक्रांति के दौरान उत्तरी गोलार्द्ध में एक विशिष्ट क्षेत्र द्वारा 

प्राप्त प्रकाश की मात्रा उस स्थान के अक्षांशीय स्थान पर निर्भर 
करती है।

z	 21 जून को अंतर्राष्ट्रीय योग दिवस के रूप में भी मनाया जाता है।

प्रमुख बिंदु
'संक्रांति' शब्द का अर्थ:
z	 यह एक लैटिन शब्द है जिसका अर्थ है “Stalled Sun” यानी 

“ठहरा हुआ सूर्य”। यह एक प्राकृतिक घटना है जो पृथ्वी के प्रत्येक 
गोलार्द्ध में वर्ष में दो बार होती है, एक बार ग्रीष्म ऋतु में और एक 
बार शीत ऋतु में।

ग्रीष्म संक्रांति के बारे में:
z	 यह उत्तरी गोलार्द्ध में वर्ष का सबसे लंबा दिन और सबसे छोटी रात 

होती है।
z	 इस दौरान उत्तरी गोलार्द्ध के देश सूर्य के सबसे निकट होते हैं और 

सूर्य कर्क रेखा (23.5° उत्तर) पर ऊपर की ओर चमकता है।
�	23.5° के अक्षांशों पर कर्क और मकर रेखाएँ भूमध्य रेखा के 

उत्तर और दक्षिण में स्थित हैं।
�	66.5° पर उत्तर और दक्षिण में आर्कटिक और अंटार्कटिक वृत्त 

हैं।
�	अक्षांश भूमध्य रेखा से किसी स्थान की दूरी का माप है।

z	 संक्रांति के दौरान पृथ्वी की धुरी जिसके चारों ओर ग्रह एक चक्कर 
पूरा करता है।

z	 आमतौर पर यह काल्पनिक धुरी ऊपर से नीचे तक पृथ्वी के मध्य 
से होकर गुज़रती है और हमेशा सूर्य के संबंध में 23.5 डिग्री झुकी 
होती है।

z	 आर्कटिक सर्कल में संक्रांति के दौरान सूर्य कभी अस्त नहीं होता है।

ऊर्जा की अधिक मात्रा:
z	 इस दिन सूर्य से प्राप्त ऊर्जा की अधिक मात्रा इसकी विशेषता है। 

नासा (राष्ट्रीय वैमानिकी एवं अंतरिक्ष प्रशासन) के अनुसार, इस 
दिन पृथ्वी को सूर्य से प्राप्त होने वाली ऊर्जा की मात्रा भूमध्य रेखा 
की तुलना में उत्तरी ध्रुव पर 30% अधिक होती है।

z	 इस समय के दौरान उत्तरी गोलार्द्ध द्वारा सूर्य के प्रकाश की अधिकतम 
मात्रा आमतौर पर 20, 21 या 22 जून को प्राप्त होती है। इसके 
विपरीत दक्षिणी गोलार्द्ध में सबसे अधिक धूप 21, 22 या 23 दिसंबर 
को प्राप्त होती है, जब उत्तरी गोलार्द्ध में सबसे लंबी रातें या 
शीतकालीन संक्रांति होती है।

भौगोलिक कारण:
z	 दिनों की बदलती लंबाई के पीछे का कारण पृथ्वी का झुकाव है।
z	 पृथ्वी का घूर्णन अक्ष अपने कक्षीय तल से 23.5° के कोण पर झुका 

हुआ है। यह झुकाव पृथ्वी की परिक्रमा और कक्षा जैसे कारकों के 
साथ सूर्य के प्रकाश की अवधि में भिन्नता को दर्शाता है, जिसके 
कारण ग्रह के किसी भी स्थान पर दिनों की लंबाई अलग-अलग 
होती है।

�	उत्तरी गोलार्द्ध सूर्य की दिशा में झुका हुआ आधा वर्ष बिताता है, 
लंबे गर्मी के दिनों में सीधी धूप प्राप्त करता है।

z	 झुकाव पृथ्वी पर विभिन्न मौसमों के लिये भी ज़िम्मेदार है। इस 
घटना के कारण सूर्य की गति उत्तरी से दक्षिणी गोलार्द्ध की ओर 
होती है और इसके विपरीत यह वर्ष में मौसमी परिवर्तन लाता है।

विषुव 
z	 वर्ष में दो बार विषुव ("बराबर रातें") के दौरान पृथ्वी की धुरी हमारे 

सूर्य की ओर नहीं होती है, बल्कि आने वाली किरणों के लंबवत 
होती है।

z	 इसका परिणाम सभी अक्षांशों पर "लगभग" समान मात्रा में दिन के 
उजाले और अंधेरे में होता है।

z	 वसंत विषुव (Spring Equinox) उत्तरी गोलार्द्ध में 20 या 
21 मार्च को होता है। 22 या 23 सितंबर को उत्तरी गोलार्द्ध में शरद 
ऋतु या पतझड़ विषुव होता है।

समुद्र जल स्तर में वृद्धि
चर्चा में क्यों?

हाल ही में एक अध्ययन में अनुमान लगाया गया है कि ग्लोबल 
वार्मिंग के प्रभाव के कारण लक्षद्वीप द्वीप समूह के आसपास समुद्र का स्तर 
बढ़ जाएगा।
z	 यह हवाई अड्डे और उन आवासीय क्षेत्रों को प्रभावित करेगा जो 

वर्तमान में समुद्र तट के काफी करीब हैं।
z	 भारत का सबसे छोटा केंद्रशासित प्रदेश लक्षद्वीप एक द्वीपसमूह है 

जिसमें 36 द्वीप हैं इसका क्षेत्रफल 32 वर्ग किमी. है।

प्रमुख बिंदु:
समुद्री जल स्तर में वृद्धि (SLR):
z	 SLR जलवायु परिवर्तन के प्रभावों के कारण दुनिया के महासागरों 

के जल स्तर में हुई वृद्धि है, विशेष रूप से ग्लोबल वार्मिंग जो तीन 
प्राथमिक कारकों से प्रेरित है: तापीय विस्तार, ग्लेशियरों, ग्रीनलैंड 
और अंटार्कटिका की बर्फ पिघलना।

z	 समुद्र स्तर को मुख्य रूप से ज्वार स्टेशनों और ‘सैटेलाइट लेज़र 
अल्टीमीटर’ का उपयोग करके मापा जाता है।

SLR के प्राथमिक कारक:
z	 ऊष्मीय विस्तार: जब पानी गर्म होता है, तो वह फैलता है। पिछले 

25 वर्षों में समुद्र के स्तर में वृद्धि का लगभग आधा हिस्सा गर्म 
महासागरों के कारण है जो अपेक्षाकृत अधिक स्थान घेरते हैं।

z	 ग्लेशियरों का पिघलना: ग्लोबल वार्मिंग के परिणामस्वरूप उच्च 
तापमान के कारण पर्वतीय हिमनद गर्मियों में अधिक पिघलते हैं।
�	यह अपवाह और समुद्र के वाष्पीकरण के बीच असंतुलन पैदा 

करता है, जिससे समुद्र का स्तर बढ़ जाता है।
z	 ग्रीनलैंड और अंटार्कटिक बर्फ की चादरों को हानि: बढ़ी हुई गर्मी 

के कारण ग्रीनलैंड और अंटार्कटिका को कवर करने वाली विशाल 
बर्फ की चादरें पर्वतीय ग्लेशियरों की तरह और अधिक तेज़ी से 
पिघल रही हैं तथा और समुद्र जल में भी तेज़ी सेवृद्धि हो रही है।

SLR के परिणाम:
z	 तटीय बाढ़: विश्व स्तर पर विश्व के 10 सबसे बड़े शहरों में से आठ 

एक तट के पास हैं, जिनको तटीय बाढ़ से खतरा है।
z	 तटीय जैव विविधता का विनाश: SLR विनाशकारी क्षरण, 

आर्द्रभूमि बाढ़, जलभृत और नमक के साथ कृषि मिट्टी संदूषण 
और जैव विविधता आवास के विनाश का कारण बन सकता है।

z	 खतरनाक तूफानों में वृद्धि: समुद्र का ऊँचा स्तर अधिक खतरनाक 
तूफानों का कारण बन रहा है जिससे जान-माल का नुकसान हो रहा 
है।

z	 पार्श्व और अंतर्देशीय प्रवासन: निचले तटीय क्षेत्रों में बाढ़ लोगों को 
उच्च भूमि पर प्रवास करने के लिये मजबूर कर रही है जिससे 
विस्थापन हो रहा है और बदले में दुनिया भर में शरणार्थी संकट पैदा 
हो रहा है।

z	 बुनियादी ढाँचे पर प्रभाव: उच्च तटीय जल स्तर की संभावना से 
इंटरनेट की पहुँच जैसी बुनियादी सेवाओं को खतरा है।

z	 अंतर्देशीय जीवन के लिये खतरा: बढ़ता समुद्र जल स्तर नमक के 
साथ मिट्टी और भूजल को दूषित कर सकता है।

z	 पर्यटन और सैन्य तैयारी: तटीय क्षेत्रों में पर्यटन और सैन्य तैयारी भी 
एसएलआर में वृद्धि के कारण नकारात्मक रूप से प्रभावित होगी।

भारत की भेद्यता:
z	 भारत की 7,516 किलोमीटर लंबी तटरेखा में मुख्य भूमि पर 5,422 

किलोमीटर और नौ राज्यों और चार केंद्र शासित प्रदेशों के द्वीपों पर 
2,094 किलोमीटर की तटरेखा शामिल है।

z	 समुद्र तट व्यापार देश के कुल व्यापार का 90% हिस्सा है और यह 
3,331 तटीय गाँवों और 1,382 द्वीपों तक फैला है।

भारत के प्रयास:
z	 तटीय विनियमन क्षेत्र:

�	समुद्र, खाड़ियों, नदियों और बैकवाटर के तटीय क्षेत्र जो उच्च 
ज्वार रेखा (HTL) से 500 मीटर तक के ज्वार से प्रभावित 
होते हैं और निम्न ज्वार रेखा (LTL) तथा उच्च ज्वार रेखा के 
बीच की भूमि को  1991 में तटीय विनियमन क्षेत्र (CRZ) 
घोषित किया गया था।

�	नवीनतम विनियमन ग्लोबल वार्मिंग के कारण बढ़ते समुद्र के 
स्तर को भी ध्यान में रखता है।

z	 जलवायु परिवर्तन पर राष्ट्रीय कार्य योजना:
�	इसे वर्ष 2008 में जलवायु परिवर्तन पर प्रधानमंत्री परिषद द्वारा 

लॉन्च किया गया था।
�	इसका उद्देश्य जनता के प्रतिनिधियों, सरकार की विभिन्न 

एजेंसियों, वैज्ञानिकों, उद्योग और समुदायों के बीच जलवायु 
परिवर्तन से उत्पन्न खतरे और इसका मुकाबला करने के कदमों 
के बारे में जागरूकता पैदा करना है।

हीट डोम
चर्चा में क्यों?

हाल ही में प्रशांत नॉर्थवेस्ट और कनाडा के कुछ हिस्सों में तापमान 
47 डिग्री के आसपास दर्ज किया गया, जिससे "ऐतिहासिक" गर्मी की 
लहर पैदा हुई।
z	 यह घटना "हीट डोम" (Heat Dome) का परिणाम है।

प्रमुख बिंदु 
हीट डोम के विषय में:
z	 यह घटना तब शुरू होती है जब समुद्र के तापमान में प्रबल परिवर्तन 

(चढ़ाव या उतार) होता है। संवहन के कारण समुद्र के सतह की 
गर्म हवा ऊपर उठती है।

z	 जैसे-जैसे प्रचलित हवाएँ गर्म हवा को पूर्व की ओर ले जाती हैं, 
वैसे-वैसे जेट स्ट्रीम की उत्तरी शिफ्ट हवा को भूमि की ओर मोड़ 
देती  है, जहाँ यह समाप्त हो जाती है, जिसके परिणामस्वरूप गर्म 
लहरों का जन्म होता है।
�	जेट स्ट्रीम वायुमंडल के ऊपरी स्तरों में तेज़ हवा की अपेक्षा 

संकीर्ण बैंड (Narrow Band) हैं। जेट धाराओं में हवाएँ 
पश्चिम से पूर्व की ओर चलती हैं लेकिन इनका प्रवाह अक्सर 
उत्तर और दक्षिण में बदल जाता है।

z	 पश्चिम से पूर्व की ओर समुद्र के तापमान में यह तीव्र परिवर्तन हीट 
डोम का कारण है।
�	पश्चिमी प्रशांत महासागर के तापमान में पिछले कुछ दशकों में 

वृद्धि हुई है और यह पूर्वी प्रशांत महासागर के तापमान से 
अपेक्षाकृत अधिक है।

z	 हीट डोम बादलों को बनने से भी रोकता है, जिससे सूर्य के अधिक 
विकिरण धरती तक पहुँच जाते हैं।

z	 हीट डोम उच्च दबाव क्षेत्र है जो उस बर्तन की तरह होता है जिस पर 
लगा ढक्कन गर्मी को रोककर रखता है। वर्ष 2021 जैसे ला नीना 
(La Niña) बनने की संभावना अधिक होती है, जब पूर्वी प्रशांत 
क्षेत्र में पानी ठंडा होता है और पश्चिमी प्रशांत क्षेत्र में गर्म होता है।

मनुष्यों पर प्रभाव (आर्द्र बल्ब' के तापमान पर):
z	 जब तक शरीर से पसीने का उत्सर्जन और तीव्र वाष्पन होता रहेगा 

तब तक शरीर उच्च तापमान में भी ठंडा रहने में सक्षम होगा। 
z	 वेट-बल्ब तापमान (WBT) एक ऐसी सीमा है जो ऊष्मा और 

आर्द्रता दोनों पर विचार करती है जिसके आगे मनुष्य उच्च तापमान 
को सहन नहीं कर सकता है।

z	 WBT से अधिक तापमान ऊष्मा से संबंधित बीमारियों का कारण 
बन सकता है, जिसमें हीट स्ट्रोक, हीट थकावट, सनबर्न और हीट 
रैश शामिल हैं। कई बार ये जानलेवा भी साबित हो सकती हैं।

ताल ज्वालामुखी: फिलीपींस
हाल ही में फिलीपींस ने ‘ताल ज्वालामुखी’ में ‘फ्रीएटोमैग्मैटिक 

विस्फोट’ (Phreatomagmatic Eruption) के बाद 
ज्वालामुखी के चेतावनी स्तर को ‘स्तर-3’ (पाँच-स्तर के पैमाने पर) तक 
बढ़ा दिया है। इस ‘फ्रीएटोमैग्मैटिक विस्फोट’ के कारण तकरीबन एक 
किलोमीटर ऊँचा गहरे भूरे रंग का प्लम उत्पन्न हुआ था।
z	 ‘स्तर-3’ मैग्मैटिक अशांति या मैग्मा की ऐसी गति इंगित करता है, 

जो भविष्य में आने वाले विस्फोटों में वृद्धि कर सकती है।

प्रमुख बिंदु
z	 अवस्थिति

�	यह ज्वालामुखी फिलीपींस के मनीला से 50 किलोमीटर दूर 
स्थित ‘लुजोन द्वीप’ पर है।

z	 संवेदनशीलता:
�	फिलीपींस दो टेक्टोनिक प्लेटों- फिलीपींस सागर प्लेट और 

यूरेशियन प्लेट, की सीमाओं पर स्थित है इसलिये यह भूकंप 
और ज्वालामुखी की दृष्टि से अतिसंवेदनशील है।

�	‘ताल ज्वालामुखी’ फिलीपींस के सबसे सक्रिय ज्वालामुखियों में 
से एक है, क्योंकि यह पैसिफिक ‘रिंग ऑफ फायर’ पर स्थित 
है, जो कि अपनी तीव्र भूकंपीय गतिविधियों के लिये जाना जाता 
है।

z	 फ्रीएटोमैग्मैटिक विस्फोट: नए मैग्मा या लावा के पानी के साथ 
संपर्क में आने से उत्पन्न होने वाला यह विस्फोट काफी खतरनाक 
हो सकता है। यह पानी भूजल, हाइड्रोथर्मल प्रणाली, सतही अपवाह, 
झील या समुद्र से आ सकता है।

�	अन्य प्रकार के विस्फोट हैं: आइसलैंडिक, हवाईयन, 
स्ट्राम्बोलियन, वल्कैनियन, पिलियन और पीनियन।

z	 जटिल ज्वालामुखी: इस ज्वालामुखी को ‘फिलीपीन इंस्टीट्यूट ऑफ 
वॉल्केनोलॉजी एंड सिस्मोलॉजी’ द्वारा ‘जटिल’ ज्वालामुखी के रूप 
में वर्गीकृत किया गया है।
�	जटिल ज्वालामुखी को एक ऐसे ज्वालामुखी के रूप में परिभाषित 

किया जाता है, जिसमें केवल एक मुख्य वेंट (छिद्र) या शंकु 
नहीं बल्कि कई विस्फोट बिंदु होते हैं। इस प्रकार के ज्वालामुखी 
का एक अन्य रूप इटली के पश्चिमी तट पर स्थित ‘माउंट 
वेसुवियस’ है।

z	 अप्रत्याशित रूप से पिछली कुछ शताब्दियों में ‘ताल ज्वालामुखी’ 
30 से अधिक बार विस्फोटित हो चुका है, इससे पूर्व अंतिम विस्फोट 
वर्ष 2020 में हुआ था।

वेम्बनाड झील: केरल
सुदृढ़ टीकाकरण अभियान के बीच वेम्बनाड झील में केरल 

हाउसबोट (Kerala houseboats) के शीघ्र शुरू होने की उम्मीद 
है।
z	 यह केरल की सबसे बड़ी और भारत की सबसे लंबी झील है।

प्रमुख बिंदु: 
z	 वेम्बनाड झील को वेम्बनाड कयाल, वेम्बनाड कोल, पुन्नमदा झील 

(कुट्टनाड में) और कोच्चि झील (कोच्चि में) के नाम से भी जाना 
जाता है।

z	 इस झील का स्रोत चार नदियों  मीनाचिल (Meenachil), 
अचनकोविल (Achankovil), पम्पा (Pampa) और 
मणिमाला (Manimala) से संबंधित है।

z	 यह एक संकीर्ण द्वीप द्वारा अरब सागर (Arabian Sea) से 
अलग होती है तथा केरल में एक लोकप्रिय लेगून दरार 
(Backwater Stretch) का निर्माण करती है।

z	 वल्लम काली (यानी नेहरू ट्रॉफी बोट रेस) एक स्नेक बोट रेस है 
जिसका आयोजन  हर वर्ष अगस्त माह में वेम्बनाड झील में किया 
जाता है।

z	 वर्ष 2002 में इसे अंतर्राष्ट्रीय महत्त्व की आर्द्रभूमि की सूची में 
शामिल किया गया था जैसा कि रामसर अभिसमय (Ramsar 
Convention) द्वारा परिभाषित किया गया था।
�	यह पश्चिम बंगाल में सुंदरबन (Sundarbans) के बाद 

भारत का दूसरा सबसे बड़ा रामसर स्थल है।
z	 भारत सरकार ने राष्ट्रीय आर्द्रभूमि संरक्षण कार्यक्रम (National 

Wetlands Conservation Programme) के 
तहत वेम्बनाड आर्द्रभूमि की पहचान की है।

z	 कुमारकोम पक्षी अभयारण्य (Kumarakom Bird 
Sanctuary) इस झील के पूर्वी तट पर स्थित है। 

z	 वर्ष 2019 में विलिंगडन द्वीप (Willingdon Island) जो 
कि कोच्चि शहर में स्थित है, के कुछ हिस्से को अलग कर वेम्बनाड 
झील का निर्माण किया गया था।

z	 इस झील की सबसे उत्कृष्ट विशेषताओं में से एक 1252 मीटर लंबी 
निर्मित खारे पानी की  बाधा, थन्नीरमुकोम (Thanneer-
mukkom) है, जिसे कुट्टनाड में खारे पानी को रोकने के 
उद्देश्य से बनाया गया था।

बादल फटना
 चर्चा में क्यों?

हाल ही में भारत में कई स्थानों पर बादल फटने की सूचना मिली है।

प्रमुख बिंदु
परिचय:
z	 बादल फटना एक छोटे से क्षेत्र में छोटी अवधि की तीव्र वर्षा की 

घटना है।
z	 यह लगभग 20-30 वर्ग किमी. के भौगोलिक क्षेत्र में 100 मिमी./

घंटा से अधिक अप्रत्याशित वर्षा के साथ एक मौसमी घटना है।
z	 भारतीय उपमहाद्वीप में आमतौर पर यह घटना तब घटित होती है जब 

मानसून उत्तर की ओर, बंगाल की खाड़ी या अरब सागर से मैदानी 
इलाकों में और फिर हिमालय की ओर बढ़ता है जो कभी-कभी प्रति 
घंटे 75 मिलीमीटर वर्षा करता है।

घटना:
z	 सापेक्षिक आर्द्रता और मेघ आवरण, निम्न तापमान एवं धीमी हवाओं 

के साथ अधिकतम स्तर पर होता है, जिसके कारण बादल बहुत 
अधिक मात्रा में तीव्र गति से संघनित होते हैं और इसके परिणामस्वरूप 
बादल फट सकते हैं।

z	 जैसे-जैसे तापमान बढ़ता है, वातावरण अधिक-से-अधिक नमी 
धारण कर सकता है और यह नमी कम अवधि में बहुत तीव्र वर्षा 
(शायद आधे घंटे या एक घंटे लिये) का कारण बनती है, जिसके 
परिणामस्वरूप पहाड़ी क्षेत्रों में अचानक बाढ़ आती है और शहरों में 
शहरी बाढ़ आती हैं।

बादल फटना वर्षा से भिन्न कैसे?
z	 वर्षा बादलों से गिरने वाला संघनित जल है, जबकि बादल फटना 

अचानक भारी वर्षा का होना है।

z	 प्रति घंटे 100 मिमी. से अधिक वर्षा को बादल फटने के रूप में 
वर्गीकृत किया गया है।

z	 बादल फटना एक प्राकृतिक घटना है, लेकिन यह अप्रत्याशित रूप 
से और अचानक घटित होती है।

जलवायु परिवर्तन का प्रभाव:
z	 कई अध्ययनों से पता चला है कि जलवायु परिवर्तन से दुनिया भर 

के कई शहरों में बादल फटने की आवृत्ति और तीव्रता में वृद्धि होगी।
�	मई 2021 में विश्व मौसम विज्ञान संगठन ने उल्लेख किया था 

कि इस बात की 40% संभावना है कि आगामी पाँच वर्षों में 
वार्षिक औसत वैश्विक तापमान अस्थायी रूप से पूर्व-औद्योगिक 
स्तर से 1.5 डिग्री सेल्सियस से ऊपर पहुँच जाएगा।

�	इसमें कहा गया है कि इस बात की 90 प्रतिशत संभावना है कि 
वर्ष 2021 और वर्ष 2025 के बीच कम-से-कम एक वर्ष ऐसा 
होगा जिसमें सबसे अधिक गर्मी रिकॉर्ड की जाएगी तथा वह वर्ष 
अब तक के सबसे गर्म वर्ष के रूप में वर्ष 2016 को प्रतिस्थापित 
कर देगा।

z	 हिमालयी क्षेत्र में बादल फटने की सबसे अधिक घटनाएँ देखी जा 
रही हैं, क्योंकि हिमालयी क्षेत्र में दशकीय तापमान वृद्धि वैश्विक 
तापमान वृद्धि की दर से अधिक है।
बादल फटने का परिणाम:

z	 फ्लैश फ्लड 
z	 लैंडस्लाइड
z	 मडफ्लो
z	 लैंड कैविंग

पूर्वोत्तर में भू-पर्यटन
चर्चा में क्यों?

हाल ही में ‘भारतीय भूवैज्ञानिक सर्वेक्षण’ (GSI) ने भू-पर्यटन को 
बढ़ावा देने के लिये पूर्वोत्तर में कुछ भूवैज्ञानिक स्थलों की पहचान की है।
z	 देश में स्वीकृत 32 भू-पर्यटन या भू-विरासत स्थलों में पूर्वोत्तर के 12 

स्थानों को शामिल किया गया है।

प्रमुख बिंदु
भू-विरासत स्थल:
z	 भू-विरासत का तात्पर्य ऐसी भूवैज्ञानिक मुखाकृतियों या स्थानों से है, 

जो स्वाभाविक रूप से या सांस्कृतिक रूप से महत्त्वपूर्ण हैं और 
पृथ्वी के विकास या पृथ्वी विज्ञान के इतिहास के लिये अंतर्दृष्टि 
प्रदान करते हैं अथवा इनका उपयोग शैक्षिक उद्देश्यों के लिये किया 
जा सकता है।

z	 भारतीय भूवैज्ञानिक सर्वेक्षण (GSI) वह मूल निकाय है, जो देश 
में भू-विरासत स्थलों/राष्ट्रीय भूवैज्ञानिक स्मारकों की पहचान और 
संरक्षण की दिशा में प्रयास कर रहा है।

z	 इनमें शामिल कुल स्थल: छत्तीसगढ़ में समुद्री गोंडवाना जीवाश्म 
पार्क; हिमाचल प्रदेश में शिवालिक कशेरुकी जीवाश्म पार्क; 
राजस्थान में स्ट्रोमेटोलाइट पार्क; कर्नाटक में पिलो लावा, आंध्र प्रदेश 
में एपार्चियन अनकंफॉरमेटी और तिरुमाला पहाड़ियाँ, महाराष्ट्र में 
लोनार झील आदि।

भू-पर्यटन
z	 भू-पर्यटन को एक ऐसे पर्यटन के रूप में परिभाषित किया जाता है, 

जो किसी स्थान के भौगोलिक चरित्र जैसे- इसका पर्यावरण, 
संस्कृति, सौंदर्यशास्त्र, विरासत और इसके निवासियों की भलाई 
आदि को बढ़ावा देने में मदद करता है।

z	 यह सामुदायिक भागीदारी को बढ़ावा देगा, स्थानीय अर्थव्यवस्था में 
सुधार करेगा और स्थानीय संस्कृति एवं परंपरा के प्रति सम्मान पैदा 
करेगा।

z	 भारत विविध भौतिक विशेषताओं, समृद्ध सांस्कृतिक विरासत और 
घटनापूर्ण प्राचीन इतिहास वाला देश है तथा यह उपमहाद्वीप युगों से 
विभिन्न भूवैज्ञानिक प्रक्रियाओं की छाप प्रदर्शित करता रहा है और 
दिलचस्प भूवैज्ञानिक विशेषताओं का भंडार है। 

पूर्वोत्तर में भू-विरासत स्थल:
z	 माजुली (असम):

�	यह ब्रह्मपुत्र नदी में स्थित विश्व के बड़े द्वीपों में से एक नदी 
"द्वीप"।

�	15वीं-16वीं शताब्दी के संत-सुधारक श्रीमंत शंकरदेव और 
उनके शिष्यों द्वारा स्थापित कई 'सत्रों' या वैष्णव मठों के कारण 
यह द्वीप असम में अध्यात्म का केंद्र भी है।

z	 संगेस्तर त्सो (अरुणाचल प्रदेश):
�	इसे माधुरी झील के नाम से जाना जाता है।
�	यह तिब्बत की सीमा के नज़दीक है और वर्ष 1950 में एक बड़े 

भूकंप के कारण इसका गठन हुआ।
z	 लोकटक झील (मणिपुर):

�	यह पूर्वोत्तर की सबसे बड़ी मीठे पानी की झील है।
�	इस झील के मुख्य आकर्षण 'फुमडीस' या तैरते हुए बायोमास 

और 'फुमसंग' या उन पर मछुआरों की झोपड़ियाँ हैं।
�	केइबुल लामजाओ राष्ट्रीय उद्यान, पृथ्वी पर एकमात्र तैरता हुआ 

वन्यजीव निवास स्थान है, जो झील के दक्षिण-पश्चिमी भाग पर 
स्थित है और संगाई या भौंह-मृग, नृत्य करने वाले हिरण का 
अंतिम प्राकृतिक आवास है।

z	 अन्य:
�	मावमलुह केव, मौबलेई या गॉड्स रॉक, थेरियाघाट (मेघालय); 

उमानंद (असम), चबीमुरा, उनाकोटी (त्रिपुरा); संगीतसर त्सो 
(अरुणाचल प्रदेश); रीक तलंग (मिज़ोरम); नगा हिल 
ओफियोलाइट (नगालैंड); स्ट्रोमेटोलाइट पार्क (सिक्किम)।

संबंधित वैश्विक अवधारणा:
z	 यूनेस्को ग्लोबल जियोपार्क्स:

�	ये एकल, एकीकृत भौगोलिक क्षेत्र हैं जहाँ अंतर्राष्ट्रीय भूवैज्ञानिक 
महत्त्व के स्थलों और परिदृश्यों को सुरक्षा, शिक्षा और सतत् 
विकास की समग्र अवधारणा के साथ प्रबंधित किया जाता है।

�	जबकि 44 देशों में फैले 169 यूनेस्को ग्लोबल जियोपार्क हैं, 
भारत के पास अभी तक अपना एक भी नहीं है।

भारतीय भूवैज्ञानिक सर्वेक्षण
z	 इसकी स्थापना वर्ष 1851 में मुख्य रूप से रेलवे के लिये कोयला 

भंडार की खोज के लिये की गई थी। वर्तमान में भारतीय भूवैज्ञानिक 
सर्वेक्षण (GSI) खान मंत्रालय से संबद्ध कार्यालय है।

z	 GSI के मुख्य कार्य राष्ट्रीय भू-वैज्ञानिक सूचना और खनिज 
संसाधन मूल्यांकन के निर्माण व अद्यतन से संबंधित हैं।

z	 इसका मुख्यालय कोलकाता में है।

किलाऊआ ज्वालामुखी: हवाई
हाल ही में हवाई के किलाऊआ ज्वालामुखी में भूकंप के झटके और 

क्रेटर के दक्षिणी भाग में ज़मीन में उभार देखा गया।

प्रमुख बिंदु:
z	 संदर्भ:

�	किलाऊआ, जिसे माउंट किलाऊआ (हवाई में "अधिक फैलाने 
वाला") भी कहा जाता है, संयुक्त राज्य अमेरिका के हवाई द्वीप 
के दक्षिण-पूर्वी भाग पर हवाई ज्वालामुखी राष्ट्रीय उद्यान में 
स्थित है।
�	किलाऊआ के पश्चिमी और उत्तरी ढलान इसके पास के 

ज्वालामुखी मौनालोआ के साथ विलय होते हैं।
�	ज्वालामुखी का 4,090-फुट (1,250-मीटर) शिखर क्षतिग्रस्त 

हो गया है जिससे एक काल्डेरा का निर्माण हुआ है।
z	 हाल ही में विस्फोट हुए ज्वालामुखी:

�	सांगे ज्वालामुखी: इक्वाडोर
�	ताल ज्वालामुखी: फिलीपींस
�	माउंट सिनाबंग, मेरापी ज्वालामुखी, सेमेरु ज्वालामुखी 

(इंडोनेशिया)

z	 भारत में ज्वालामुखी:
�	बैरन द्वीप, अंडमान द्वीप समूह (भारत का एकमात्र सक्रिय 

ज्वालामुखी)
�	नारकोंडम, अंडमान द्वीप समूह
�	बारातांग, अंडमान द्वीप समूह
�	डेक्कन ट्रैप्स, महाराष्ट्र
�	धिनोधर हिल्स, गुजरात
�	धोसी हिल, हरियाणा

‘इडा’ (Ida) हरिकेन
हाल ही में ‘इडा’ (Ida) हरिकेन अमेरिका के लुइसियाना से 

टकराया है। यह एक अत्यंत खतरनाक ‘श्रेणी-4’ का हरिकेन है और 
अमेरिका के अब तक के सबसे शक्तिशाली तूफानों में से एक है।
z	 ‘कट्रीना’ (2005) हरिकेन की तबाही के बाद बनाए गए सैकड़ों 

मील लंबे सेतु के लिये भी ‘इडा’ हरिकेन एक बड़ी चुनौती है।
z	 हरिकेन पृथ्वी पर सबसे अधिक शक्तिशाली एवं विनाशकारी तूफान 

होते हैं।
�	‘उष्णकटिबंधीय चक्रवात’ नम हवा को ईंधन के रूप में उपयोग 

करते हैं और इसलिये इनका निर्माण मुख्यतः गर्म भूमध्यरेखीय 
जल में होता है।

z	 विश्व के विभिन्न क्षेत्रों में चक्रवात के नाम:
�	टाइफून: उष्णकटिबंधीय चक्रवातों को चीन सागर और प्रशांत 

महासागर में टाइफून के रूप में जाना जाता है।
�	हरिकेन: कैरेबियन सागर और अटलांटिक महासागर में पश्चिम 

भारतीय द्वीपों में इसे हरिकेन के नाम से जाना जाता है।
�	विली-विलीज़: उत्तर-पश्चिमी ऑस्ट्रेलिया।
�	उष्णकटिबंधीय चक्रवात: दक्षिण-पश्चिम प्रशांत और हिंद 

महासागर क्षेत्र।

मिल्की सी फिनोमिना
चर्चा में क्यों?   

चमकीले दूधिया समुद्रों/मिल्की सी (Milky Seas) को खोजने 
के लिये वैज्ञानिक नई उपग्रह प्रौद्योगिकी डे/नाइट बैंड का उपयोग कर रहे 
हैं।

प्रमुख बिंदु 
मिल्की सी के बारे में:

�	इसे मारेल (Mareel) भी कहा जाता है, यह समुद्री 
बायोलुमिनसेंस (Bioluminescence) का एक दुर्लभ 
रूप है जहांँ रात के समय समुद्री सतह एक व्यापक, समान और 
स्थिर सफेद चमक उत्पन्न करती है।

�	बायोलुमिनसेंस एक जीवित जीव (Living 
Organism) के भीतर एक रासायनिक प्रतिक्रिया 
द्वारा उत्पन्न प्रकाश है।

�	दुनिया भर में प्रतिवर्ष लगभग दो या तीन मिल्की सी/दूधिया 
समुद्र देखे जाते हैं, ज़्यादातर की उत्पत्ति उत्तर-पश्चिमी हिंद 
महासागर के जल में इंडोनेशिया के तट से दूर होती हैं।

�	कभी-कभी यह स्थिति समुद्री सतह पर 1,00,000 किमी2 से 
अधिक के क्षेत्र में कई दिनों से लेकर हफ्तों तक बनी रहती हैं 
तथा प्रचलित महासागरीय धाराओं के मध्य में ये शांत रूप से 
बहते हैं। ये समुद्री सतह के तापमान और समुद्री बायोमास की 
संकीर्ण श्रेणियों के साथ सीधी रेखा में जल के द्रव्यमान को 
अलग करते हैं।

z	 कारण: 
�	मैक्रोस्केल पर व्यक्त होने वाले चमकदार बैक्टीरिया 

(Luminous Bacteria) और माइक्रोएल्गे 
(Microalgae) के मध्य एक सैप्रोफाइटिक संबंध 
(Saprophytic Relationship) उत्पन्न होता है।
�	जल की सतह पर एक विब्रियो हार्वेई (Vibrio 

Harveyi) नामक चमकदार बैक्टीरिया का शैवाल के 
साथ कॉलोनाइजिंग स्ट्रेन पाया गया है।

�	हिंद महासागर द्विध्रुव (IOD):
�	IOD अपने सकारात्मक चरण के दौरान हिंद महासागर 

के पश्चिमी हिस्से में गर्म पूलिंग पानी के साथ उष्ण/नम 
परिस्थितियों और पूर्वी हिस्से में तेज़ पूर्वी हवाओं के साथ 
ठंडी/शुष्क स्थितियों से मेल खाता है।

�	ये हवाएंँ ठंडे, पोषक तत्त्वों से पूर्ण तटीय जल को ऊपर 
उठाती हैं जो धाराओं के साथ खुले समुद्र की और बहती 
हैं, जिससे एक व्यापक क्षेत्र में शैवाल खिलने (Algal 
Blooms) की घटना होती है तथा यह संभावित रूप से 
दूधिया समुद्री की उत्पत्ति हेतु अनुकूल परिस्थितियांँ होती 
हैं। 

z	 उद्देश्य:
�	चमकदार बैक्टीरिया कोलोनी में चमकीले कणों को उत्पन्न 

करते हैं। इस चमक का उद्देश्य उन मछलियों को आकर्षित 
करना हो सकता जो इन्हें अपने भोजन के रूप में ग्रहण करते हैं।  

�	ये बैक्टीरिया मछलियों के पेट में पनपते हैं, इसलिये जब उनकी 
आबादी उनके मुख्य भोजन की आपूर्ति से अधिक हो जाती है, 
तो मछली का पेट इनके पनपने का एक दूसरा बढ़िया विकल्प 
बन जाता है।

z	 खोज:
�	सूचना का स्रोत: ‘मिल्की सी’ की मौजूदगी से संबंधित सूचना 

मुख्य रूप से प्रमुख शिपिंग लेन में केंद्रित अंतरिक्ष उपग्रहों के 
माध्यम से दर्ज की गई है।
�	वर्ष 1995 में लो-लाइट उपग्रह माप ने सोमालिया तट से 

दूर एक ‘मिल्की सी’ का पहला अवलोकन प्रदान किया 
था।

�	संबंधित उपकरण
�	ऑपरेशनल लाइनस्कैन सिस्टम (OLS): यह अमेरिका 

के सैन्य मौसम उपग्रहों की ‘रक्षा मौसम विज्ञान उपग्रह 
कार्यक्रम’ (DMSP) शृंखला का हिस्सा है।

�	यह उपकरण काफी कमज़ोर प्रकाश स्रोतों का पता लगाने 
में भी सक्षम है।

�	डे/नाइट बैंड (DNB): यह अमेरिका के ‘नेशनल 
ओशनिक एंड एटमॉस्फेरिक एडमिनिस्ट्रेशन’ के 
‘विज़िबल इन्फ्रारेड इमेजिंग रेडियोमीटर सूट’ (VIIRS) 
के हिस्से के रूप में योजनाबद्ध है।

�	सीमाएँ: विशिष्ट तौर पर ‘मिल्की सी’ का पता लगाने के 
दृष्टिकोण से इन उपकरणों की कई सीमाएँ हैं, क्योंकि इन्हें 
उसके लिये डिज़ाइन नहीं किया गया है।
�	‘ऑपरेशनल लाइनस्कैन सिस्टम’ अशांत-पानी से जुड़ी 

अधिक सामान्य बायोल्यूमिनेशन घटनाओं का पता नहीं 
लगा सकता है, क्योंकि ऐसी घटनाएँ काफी छोटे स्तर पर 
होती हैं।

�	डे/नाइट बैंड (DNB) की स्पेक्ट्रल प्रतिक्रिया 
‘मेसोस्फेरिक एयरग्लो’ उत्सर्जन के प्रति भी संवेदनशील 
होती है, जो बादलों से परावर्तित प्रकाश और अंतरिक्ष में 
प्रत्यक्ष उत्थान उत्सर्जन दोनों के रूप में होता है।

�	‘वायुमंडलीय गुरुत्वाकर्षण तरंगें’ प्रकाश की तीव्रता को 
नियंत्रित करती हैं और ‘मिल्की सी’ से अपेक्षित स्थानिक 
पैमानों के समान चमक के पैटर्न बनाती हैं।

कैटल आइलैंड: हीराकुंड जलाशय
ओडिशा वन और पर्यावरण विभाग पर्यटकों के लिये हीराकुंड 

जलाशय के द्वीपों के लिये इकोटूरिज़्म पैकेज शुरू कर रहा है।
z	 हीराकुंड जलाशय के तीन द्वीपों में से एक कैटल आइलैंड (Cattle 

Island) को दर्शनीय स्थल के रूप में चुना गया है।

प्रमुख बिंदु
हीराकुंड बाँध:
z	 स्थापना:

�	वर्ष 1937 में महानदी में विनाशकारी बाढ़ की पुनरावृत्ति के बाद 
इंजीनियर एम. विश्वेश्वरैया द्वारा परिकल्पित यह एक बहुउद्देशीय 
योजना है।

�	इसका पहला पनबिजली संयंत्र वर्ष 1956 में चालू किया गया 
था।

�	यह भारत का सबसे लंबा बाँध है।
z	 अवस्थिति:
z	 यह बाँध ओडिशा के संबलपुर शहर के ऊपर की ओर लगभग 15 

किमी. की दूरी पर महानदी नदी में बनाया गया है।
�	महानदी नदी प्रणाली गोदावरी और कृष्णा के बाद प्रायद्वीपीय 

भारत की तीसरी सबसे बड़ी और ओडिशा राज्य की सबसे बड़ी 
नदी है।

�	इसका उद्गम छत्तीसगढ़ राज्य की बस्तर पहाड़ियों में सिहावा 
के पास अमरकंटक के दक्षिण से होता है।

�	नदी का जलग्रहण क्षेत्र छत्तीसगढ़, मध्य प्रदेश, ओडिशा, 
झारखंड और महाराष्ट्र तक फैला हुआ है।

z	 वन्यजीव अभयारण्य:
�	देबरीगढ़ वन्यजीव अभयारण्य, हीराकुंड बाँध के पास स्थित है। 

यह पूर्व और उत्तर में विशाल हीराकुंड जलाशय से घिरा है।
�	यह स्थलीय और जलीय जैव विविधता दोनों का समर्थन 

करने वाले राज्य के कुछ चुनिंदा अभयारण्यों में से एक है।

एशिया-प्रशांत क्षेत्र में ‘सैंड और डस्ट’ 	
तूफान का जोखिम

चर्चा में क्यों?
संयुक्त राष्ट्र की एक नई रिपोर्ट के मुताबिक, भारत में 500 मिलियन 

से अधिक लोग एवं तुर्कमेनिस्तान, पाकिस्तान, उज़्बेकिस्तान, ताजिकिस्तान 
तथा ईरान की पूरी आबादी का लगभग 80% से अधिक हिस्सा ‘सैंड और 
डस्ट’ तूफानों के कारण मध्यम से उच्च स्तर की खराब वायु गुणवत्ता के 
संपर्क में हैं।
z	 पश्चिमी ऑस्ट्रेलिया, दक्षिण-पूर्वी तुर्की, ईरान और अफगानिस्तान 

के कुछ हिस्सों में अत्यधिक सूखे की स्थिति के कारण 2030 के 
दशक में रेत और धूल भरी आँधी के तूफान का प्रभाव काफी अधिक 
बढ़ सकता है।

प्रमुख बिंदु
z	 ‘सैंड और डस्ट’ तूफान

�	परिचय
�	शुष्क और अर्द्ध-शुष्क क्षेत्रों में रेत और धूल भरी आँधी 

प्रायः मौसम संबंधी एक महत्त्वपूर्ण खतरा है।
�	यह आमतौर पर ‘थंडरस्टॉर्म’ या चक्रवात से जुड़े मज़बूत 

दबाव ग्रेडिएंट के कारण होता है, जो एक विस्तृत क्षेत्र में 
हवा की गति को बढ़ाते हैं।

�	क्षोभमंडल (पृथ्वी के वायुमंडल की सबसे निचली परत) 
में लगभग 40% एरोसोल हवा के कटाव के कारण धूल के 
कण के रूप में मौजूद होते हैं।

�	मुख्य स्रोत:
�	इन खनिज धूलों के मुख्य स्रोत- उत्तरी अफ्रीका, अरब 

प्रायद्वीप, मध्य एशिया और चीन के शुष्क क्षेत्र हैं।
�	तुलनात्मक रूप से ऑस्ट्रेलिया, अमेरिका और दक्षिण 

अफ्रीका काफी कम योगदान देते हैं, हालाँकि व्यापक 
दृष्टि से वे भी काफी महत्त्वपूर्ण हैं।

z	 प्रभाव
�	नकारात्मक

�	बिजली संयंत्रों पर प्रभाव:
�	वे ऊर्जा की बुनियादी अवसंरचना में हस्तक्षेप कर सकते 

हैं, बिजली ट्रांसमिशन लाइनों पर प्रतिकूल प्रभाव डाल 
सकते हैं और बिजली की कटौती हेतु उत्तरदायी हो सकते 
हैं।

�	इनके कारण भारत, चीन और पाकिस्तान में क्रमशः 1,584 
GWh , 679 GWh और 555 GWh ऊर्जा का 
नुकसान हुआ है।

�	परिणामस्वरूप भारत को प्रतिवर्ष 782 करोड़ रुपए का 
घाटा हुआ है।

�	पीने योग्य जलस्रोतों पर प्रभाव
�	‘हिमालय-हिंदूकुश पर्वत शृंखला’ और तिब्बती पठार, जो 

एशिया में 1.3 बिलियन से अधिक लोगों के लिये ताज़े 
पानी के स्रोत हैं, में धूल का जमाव काफी अधिक होता है, 
जो इन्हें प्रदूषित करता है।

�	बर्फ पिघलने की दर में वृद्धि:
�	हिमनदों पर धूल का जमाव खाद्य सुरक्षा, ऊर्जा उत्पादन, 

कृषि, जल तनाव और बाढ़ सहित कई मुद्दों के माध्यम से 
समाज पर प्रत्यक्ष तथा अप्रत्यक्ष प्रभावों के साथ बर्फ के 
पिघलने की दर को बढ़ाकर वार्मिंग प्रभाव उत्पन्न करता 
है।

�	कृषि (Farm land) पर:
�	धूल के जमाव ने तुर्कमेनिस्तान, पाकिस्तान और 

उज़्बेकिस्तान में कृषि भूमि के बड़े हिस्से को प्रभावित 
किया है।

�	इस धूल के अधिकांश भाग में नमक की मात्रा अधिक होती 
है जो इसे पौधों के लिये विषाक्त बनाती है।

�	यह उपज को कम करता है जिससे सिंचित कपास और 
अन्य फसलों के उत्पादन के लिये खतरा पैदा होता है।

�	सतत् विकास लक्ष्यों (SDG) पर:
�	ये 17 संयुक्त राष्ट्र-अनिवार्य सतत् विकास लक्ष्यों 

(SDG) में से 11 को सीधे प्रभावित करते हैं:
�	गरीबी को सभी रूपों में समाप्त करना, भुखमरी को समाप्त 

करना, अच्छा स्वास्थ्य एवं कल्याण, सस्ती और स्वच्छ 
ऊर्जा, सभ्य कार्य तथा आर्थिक विकास, जलवायु कार्रवाई 
आदि।

�	सकारात्मक:
�	वे निक्षेपण के क्षेत्रों में पोषक तत्त्व बढ़ा सकते हैं और 

वनस्पति को लाभ पहुँचा सकते हैं।
�	जल निकायों पर जमा धूल उनकी रासायनिक विशेषताओं 

को बदल सकती है, जिससे सकारात्मक और प्रतिकूल 
दोनों तरह के परिणाम सामने आ सकते हैं।

�	आयरन को ले जाने वाले धूल के कण महासागरों के कुछ 
हिस्सों को समृद्ध कर सकते हैं, फाइटोप्लैंकटन 
(Phytoplankton) संतुलन में सुधार कर सकते हैं 
और समुद्री खाद्य जाल (Food Webs) को प्रभावित 
कर सकते हैं।

डायनासोर की तीन प्रजातियों के पदचिह्न : 
राजस्थान

चर्चा में क्यों?
हाल ही में एक प्रमुख खोज में राजस्थान के जैसलमेर ज़िले के थार 

मरुस्थल में डायनासोर की तीन प्रजातियों के पैरों के निशान पाए गए हैं।
z	 यह राज्य के पश्चिमी भाग में विशाल सरीसृपों की उपस्थिति को 

प्रमाणित करता है।

प्रमुख बिंदु
z	 थार मरुस्थल:

�	नामकरण: थार नाम ‘थुल’ से लिया गया है जो कि इस क्षेत्र में 
रेत की लकीरों के लिये प्रयुक्त  होने वाला एक सामान्य शब्द 
है। इसे ग्रेट इंडियन डेज़र्ट के नाम से भी जाना जाता है। 

�	अवस्थिति: यह उत्तर-पश्चिमी भारत के राजस्थान राज्य में तथा 
पाकिस्तान के पूर्वी क्षेत्र में स्थित पंजाब और सिंध प्रांत तक 
विस्तृत है।
�	यह पश्चिम में सिंचित सिंधु नदी के मैदान, उत्तर और 

उत्तर-पूर्व में पंजाब के मैदान, दक्षिण-पूर्व में अरावली 
शृंखला और दक्षिण में कच्छ के रण से घिरा हुआ है।

�	विशेषताएँ:
�	थार रेगिस्तान एक शुष्क क्षेत्र है जो 2,00,000 वर्ग किमी. 

में फैला हुआ है। 
�	इसकी सतह पर वातोढ़ (पवन द्वारा एकत्रित) रेत पाई 

जाती है जो पिछले 1.8 मिलियन वर्षों में जमा हुई है।
�	मरुस्थल में तरंगित सतह होती है, जिसमें रेतीले मैदानों 

और बंजर पहाड़ियों या बालू के मैदानों द्वारा अलग किये 
गए उच्च और निम्न रेत के टीले (जिन्हें टिब्बा कहते हैं) 
होते हैं, जो आसपास के मैदानों में अचानक वृद्धि करते  हैं।

�	टिब्बा गतिशील होते हैं और अलग-अलग आकार एवं 
आकृति ग्रहण करते हैं।

�	‘बरचन’ जिसे ‘बरखान’ भी कहते हैं, मुख्य रूप से एक 
दिशा से आने वाली हवा द्वारा निर्मित अर्द्धचंद्राकार आकार 
के रेत के टीले हैं। सबसे आम प्रकार के बालुका स्तूपों में 
से एक यह आकृति दुनिया भर के रेगिस्तानों में उपस्थित 
होती है।

�	कई ‘प्लाया’ (खारे पानी की झीलें), जिन्हें स्थानीय रूप 
से ‘धंड’ के रूप में जाना जाता है, पूरे क्षेत्र में विस्तृत हैं।

�	थार मरुस्थल एक समृद्ध जैव विविधता का समर्थन करता 
है तथा इस मरुस्थल में मुख्य रूप से तेंदुए, एशियाई जंगली 
बिल्ली (Felis silvestris Ornata), चाउसिंघा 
(Tetracerus Quadricornis), चिंकारा 
(Gazella Bennettii), बंगाली रेगिस्तानी लोमड़ी 
(Vulpes Bengalensis), ब्लैकबक (Ante-
lope) और सरीसृप की कई प्रजातियाँ निवास करती हैं।

अल नीनो और ला नीना पर जलवायु परिवर्तन 
का प्रभाव

चर्चा में क्यों?
एक हालिया शोध के अनुसार, जलवायु परिवर्तन अत्यधिक बार अल 

नीनो और ला नीना घटनाओं की बारंबारता का कारण बन सकता है।
z	 यह निष्कर्ष दक्षिण कोरिया के सबसे तेज़ सुपर कंप्यूटरों में से एक 

‘एलेफ’ का उपयोग करके प्राप्त किया गया है।

प्रमुख बिंदु
z	 ENSO:

�	अल नीनो-दक्षिणी दोलन, जिसे ENSO के रूप में भी जाना 
जाता है, समुद्र की सतह के तापमान (अल नीनो) और 
भूमध्यरेखीय प्रशांत महासागर के ऊपर के वातावरण (दक्षिणी 
दोलन) के वायु दाब में एक आवधिक उतार-चढ़ाव है।

�	अल नीनो और ला नीना भूमध्यरेखीय प्रशांत क्षेत्र में समुद्र के 
तापमान में बदलाव के परिणामस्वरूप उत्पन्न होने वाले जटिल 
मौसम पैटर्न हैं। वे ENSO चक्र के विपरीत चरण हैं।

�	अल नीनो और ला नीना घटनाएँ आमतौर पर 9 से 12 महीने 
तक चलती हैं, लेकिन कुछ लंबी घटनाएँ वर्षों तक जारी रह 
सकती हैं।

z	 अल नीनो :
�	परिचय :

�	अल नीनो एक जलवायु पैटर्न है जो पूर्वी उष्णकटिबंधीय 
प्रशांत महासागर में सतही जल के असामान्य रूप से तापन 
की स्थिति को दर्शाता है।

�	यह अल नीनो-दक्षिणी दोलन (ENSO) घटना की 
"उष्ण अवस्था" है।

�	यह घटना ला नीना की तुलना में अधिक बार होती है।
�	प्रभाव :

�	गर्म जल प्रशांत ज़ेट स्ट्रीम को अपनी तटस्थ स्थिति से 
दक्षिण की ओर ले जाने का कारण बनता है। इस परिवर्तन 
के सापेक्ष, उत्तरी अमेरिका और कनाडा के क्षेत्र सामान्य से 
अधिक शुष्क और उष्ण हो गए हैं। लेकिन अमेरिका के 
खाड़ी तट एवं दक्षिण-पूर्व में यह अवधि सामान्य से अधिक 
नमीयुक्त होती है जिसके परिणामस्वरूप बाढ़ में वृद्धि होती 
है।

�	अल नीनो के कारण दक्षिण अमेरिका में बारिश अधिक 
होती है, वहीं इंडोनेशिया एवं ऑस्ट्रेलिया में इसके कारण 
सूखे की स्थिति उत्पन्न होती है।

�	अल नीनो का गहरा प्रभाव प्रशांत तट से दूर स्थित समुद्री 
जीवन पर भी पड़ता है।

�	सामान्य परिस्थितियों में अपवेलिंग (Upwelling) 
के कारण समुद्र की गहराई से ठंडा पोषक तत्त्वों से युक्त 
जल ऊपरी सतह पर आ जाता है।

�	अल नीनो के दौरान अपवेलिंग प्रक्रिया कमज़ोर पड़ जाती 
है या पूरी तरह से रुक जाती है जिसके परिणामस्वरूप 
गहराई में मौज़ूद पोषक तत्त्वों के सतह पर न आ पाने के 
कारण तट पर स्थित फाइटोप्लैंकटन (Phytoplank-

ton) जंतुओं की संख्या में कमी आती है। यह उन 
मछलियों को प्रभावित करती है जिनका भोजन 
फाइटोप्लैंकटन है, साथ ही यह मछली खाने वाले प्रत्येक 
जीव को प्रभावित करती है।

�	गर्म जल उष्णकटिबंधीय प्रजातियों को भी सतह पर ला 
सकता है, जैसे- येलोटेल और एल्बाकोर टूना मछली, ये 
सामान्यत: सर्वाधिक ठंडे क्षेत्रों में पाए जाते हैं।

z	 ला नीना:
�	परिचय

�	ला नीना, ENSO की ‘शीत अवस्था’ होती है, यह पैटर्न 
पूर्वी उष्णकटिबंधीय प्रशांत महासागरीय क्षेत्र के असामान्य 
शीतलन को दर्शाता है।

�	अल नीनो की घटना जो कि आमतौर पर एक वर्ष से 
अधिक समय तक नहीं रहती है, के विपरीत ला नीना की 
घटनाएँ एक वर्ष से तीन वर्ष तक बनी रह सकती हैं।

�	दोनों घटनाएँ उत्तरी गोलार्द्ध में सर्दियों के दौरान चरम पर 
होती हैं।

�	प्रभाव
�	अमेरिका के पश्चिमी तट के पास ‘अपवेलिंग’ बढ़ जाती 

है, जिससे पोषक तत्त्वों से भरपूर ठंडा पानी सतह पर आ 
जाता है।

�	दक्षिण अमेरिका के मत्स्य पालन उद्योग पर प्रायः इसका 
सकारात्मक प्रभाव पड़ता है।

�	यह अधिक गंभीर ‘हरिकेन’ को भी बढ़ावा दे सकता है।
�	यह जेट स्ट्रीम को उत्तर की ओर ले जाने का भी कारण 

बनता है, जो कि पूर्वी प्रशांत क्षेत्र में पहुँचकर कमज़ोर हो 
जाता है।

�	यह पेरू और इक्वाडोर जैसे दक्षिण अमेरिकी देशों में सूखे 
का भी कारण बनता है।

�	पश्चिमी प्रशांत, हिंद महासागर और सोमालियाई तट के 
पास तापमान में वृद्धि के कारण ऑस्ट्रेलिया में भी भारी 
बाढ़ आती है।

 रबी फसल

चर्चा में क्यों?
हाल ही में भारत सरकार ने रबी अभियान 2021-22 के लिये राष्ट्रीय 

कृषि सम्मेलन का आयोजन किया है।

प्रमुख बिंदु 
खरीफ फसल रबी फसल

दक्षिण-पश्चिम मानसून ऋतु के 
दौरान बोई जाने वाली फसलें 
खरीफ या मानसूनी फसलें 
कहलाती हैं।

ऐसी फसलें जो लौटते मानसून 
और पूर्वोत्तर मानसून ऋतु के 
समय बोई जाती हैं, अर्थात् अक्तूबर 
माह से बुवाई शुरू हो जाती है, इसे 
रबी या शरद ऋतु की फसल 
कहते हैं।

इन फसलों को मानसून के आगमन 
यानी मई के अंत से जून की 
शुरुआत तक बोया जाता है तथा 
अक्तूबर में लौटते मानसून की 
बारिश के बाद इनकी कटाई की  
जाती  है।

इन फसलों की कटाई आमतौर पर 
गर्मी के मौसम में अप्रैल और मई 
माह के दौरान होती है।

ये फसलें वर्षा के पैटर्न पर निर्भर 
करती हैं।

ये फसलें बारिश से ज़्यादा 
प्रभावित नहीं होती हैं।

चावल, मक्का, दालें जैसे- उड़द, 
मूंग दाल और बाजरा प्रमुख खरीफ 
फसलें हैं।

रबी की प्रमुख फसलें गेहूँ, चना, 
मटर, जौ आदि हैं।

इन्हें उगाने के लिये बहुत अधिक 
पानी और गर्म मौसम की 
आवश्यकता होती है।

इन फसलों के बीजों के अंकुरण 
के लिये गर्म जलवायु और फसलों 
की वृद्धि हेतु ठंडी जलवायु की 
आवश्यकता होती है।

जायद फसल
z	 बुवाई और कटाई: मार्च-जुलाई (रबी और खरीफ के बीच)।
z	 महत्त्वपूर्ण जायद फसलों में शामिल हैं: मौसमी फल, सब्जियाँ, चारा 

फसलें आदि।

तांगानिका झील: पूर्वी अफ्रीका
सेव द चिल्ड्रन (एक मानवीय संगठन) की रिपोर्ट के अनुसार, हाल 

के वर्षों में पूर्वी अफ्रीका के बुरुंडी में प्रवास मुख्य रूप से तांगानिका झील 
के तेज़ी से और महत्त्वपूर्ण वृद्धि के कारण देखा गया है।

प्रमुख बिंदु
z	 यह पूर्वी अफ्रीका की दूसरी सबसे बड़ी झील है जो लगभग 12,700 

वर्ग मील में फैली है।
z	 यह विश्व की सबसे लंबी मीठे पानी की झील है और रूस में बैकाल 

झील के बाद दूसरी सबसे गहरी है।

z	 यह झील चार देशों- बुरुंडी, कांगो लोकतांत्रिक गणराज्य (DRC), 
तंजानिया और जाम्बिया में विभाजित है।

z	 यह पूर्वी और पश्चिमी अफ्रीका के पुष्प क्षेत्रों और पाम ऑयल को 
विभाजित करने वाली रेखा पर स्थित है, जो कि पश्चिमी अफ्रीका 
की वनस्पतियों की विशेषता है, ये झील के किनारे उगते हैं।

z	 झील से निकलने वाली सबसे बड़ी नदियाँ मालागारसी, रूज़िज़ी 
और कलम्बो हैं। इनका निकास द्वार लुकुगा नदी है, जिनका बहाव 
लुआलाबा नदी में है।

z	 चावल और निर्वाह फसलें तटों के किनारे उगाई जाती हैं। यहाँ 
दरियाई घोड़े और मगरमच्छ प्रचुर मात्रा में हैं और कई प्रकार के 
पक्षी भी पाए जाते हैं।

 ला पाल्मा द्वीप: स्पेन
हाल ही में स्पेन के कैनरी द्वीप समूह में से एक ला पाल्मा (La 

Palma) में स्थित कंब्रे विएजा ज्वालामुखी (Cumbre Vieja 
volcano) में विस्फोट हुआ है।

प्रमुख बिंदु
�	संदर्भ:

�	कंब्रे विएजा ज्वालामुखी में 50 वर्षों में पहली बार विस्फोट हुआ 
है। आखिरी बार इसमें वर्ष 1971 में विस्फोट हुआ था।

�	ला पाल्मा कैनरी द्वीप, स्पेन का सबसे उत्तर-पश्चिमी द्वीप है।
�	इसकी भौगोलिक संरचना ज्वालामुखी उद्गार का परिणाम 

है और इसका क्षेत्रफल 708 वर्ग किलोमीटर है जो इसे 
आठ मुख्य कैनरी द्वीपों में से पाँचवाँ सबसे बड़ा द्वीप 
बनाता है।

�	इसका सबसे ऊँचा पर्वत रोके डे लॉस मुचाचोस 
(Roque De Los Muchachos) है, जो 
2,423 मीटर पर कैनरी की चोटियों के बीच दूसरे स्थान 
पर है।

�	कैनरी द्वीप समूह पश्चिमी अफ्रीका के तट पर स्थित महासागर 
द्वीप ज्वालामुखियों का एक समूह है जिसका निर्माण लगभग 20 
मिलियन वर्ष पहले ज्वालामुखी गतिविधियों के कारण हुआ। 
इसमें लास पालमास (Las Palmas) और सांता क्रूज़ डी 
टेनेरिफ़ (Santa Cruz de Tenerife) के स्पेनिश 
प्रांत शामिल हैं।

हल्दी की नई किस्में
चर्चा में क्यों?   

हाल ही में ओडिशा के नबरंगपुर (आकांक्षी ज़िलों में से एक) में 
हल्दी की उच्च उपज देने वाली करक्यूमिनोइड-समृद्ध सीआईएम-पीताम्बर 
(CIM-Pitamber) और राष्ट्रीय वनस्पति अनुसंधान संस्थान 
(National Botanical Research Institute- 
NBRI) द्वारा विकसित केशरी किस्म (Keshari Variety) पेश 
की गई है।

प्रमुख बिंदु 
z	  सीआईएम-पीताम्बर:

�	 सीआईएम-पीताम्बर के बारे में:
�	यह केंद्रीय औषधीय एवं सगंध पौधा संस्थान (CIMAP) 

द्वारा विकसित हल्दी की एक उच्च उपज देने वाली 
करक्यूमिनोइड-समृद्ध (Curcuminoid-Rich) 
किस्म है।

�	बीजों की उच्च उपज देने वाली किस्मों (High 
yielding varieties- HYV) में वे बीज आते 
हैं जो बड़ी मात्रा में फसलों विशेषकर गेहूंँ और चावल का 
उत्पादन करते हैं।

�	इन बीजों के उपयोग के लिये पानी की नियमित आपूर्ति, 
उर्वरकों का अधिकतम उपयोग और सही अनुपात में 
कीटनाशकों का उपयोग आवश्यक है।

�	इस किस्म में हल्दी के अन्य मौजूदा किस्मों की तुलना में 
करक्यूमिनोइड तत्त्व 12.5% अधिक होता है।

�	करक्यूमिनोइड हल्दी से प्राप्त होने वाला एक पदार्थ है 
जिसमें कैंसर-रोधी गुण, शरीर की सूजन को कम करने का 
गुण, एंटी-एजिंग, मधुमेह-रोधी और कई अन्य औषधीय 
गुण विद्यमान हैं।

�	लाभ:
�	यह हल्दी की मौजूदा किस्मों की तुलना में 50% अधिक 

उपज देने में सक्षम  है जो किसानों को आर्थिक रूप से 
सक्षम बनाने में मददगार साबित हो सकती है। यह हल्दी में 
पत्ती धब्बा रोग (Leaf Blotch Disease of 
Turmeric) के प्रति भी सहिष्णु है।

�	करक्यूमिनोइड (Curcuminoid) की उच्च मात्रा 
वाली हल्दी यूरोपीय देशों और उत्तरी अमेरिका द्वारा पसंद 
की जाती है। करक्यूमिन की अधिक मात्रा होने पर इसका 
निर्यात और बिक्री मूल्य अधिक होगा।

z	 केशरी किस्म:
�	यह सर्दियों के दौरान कम तापमान और पाले के प्रति सहनशील 

है। अन्य किस्मों की तुलना में इसकी वृद्धि अवधि लंबी होती है, 
जो उच्च गुणवत्ता की उच्च ताज़ा प्रकंद उपज (Fresh 
Rhizome Yield) देती है।

�	मौजूदा अन्य किस्मों की तुलना में इस किस्म में सर्दियों के 
दौरान पत्तियों के पीले होने और गिरने की समस्या कम उत्पन्न 
होती है, जिससे इस किस्म की जीवन अवधि (Life 
Period) बढ़ जाती है।

�	इसमें करक्यूमिनोइड की कुल मात्रा लगभग 1.16% है, जो 
उत्तर भारत में की जाने वाली अन्य मौजूदा हल्दी की खेती की 
किस्मों से भी अधिक है।

z	 हल्दी:
�	हल्दी एक पुष्पीय पौधा है, यह जिंजर फेमिली से संबंधित है 

जिसका वानस्पतिक नाम करकुमा लोंगा (Curcuma 
Longa ) है, इसका उपयोग धार्मिक समारोहों के अलावा 
मसाला, डाई, दवा और कॉस्मेटिक के रूप में भी किया जाता 
है।

�	इसका पीला रंग मुख्य रूप से करक्यूमिन (Curcumin) 
नामक एक चमकीले पीले फेनोलिक यौगिक (Phenolic 
Compound) के कारण होता है।

�	भारत विश्व में हल्दी का एक प्रमुख उत्पादक और निर्यातक देश 
है जो वैश्विक स्तर पर हल्दी का 80% उत्पादन करता है।
�	वर्ष 2018 में तेलंगाना, भारत में हल्दी का प्रमुख उत्पादक 

राज्य था। महाराष्ट्र और तमिलनाडु उस वर्ष रैंकिंग में दूसरे 
और तीसरे स्थान पर थे।

�	इसे समुद्र तल से 1500 मीटर की ऊँचाई, विभिन्न उष्णकटिबंधीय 
परिस्थितियाँ, 20-350 डिग्री  तापमान,1500 मिमी या उससे 
अधिक की वार्षिक वर्षा तथा बरसाती या सिंचित परिस्थितियों 
में उगाया जा सकता है।

केंद्रीय औषधीय एवं सगंध पौधा संस्थान (CIMAP)
z	 CIMAP, वैज्ञानिक एवं औद्योगिक अनुसंधान परिषद (CSIR) 

की एक अग्रणी पादप अनुसंधान प्रयोगशाला है जिसे वर्ष 1959 में 
‘केंद्रीय भारतीय औषधीय पादप संगठन’ (Central Indian 
Medicinal Plants Organisation- CIMPO) 
के रूप में स्थापित किया गया था।  

z	 यह जैविक और रासायनिक विज्ञान में बहु-विषयक उच्च गुणवत्ता 
वाले अनुसंधान का संचालन कर रहा है और औषधीय और सुगंधित 
पौधों की खेती करने वाले किसानों और उद्यमियों तक प्रौद्योगिकियों 
और सेवाओं का विस्तार कर रहा है।

z	 इसका मुख्यालय लखनऊ में है।

राष्ट्रीय वनस्पति अनुसंधान संस्थान
यह 1953 में स्थापित CSIR के घटक अनुसंधान संस्थानों में से 

एक है। इसका मुख्यालय लखनऊ में है।
यह वनस्पति विज्ञान के विभिन्न पहलुओं पर बुनियादी और 

अनुप्रयुक्त अनुसंधान करता है, जिसमें प्रलेखन, संरक्षण और आनुवंशिक 
सुधार शामिल है।

लूखा नदी का विषहरण : मेघालय
हाल ही में मेघालय सरकार ने दावा किया है कि एक डिटॉक्सिंग 

पायलट प्रोजेक्ट ने मृतप्राय लुखा नदी को पुनर्जीवित किया है।

प्रमुख बिंदु
z	 परिचय:

�	लूखा नदी को एक दशक पहले विषाक्त माना जाता था क्योंकि 
यह नदी एसिड खदामों की जल निकासी और उसके कोयले 
की खदानों से प्रवाहित होने के कारण दूषित हो गई थी।

�	Phytoremediation पद्धति का उपयोग नदी के 
विषहरण के लिये किया गया था, जिसमें पानी से प्रमुख विषाक्त 
पदार्थों को निकालने के लिये शैवाल का उपयोग किया गया था।

z	 लूखा नदी:
�	लूखा मेघालय के पूर्वी जयंतिया पहाड़ियों के दक्षिणी भाग में 

बहती है जहाँ मेघालय की अधिकांश रैट-होल कोयला खदानें 
स्थित हैं।
�	यह कोयला और चूना पत्थर के निरंतर बड़े पैमाने पर 

खनन का शिकार बन गई है, जो कथित तौर पर प्रदूषण के 
लिये ज़िम्मेदार हैं, परिणामस्वरूप ये नदी को विचित्र 
शीतकालीन अवस्था में परिवर्तित कर देते हैं। 

�	यह लूनार नदी (वाह लूनार)/Lunar river (Wah 
Lunar) से नीचे की ओर प्रवाहित होने के दौरान नरपुह 
रिज़र्व फॉरेस्ट और इस क्षेत्र की लहरदार पहाड़ियों से निकलने 
वाली छोटी धाराओं से जल ग्रहण करती है।

�	नदी मुख्य रूप से मानसूनी वर्षा पर निर्भर रहती है और दक्षिण-
पश्चिम दिशा में बहते हुए गद्दम गाँव (Gaddum 
Village) के पास लूनार नदी में शामिल होने के पश्चात् एक 
दक्षिणी मार्ग का अनुसरण करती है।

�	यह नदी सोनपुर गाँव से होकर दक्षिणी असम की बराक घाटी 
में पहुँचती है और बांग्लादेश के बाढ़ के मैदानों में समाप्त होती 
है।

मुल्लापेरियार बाँध में जलस्तर
चर्चा  में क्यों?

हाल ही में सर्वोच्च न्यायालय ने केरल में मूसलाधार बारिश के बीच 
मुल्लापेरियार बाँध में बनाए जा सकने वाले अधिकतम जल स्तर पर 
पर्यवेक्षी समिति को तत्काल और दृढ़ निर्णय लेने का निर्देश दिया है।
z	 जल शक्ति मंत्रालय ने केरल और तमिलनाडु के बीच मुल्लापेरियार 

बाँध के मुद्दे को निपटाने के लिये तीन सदस्यीय पर्यवेक्षी समिति का 
गठन किया है।

प्रमुख बिंदु 
z	 परिचय:

�	दशकों पुराने विवाद का केंद्र:
�	मुल्लापेरियार बाँध के जलस्तर को खतरे के नीचे रखना, 

केरल के लिये महत्त्वपूर्ण है क्योंकि इसके आसपास रहने 
वाले लाखों लोगों को इससे खतरा है।

�	जबकि तमिलनाडु के लिये इस बाँध की उपयोगिता यह है 
कि इससे राज्य के पाँच ज़िलों को जलापूर्ति की जाती है।

�	विवाद के हालिया कारण:
�	हाल ही में भारी बारिश ने मुल्लापेरियार बाँध में जल प्रवाह 

बढ़ा दिया है। मुल्लापेरियार बाँध का अतिरिक्त पानी नीचे 
की ओर इडुक्की जलाशय में जा सकता है, जिससे बाढ़ 
आ सकती है।

�	वर्ष 2018 में सर्वोच्च न्यायालय  ने सहमति व्यक्त की थी 
कि बाढ़ या अन्य आपदाओं से बचाव के लिये तत्काल 
एहतियात के तौर पर मुल्लापेरियार जलाशय में जलस्तर 
142 फीट की अनुमेय सीमा से दो या तीन फीट नीचे बनाए 
रखा जाना चाहिये।

z	 मुल्लापेरियार बाँध:
�	यह केरल के इडुक्की ज़िले में मुल्लायर और पेरियार नदियों के 

संगम पर स्थित है।
�	यह जलाशय पेरियार टाइगर रिज़र्व के भीतर है।

�	इसका संचालन तथा रखरखाव तमिलनाडु द्वारा अपने पाँच 
दक्षिणी ज़िलों की पेयजल और सिंचाई आवश्यकताओं को पूरा 
करने के लिये किया जाता है।
�	ब्रिटिश शासन के दौरान किये गए 999 साल के पट्टे के 

समझौते के अनुसार, परिचालन अधिकार तमिलनाडु को 
सौंप दिये गए थे।

�	जलाशय से डायवर्ट किये गए पानी का उपयोग पहले निचले 
पेरियार (तमिलनाडु द्वारा) में बिजली उत्पादन के लिये किया 
जाता है, जो वैगई नदी की एक सहायक नदी सुरुलियार में बहते 
हुए तमिलनाडु के थेनी और चार अन्य ज़िलों में लगभग 2.08 
लाख हेक्टेयर क्षेत्र की सिंचाई करती है।

पेरियार नदी
z	 पेरियार नदी 244 किलोमीटर की लंबाई के साथ केरल राज्य की 

सबसे लंबी नदी है।
z	 इसे ‘केरल की जीवनरेखा’ (Lifeline of Kerala) के रूप 

में भी जाना जाता है क्योंकि यह केरल राज्य की बारहमासी नदियों 
में से एक है।

z	 पेरियार नदी पश्चिमी घाट (Western Ghat) की शिवगिरी 
पहाड़ियों (Sivagiri Hill) से निकलती है और ‘पेरियार 
राष्ट्रीय उद्यान’ (Periyar National Park) से होकर 
बहती है।

z	 पेरियार की मुख्य सहायक नदियाँ- मुथिरपूझा, मुल्लायार, चेरुथोनी, 
पेरिनजंकुट्टी हैं।

इडुक्की बाँध 
z	 168.91 मीटर ऊँचा इडुक्की बाँध कुरावनमाला और कुरथीमाला- 

दो पहाड़ों के बीच स्थित है।
z	 यह एशिया के सबसे ऊँचे मेहराबदार बाँधों में से एक है और तीसरा 

सबसे ऊँचा मेहराबदार बाँध है।
z	 यह पेरियार नदी पर केरल में कुरवन और कुरथी पहाड़ियों के बीच 

खड्ड में बनाया गया है।
z	 इसका निर्माण और स्वामित्व केरल राज्य विद्युत बोर्ड के पास है। 

यह 780 मेगावाट पनबिजली का उत्पादन करता है।

फ्लड-प्लेन ज़ोनिंग
चर्चा में क्यों?

हाल ही में केरल विधानसभा में बाढ़ की पूर्व-तैयारी और प्रतिक्रिया 
पर भारत के नियंत्रक और महालेखा परीक्षक (CAG) की रिपोर्ट पेश 
की गई थी।
z	 यह रिपोर्ट वर्ष 2018 में केरल में आई विनाशकारी बाढ़ की पृष्ठभूमि 

के विरुद्ध तैयार की गई थी।
z	 रिपोर्ट में कहा गया है कि केंद्र सरकार द्वारा सभी राज्यों को फ्लड-

प्लेन ज़ोनिंग प्रक्रिया के लिये एक मॉडल ड्राफ्ट बिल परिचालित 
किये जाने के 45 वर्षों बाद भी राज्य ने अब तक फ्लड-प्लेन ज़ोनिंग 
कानून नहीं बनाया है।

प्रमुख बिंदु
z	 परिचय:

�	अवधारणा: फ्लड-प्लेन ज़ोनिंग की मूल अवधारणा बाढ़ से होने 
वाले नुकसान को सीमित करने के लिये बाढ़ के मैदानों में भूमि 
उपयोग को नियंत्रित करना है।

�	विकासात्मक गतिविधियों का निर्धारण: इसका उद्देश्य 
विकासात्मक गतिविधियों के लिये स्थानों और क्षेत्रों की सीमा 
को इस तरह से निर्धारित करना है कि नुकसान कम-से-कम हो। 

�	सीमाओं में वृद्धि : इसमें असुरक्षित और संरक्षित दोनों क्षेत्रों के 
विकास पर सीमाएँ निर्धारित करने की परिकल्पना की गई है। 
�	असंरक्षित क्षेत्रों में अंधाधुंध विकास को रोकने के लिये उन 

क्षेत्रों में विकासात्मक गतिविधियों पर प्रतिबंध लगाकर 
उनकी सीमाओं का निर्धारण करना। 

�	संरक्षित क्षेत्रों में केवल ऐसी विकासात्मक गतिविधियों की 
अनुमति दी जा सकती है, जिनमें सुरक्षात्मक उपाय विफल 
होने की स्थिति में भारी क्षति न हो। 

�	उपयोगिता: ज़ोनिंग मौज़ूदा स्थितियों का समाधान नहीं कर 
सकती है, हालाँकि यह निश्चित रूप से नए विकास क्षेत्र में बाढ़ 
से होने वाली क्षति को कम करने में मदद करेगी। 
�	फ्लड-प्लेन ज़ोनिंग न केवल नदियों द्वारा आने वाली बाढ़ 

के मामले में आवश्यक है, बल्कि यह विशेष रूप से शहरी 
क्षेत्रों में जल जमाव से होने वाले नुकसान को कम करने में 
भी उपयोगी है।

z	 बाढ़ की संवेदनशीलता:
�	भारत के उच्च जोखिम और भेद्यता को इस तथ्य से आकलित 

किया गया है कि 3290 लाख हेक्टेयर के भौगोलिक क्षेत्र में से 
40 मिलियन हेक्टेयर क्षेत्र बाढ़ प्रवण क्षेत्र है।

�	बाढ़ के कारण प्रतिवर्ष औसतन 75 लाख हेक्टेयर भूमि प्रभावित 
होती है तथा लगभग 1600 लोगों की मृत्यु हो जाती है एवं इसके 
कारण फसलों व मकानों तथा जन-सुविधाओं को होने वाली 
क्षति 1805 करोड़ रुपए है।

z	 फ्लड-प्लेन ज़ोनिंग के लिये मॉडल ड्राफ्ट बिल:
�	परिचय: यह बिल/विधेयक बाढ़ क्षेत्र प्राधिकरण, सर्वेक्षण और 

बाढ़ के मैदानी क्षेत्र के परिसीमन, बाढ़ के मैदानों की सीमाओं 
की अधिसूचना, बाढ़ के मैदानों के उपयोग पर प्रतिबंध, मुआवज़े 
और सबसे महत्वपूर्ण रूप से जल के मुक्त प्रवाह को सुनिश्चित 
करने के लिये इन बाधाओं को दूर करने के बारे में प्रविष्टि प्रदान 
करता है।
�	इसके तहत बाढ़ प्रभावी क्षेत्रों के निचले इलाकों के आवासों 

को पार्कों और खेल मैदानों में प्रतिस्थापित किया जाएगा 
क्योंकि उन क्षेत्रों में मानव बस्ती की अनुपस्थिति की वजह 
से जान-माल की हानि में कमी आएगी।

�	कार्यान्वयन में चुनौतियांँ:
�	संभावित विधायी प्रक्रिया के साथ-साथ बाढ़ के मैदान 

प्रबंधन हेतु विभिन्न पहलुओं का पालन करने के दृष्टिकोण 
में राज्यों की ओर से प्रतिरोध किया गया है।

�	राज्यों की अनिच्छा मुख्य रूप से जनसंख्या दबाव और 
वैकल्पिक आजीविका प्रणालियों की कमी के कारण है।

�	बाढ़ के मैदानों के नियमों को लागू करने और लागू करने 
के प्रति राज्यों की उदासीन प्रतिक्रिया ने बाढ़ क्षेत्रों के 
अतिक्रमण में उल्लेखनीय वृद्धि की है, जिसमें कभी-कभी 
अधिकृत और नगर नियोजन अधिकारियों द्वारा विधिवत 
अनुमोदित अतिक्रमण के मामले देखने को मिलते हैं। 

z	 संबंधित संवैधानिक प्रावधान और अन्य उपाय:
�	सूची II (राज्य सूची) की प्रविष्टि 17 के रूप में जल निकासी 

और तटबंधों/बांँधों को शामिल करने के आधार पर, "अंतर-
राज्यीय नदियों एवं नदी के विनियमन और विकास" के मामले 
को छोड़कर, बाढ़ नियंत्रण कार्य राज्य सरकार के दायरे में आता 
है। 'घाटियों', का उल्लेख सूची I (संघ सूची) की प्रविष्टि 56 
में किया गया है।  
�	फ्लड-प्लेन ज़ोनिंग राज्य सरकार के दायरे में है क्योंकि 

यह नदी के किनारे की भूमि से संबंधित है और सूची II 
की प्रविष्टि 18 के तहत भूमि राज्य का विषय है।

�	केंद्र सरकार की भूमिका केवल परामर्श देने तथा  दिशा-
निर्देश के निर्धारण तक ही  सीमित हो सकती है।

�	संविधान में शामिल सातवीं अनुसूची की तीन विधायी सूचियों में 
से किसी में भी बाढ़ नियंत्रण और शमन (Flood Control 
and Mitigation) का सीधे तौर पर उल्लेख नहीं किया 
गया है।

�	वर्ष 2008 में राष्ट्रीय आपदा प्रबंधन प्राधिकरण (National 
Disaster Management Authority- 
NDMA) ने  बाढ़ को नियंत्रित करने के लिये एक महत्त्वपूर्ण 
"गैर-संरचनात्मक उपाय" के रूप में बाढ़ के मैदान क्षेत्र के लिये 
राज्यों को दिशा-निर्देश जारी किये हैं। 
�	इसने सुझाव दिया कि ऐसे क्षेत्र जहाँ 10 वर्षों में बाढ़ की 

आवृत्ति के कारण प्रभावित होने की संभावना है, उन क्षेत्रों 
को पार्कों, उद्यानों जैसे हरे क्षेत्रों के लिये आरक्षित किया 
जाना चाहिये तथा इन क्षेत्रों में  कंक्रीट संरचनाओं 
(Concrete Structures) की अनुमति नहीं दी 
जानी चाहिये।

�	इसमें बाढ़ के अन्य क्षेत्रों के बारे में भी बात की गई जैसे-  
25 साल की अवधि में बाढ़ की आवृत्ति वाले क्षेत्रों में 
राज्यों को उन क्षेत्र-विशिष्ट योजना बनाने के लिये कहा 
गया।

लियोनिड उल्का बौछार
चर्चा में क्यों?

वार्षिक लियोनिड्स उल्का बौछार (Leonids Meteor 
Shower) की शुरूआत  हो गई है और 6 से 30 नवंबर के मध्य यह 
सक्रिय रहेगी तथा 17 नवंबर को इसकी चरम अवस्था की संभावना व्यक्त 
की गई है।

प्रमुख बिंदु
z	 उल्का: यह एक अंतरिक्षीय चट्टान या उल्कापिंड है जो पृथ्वी के 

वायुमंडल में प्रवेश करता है।
�	उल्कापिंड अंतरिक्ष में मौजूद वह वस्तुएँ हैं जिनका आकार धूल 

के कण से लेकर एक छोटे क्षुद्रग्रहों के बराबर होता है।
�	इनका निर्माण अन्य बड़े निकायों, जैसे- धूमकेतु, क्षुद्रग्रह, 

ग्रह एवं उपग्रह से टूटने या विस्फोट के कारण होता हैं।
�	जब उल्कापिंड तेज़ गति से पृथ्वी के वायुमंडल (या किसी 

अन्य ग्रह, जैसे- मंगल) में प्रवेश करते हैं तो इनमें तीव्र ज्वाला 
उत्पन्न होती है, इसलिये इन्हें टूटा हुआ तारा (shooting 
Stars) कहा जाता है।
�	फायर बॉल्स (Fireballs) में तीव्र विस्फोट के साथ 

प्रकाश एवं रंग उत्सर्जित होता है जो उल्का की रेखा/पूंछ 
की तुलना में देर तक दिखता है, क्योंकि फायर बॉल्स का 
निर्माण उल्का के बड़े कणों से मिलकर होता है।

�	जब कोई उल्कापिंड वायुमंडल को पार करते हुए ज़मीन से 
टकराता है, तो उसे ‘उल्कापिंड’ (Meteorite) कहा जाता 
है।

z	 उल्का बौछार:
�	जब पृथ्वी पर एक साथ कई उल्का पिंड पहुँचते हैं या गिरते हैं 

तो इसे उल्का बौछार (Meteor Shower) कहा जाता 
है।
�	पृथ्वी और दूसरे ग्रहों की तरह धूमकेतु भी सूर्य की परिक्रमा 

करते हैं। ग्रहों की लगभग गोलाकार कक्षाओं के विपरीत, 
धूमकेतु की कक्षाएँ सामान्यत: एकांगी (lopsided) 
होती हैं।

�	जैसे-जैसे धूमकेतु सूर्य के करीब आता है, उसकी बर्फीली 
सतह गर्म होकर धूल एवं चट्टानों (उल्कापिंड) के बहुत 
सारे कणों को मुक्त करती है।

�	यह धूमकेतु का मलबा धूमकेतु के मार्ग के साथ बिखर 
जाता है विशेष रूप से आंतरिक सौर मंडल (जिसमें बुध, 
शुक्र, पृथ्वी और मंगल ग्रह शामिल हैं) में।

�	फिर, प्रत्येक वर्ष कई बार जब पृथ्वी सूर्य के चारों ओर 
अपनी यात्रा करती है, तो इसकी कक्षा एक धूमकेतु की 
कक्षा को पार करती है, जिसका अर्थ है कि पृथ्वी धूमकेतु 
के मलबे के एक समूह का सामना करती है।

�	उल्का पिंडों का नाम उस नक्षत्र के नाम पर रखा गया है जहाँ 
उल्का पिंड आते हुए प्रतीत होते हैं। उदाहरण के लिये, 
ओरियोनिड्स उल्का बौछार (Orionids Meteor 
Shower), जो प्रत्येक वर्ष में होती है तथा 'ओरियन द हंटर' 
(Orion the Hunter) नक्षत्र के निकट उत्पन्न होती 
है।

z	 लियोनिड बौछार:
�	इस उल्का बौछार का निर्माण करने वाला मलबा लियो नक्षत्र में 

55P/टेम्पेल-टटल (55P/Tempel-Tuttle) नामक 
एक छोटे धूमकेतु से निकलता है, जिसे सूर्य की परिक्रमा करने 
में 33 वर्ष लगते हैं।

�	लियोनिड्स को एक प्रमुख बौछार माना जाता है जिसमें सबसे 
तीव्र गति वाली उल्काएँ होती हैं।

�	लियोनिड्स को फायर बॉल्स (Fireballs) और ‘अर्थग्रेज़र’ 
(Earthgrazer) उल्का भी कहा जाता है।
�	फायर बॉल्स  का निर्माण उनके चमकीले रंगों और 

‘अर्थग्रेज़र’ के कारण होता है  क्योंकि वे क्षितिज के करीब 
रेखाएँ खींचते हैं।

�	लियोनिड की बौछार प्रत्येक 33 वर्षों में उल्कापिंड में बदल 
जाती है और जब ऐसा होता है तो प्रत्येक घंटे सैकड़ों से हजारों 
उल्काएँ देखी जा सकती हैं। अंतिम लियोनिड उल्का बौछार/
तूफान वर्ष 2002 में आया था।
�	एक उल्का तूफान में प्रति घंटे कम-से-कम 1,000 उल्काएँ 

होने की संभावना रहती है।

मौसम की भविष्यवाणी
चर्चा में क्यों?

हाल ही में चार पर्वतारोहण और ट्रेकिंग अभियानों में लमखागा दर्रा 
ट्रेक में 21 ट्रेकर्स की मृत्यु हो गई, जो एक बार फिर सही मौसम पूर्वानुमान 
के महत्त्व पर प्रकाश डालता है।
z	 लमखागा दर्रा गढ़वाल हिमालय (उत्तराखंड) में एक अत्यधिक 

ऊँचाई पर स्थित दर्रा है जो हिमाचल प्रदेश में सांगला से जुड़ता है। 
इसकी ऊँचाई और दूरदर्शिता के कारण इसे हिमालय (उत्तराखंड) 
के सबसे कठिन ट्रेक में से एक माना जाता है।

प्रमुख बिंदु
z	 मौसम की भविष्यवाणी:

�	यह विभिन्न प्रकार की सांख्यिकीय और अनुभवजन्य तकनीकों 
द्वारा पूरक भौतिकी के सिद्धांतों के अनुप्रयोग के माध्यम से 
मौसम पूर्वानुमान  है।

�	वायुमंडलीय घटनाओं की भविष्यवाणियों के अलावा, मौसम 
की भविष्यवाणी में वायुमंडलीय परिस्थितियों के कारण पृथ्वी 
की सतह पर होने वाले परिवर्तनों जैसे- बर्फ का आवरण, 
तूफान,  ज्वार और बाढ़ की भविष्यवाणी की जा सकती है।

z	 मौसम पूर्वानुमान के तरीके:
�	मौसम पूर्वानुमानकर्ता कंप्यूटर मॉडल और सिमुलेशन डिज़ाइन 

करने के लिये ‘बिग डेटा’ पर भरोसा करते हैं जो मौसम में आने 
वाले बदलाव की भविष्यवाणी करने में मदद करता है।

�	भारत मौसम विज्ञान विभाग (IMD) उत्पादों और सूचना 
प्रसार के वास्तविक समय के विश्लेषण (RAPID) के 
साथ-साथ भू-समकालिक कक्षा वाले उपग्रहों की INSAT 
श्रृंखला का उपयोग करता है, जो एक मौसम डेटा एक्सप्लोरर 
एप्लिकेशन है तथा एक गेटवे के रूप में कार्य करती है और 
चर्तु-आयामी विश्लेषण क्षमताओं  के साथ में त्वरित इंटरैक्टिव 
विज़ुअलाइज़ेशन प्रदान करती है। ।

�	पूर्वानुमानकर्ता उपग्रहों द्वारा ‘क्लाउड मोशन’, क्लाउड टॉप 
तापमान, जल वाष्प सामग्री के आसपास उत्पन्न डेटा का 
उपयोग किया जाता है जो वर्षा अनुमान, मौसम पूर्वानुमान में 
मदद करते हैं और चक्रवातों की उत्पत्ति के संबंध में उनको 
दिशा प्रदान करते हैं।

�	उपग्रह डेटा पर नज़र रखने के अलावा, IMD स्वचालित 
मौसम स्टेशनों (AWS), वैश्विक दूरसंचार प्रणाली (GTS) 
से जमीन आधारित अवलोकन के लिये इसरो के साथ सहयोग 
करता है जो तापमान, धूप, हवा की दिशा, गति और आर्द्रता को 
मापता है।
�	इस बीच, एग्रो-मौसम विज्ञान टॉवर (AGROMET) 

और डॉप्लर वेदर रडार (DWR) इस तंत्र के अवलोकनों 
में मदद करते हैं।

�	वर्ष 2021 में IMD ने मौजूदा दो-चरण की पूर्वानुमान रणनीति 
को संशोधित करके दक्षिण-पश्चिम मानसून वर्षा हेतु मासिक 
और मौसमी परिचालन पूर्वानुमान जारी करने के लिये एक नई 
रणनीति अपनाई।
�	नई रणनीति मौजूदा सांख्यिकीय पूर्वानुमान प्रणाली और 

नव विकसित ‘मल्टी-मॉडल एन्सेम्बल’ (MME) 
आधारित पूर्वानुमान प्रणाली पर आधारित है।

�	MME दृष्टिकोण आईएमडी के ‘मॉनसून मिशन 
क्लाइमेट फोरकास्टिंग सिस्टम’ (MMCFS) मॉडल 
सहित विभिन्न वैश्विक जलवायु पूर्वानुमान और अनुसंधान 
केंद्रों से युग्मित वैश्विक जलवायु मॉडल (CGCM) 
का उपयोग करता है।

�	ये सभी तकनीकी प्रगति तब से संभव हुई है, जब वर्ष 2012 में 
551 करोड़ रुपये के बजटीय आवंटन के साथ राष्ट्रीय मानसून 
मिशन (NMM) शुरू किया गया था और इसका व्यापक 
उद्देश्य देश में मौसमी पूर्वानुमान के लिये एक गतिशील 
भविष्यवाणी प्रणाली स्थापित करना और मानसून पूर्वानुमान 
कौशल में सुधार करना था। 

प्रशांत ‘रिंग ऑफ फायर’
चर्चा में क्यों?

प्रशांत 'रिंग ऑफ फायर' द्वीप राष्ट्र टोंगा से सिर्फ 60 किलोमीटर की 
दूरी पर स्थित है, यहाँ हाल ही में हुंगा-टोंगा-हुंगा-हापाई ज्वालामुखी 
विस्फोट हुआ था, जिससे हज़ारों फीट तक राख और धुआँ हवा में घुल 
गया था।

प्रमुख बिंदु
z	 परिचय:

�	रिंग ऑफ फायर, जिसे प्रशांत रिम या सर्कम-पैसिफिक बेल्ट 
भी कहा जाता है, प्रशांत महासागर के साथ स्थित एक ऐसा क्षेत्र 
है, जहाँ अधिकांश सक्रिय ज्वालामुखी और भूकंप रिकॉर्ड किये 
जाते हैं।

�	पृथ्वी के 75% ज्वालामुखी यानी 450 से अधिक ज्वालामुखी 
रिंग ऑफ फायर के किनारे स्थित हैं। पृथ्वी के 90% भूकंप इस 
क्षेत्र में आते हैं, जिसमें पृथ्वी की सबसे हिंसक और नाटकीय 
भूकंपीय घटनाएँ  शामिल हैं।

z	 भौगोलिक खिंचाव:
�	रिंग ऑफ फायर प्रशांत, जुआन डे फूका, कोकोस, भारतीय-

ऑस्ट्रेलियाई, नाज़का, उत्तरी अमेरिकी और फिलीपीन प्लेट्स 
सहित कई टेक्टोनिक प्लेटों के बीच लगभग 40,000 किलोमीटर 
तक विस्तृत है।

�	यह शृंखला दक्षिण और उत्तरी अमेरिका के पश्चिमी तट के साथ 
लगती है, अलास्का में एल्यूशियन द्वीपों (Aleutian 
Islands) को पार कर न्यूज़ीलैंड व पूर्व एशिया के पूर्वी तट 
तथा अंटार्कटिका के उत्तरी तट के साथ लगती है।

�	बोलीविया, चिली, इक्वाडोर, पेरू, कोस्टा रिका, ग्वाटेमाला, 
मेक्सिको, संयुक्त राज्य अमेरिका, कनाडा, रूस, जापान, 
फिलीपींस, ऑस्ट्रेलिया, पापुआ न्यू गिनी, इंडोनेशिया, न्यूजीलैंड 
और अंटार्कटिका रिंग ऑफ फायर में स्थित कुछ महत्त्वपूर्ण 
स्थान हैं।

z	 ज्वालामुखीय गतिविधि के कारण:
�	टेक्टोनिक प्लेट एक-दूसरे की ओर बढ़ते हुए सबडक्शन ज़ोन 

बनाते हैं। इसमें एक प्लेट नीचे की ओर या दूसरी प्लेट द्वारा 
क्षेपित हो जाती है। यह एक बहुत धीमी प्रक्रिया है जो प्रतिवर्ष 
सिर्फ एक या दो इंच की गति से संचालित होती है।

�	जैसे ही यह सबडक्शन (Subduction) की क्रिया होती 
है तो चट्टानें पिघलकर, मैग्मा का निर्माण करती हैं और पृथ्वी 
की सतह पर पहुँच जाती हैं तथा ज्वालामुखी गतिविधि का 
कारण बनती हैं।
�	टोंगा के मामले में प्रशांत प्लेट इंडो-ऑस्ट्रेलियाई प्लेट और 

टोंगा प्लेट के नीचे खिसक गई, जिससे पिघली हुई चट्टानों 
के ऊपर उठने पर ज्वालामुखियों की शृंखला निर्मित हो 
गई।

z	 हाल ही में किये गए शोध:
�	पैसिफिक प्लेट, जो रिंग ऑफ फायर में अधिकांश टेक्टोनिक 

गतिविधि को संचालित करती है, ठंडी हो रही है।
�	वैज्ञानिकों ने पता लगाया है कि प्रशांत प्लेट के सबसे छोटे हिस्से 

(लगभग 2 मिलियन वर्ष पुराने) प्लेट के पुराने हिस्सों (लगभग 
100 मिलियन वर्ष पुराने) की तुलना में तेज़ी से ठंडे हो रहे हैं 
और तेज़ी से सिकुड़ रहे हैं।

�	प्लेट के छोटे हिस्से इसके उत्तरी और पश्चिमी हिस्सों में पाए 
जाते हैं जो रिंग ऑफ फायर के सबसे सक्रिय भाग पर स्थित हैं।

सबडक्शन:
z	 सबडक्शन की प्रक्रिया तब होती है जब टेक्टोनिक प्लेट्स शिफ्ट हो 

जाती हैं और एक प्लेट दूसरे के नीचे धकेल दी जाती है। समुद्र तल 
की यह गति एक "खनिज परिवर्तन" की स्थिति उत्पन्न करती है, 
जो मैग्मा के पिघलने और जमने की ओर अर्थात् ज्वालामुखियों का 
निर्माण करती है।
�	दूसरे शब्दों में, जब एक आंतरिक महासागरीय प्लेट गर्म मेंटल 

प्लेट से मिलती है तो यह गर्म हो जाती है, वाष्पशील तत्त्व 
मिश्रित हो जाते हैं और इससे मैग्मा उत्पन्न होता है। मैग्मा फिर 
ऊपर की प्लेट के माध्यम से ऊपर उठता है तथा सतह पर बाहर 
की ओर निकलता है।

z	 यह घटना दो टेक्टोनिक प्लेटों के बीच टकराव को चिह्नित करती है।
z	 जब दो टेक्टोनिक प्लेट्स एक ‘सबडक्शन ज़ोन’ में मिलती हैं, तो 

एक झुकती है और दूसरे के नीचे की ओर खिसकती है एवं क्रस्ट 
के नीचे की सबसे गर्म परत के नीचे की ओर झुकती है।

इंडोनेशिया द्वारा अपनी राजधानी का स्थानांतरण
चर्चा में क्यों?

हाल ही में इंडोनेशिया की संसद ने अपनी राजधानी को धीरे-धीरे डूब 
रहे जकार्ता से जंगलयुक्त बोर्नियो द्वीप में 2,000 किलोमीटर दूर एक साइट 
पर स्थानांतरित करने की मंज़ूरी दे दी है, जिसे "नुसंतारा" नाम दिया 
जाएगा।
z	 इस कदम को पहली बार अप्रैल 2019 में राष्ट्रपति जोको विडोडो ने 

समुद्र के बढ़ते स्तर और घनी आबादी वाले जावा द्वीप पर सर्वाधिक 
भीड़ का हवाला देते हुए उठाया था।

z	 जकार्ता जावा के उत्तर पश्चिमी तट पर स्थित है। इंडोनेशिया में 
सबसे बड़े द्वीप सुमात्रा, जावा, कालीमंतन (इंडोनेशियाई बोर्नियो), 
सुलावेसी और न्यू गिनी का इंडोनेशियाई हिस्सा (पापुआ या इरियन 
जया के रूप में जाना जाता है) हैं।

प्रमुख बिंदु
z	 स्थानांतरण का कारण:

�	जकार्ता लंबे समय से गंभीर रू[प से बुनियादी ढाँचे की 
समस्याओं और जलवायु परिवर्तन के कारण बाढ़ से त्रस्त है, 
विशेषज्ञों का अनुमान है कि वर्ष 2050 तक शहर का एक-तिहाई 
हिस्सा पानी के नीचे समा सकता है।
�	जकार्ता के बड़े मेट्रो क्षेत्र में 30 मिलियन से अधिक लोग 

रहते हैं।
�	इसके अलावा जकार्ता प्रशासन, शासन, वित्त और व्यापार का 

केंद्र है, इसने अनिवार्य रूप से शहर में अथक निर्माण का नेतृत्व 
किया है, जिसके कारण कई क्षेत्रों में पानी ज़मीन में रिसने में 
सक्षम नहीं है, जिससे अपवाह में वृद्धि हुई है।

�	वर्ष 1949 में देश के स्वतंत्र होने के बाद से जकार्ता इंडोनेशिया 
की राजधानी रहा है। पिछले कुछ दशकों से यह शहर भीड़-भाड़ 
वाला और बेहद प्रदूषित हो गया है।

�	राजधानी को जावा द्वीप से बोर्नियो द्वीप में स्थानांतरित करने का 
एक अन्य महत्त्वपूर्ण कारण बढ़ती वित्तीय असमानता है।
�	जावा द्वीप, विशेष रूप से जकार्ता जो 661.5 वर्ग 

किलोमीटर से अधिक में फैला है, अत्यधिक आबादी वाला 
है जबकि पूर्वी कालिमंतान, 127,346.92 वर्ग किलोमीटर 
में फैला है यानी यह जकार्ता से बड़ा है और वर्तमान 
राजधानी की तुलना में बहुत कम आबादी वाला है।

z	 स्थानांतरण स्थल:
�	नई राजधानी (नुसंतारा) बोर्नियो के इंडोनेशियाई हिस्से पर पूर्वी 

कालिमंतान प्रांत में लगभग 56,180 हेक्टेयर क्षेत्र को कवर 
करेगी, जिसकी सीमाएँ मलेशिया और ब्रुनेई के साथ मिलती हैं।

�	हालाँकि राजधानी के स्थानांतरण के इस कदम को ल्रकर 
पर्यावरणविद् ने चेतावनी दी है कि यह इस क्षेत्र में पारिस्थितिक 
तंत्र को नुकसान पहुँचा सकता है, जहाँ खनन और ताड़ के 
बागान पहले से ही वर्षावनों के लिये खतरा बने हुए हैं, जो 
बोर्नियो की लुप्तप्राय प्रजातियों के निवास स्थान हैं।

नोट:
z	 इंडोनेशिया इस क्षेत्र का पहला देश नहीं है, जो अधिक आबादी के 

कारण राजधानी स्थानांतरित कर रहा है।
z	 मलेशिया ने वर्ष 2003 में अपनी राजधानी को कुआलालंपुर से 

पुत्रजया में स्थानांतरित कर दिया था, जबकि म्याँँमार ने वर्ष 2006 
में रंगून से अपनी राजधानी नेपीडाॅ में स्थानांतरित कर दी थी।

असामान्य ठंड और वृष्टि-बहुल शीत ऋतु
चर्चा में क्यों? 

भारत, विशेष रूप से उत्तर भारत में वर्ष 2021-22 की शीत ऋतु 
असामान्य रूप से अत्यधिक ठंडी और लंबी अवधि की रही है एवं दिन 
के दौरान सामान्य से अधिक ठंड देखी गई। 

प्रमुख बिंदु 
z	 असामान्य ठंड और वृष्टि-बहुल शीतऋतु के बारे में:

�	अत्यधिक ठंड:
�	दिसंबर 2021 के बाद से उत्तर, उत्तर-पश्चिम और मध्य 

भारत के क्षेत्रों में तापमान लगातार सामान्य से नीचे बना 
हुआ है, जिसके परिणामस्वरूप ठंडे दिन या  "कोल्ड डे" 
की स्थिति बन गई है। तकनीकी रूप से इसका मतलब 
एक दिन से अधिक की ठंड से होता है।

�	एक ठंडा दिन वह होता है जिसमें अधिकतम तापमान 16 
डिग्री सेल्सियस से नीचे चला जाता है, ऐसी घटना जो 
आमतौर पर भारत के उत्तरी मैदानी इलाकों में सर्दियों के 
महीनों के दौरान देखी जाती है।

�	 वृष्टि-बहुल शीत ऋतु:
�	उत्तर भारत के पड़ोसी क्षेत्रों में सर्दियों के दौरान हल्की से 

मध्यम तीव्रता की वर्षा भी आमतौर पर देखी जाती है।
�	हालाँकि इस वर्ष जनवरी माह में भारत के मध्य, उत्तर-

पश्चिमी, उत्तरी, पूर्वी और उत्तरपूर्वी क्षेत्रों में व्यापक स्तर 
पर वर्षा देखी गई है।

�	इस महीने कम-से-कम 24 राज्यों और केंद्रशासित प्रदेशों 
में अधिक बारिश दर्ज की गई है।

�	सामान्य से कम कोहरा :
�	दिसंबर एवं जनवरी माह पूरे उत्तर भारत में घने कोहरे 

(dense fog) के लिये जाने जाते हैं।
�	जनवरी 2022 में राष्ट्रीय राजधानी सामान्य 292 घंटों के 

मुकाबले 252 घंटे कोहरे से प्रभावित रही है।
�	आईएमडी (IMD) के अधिकारियों ने कहा है कि 

वर्तमान सर्दियों में दिल्ली में वर्ष 1991-92 के बाद से 
सबसे कम कोहरा दर्ज किया गया है।

z	 कारण:
�	पश्चिमी विक्षोभ:

�	25 जनवरी, 2022 तक सात पश्चिमी विक्षोभ भारत के 
ऊपर से गुज़रे हैं, ये सभी इतने मज़बूत थे कि इसने 
पाकिस्तान और पूर्वोत्तर भारत के बीच बड़े भौगोलिक क्षेत्रों 
में व्यापक बारिश, बर्फबारी व अशांत मौसम की स्थिति 
पैदा हो गई थी।

�	इसके कारण उत्तरी महाराष्ट्र में ओलावृष्टि और तमिलनाडु 
में भारी वर्षा हुई।

�	ला नीना (La Niña):
�	अधिक संख्या में पश्चिमी विक्षोभ ला नीना की घटना से 

जुड़े हुए हैं।
�	वर्तमान में मध्यम तीव्रता वाली ला नीना स्थितियाँ हैं जो 

भूमध्यरेखीय प्रशांत महासागर में सामान्य समुद्री सतह के 
तापमान की तुलना में ठंडी होती हैं।

�	सुदूर उत्तर से ठंडी हवाएँ:
�	पश्चिमी विक्षोभ के भारत को पार करने के बाद देश के 

सुदूर उत्तर से ठंडी हवाएँ निचले अक्षांशों में प्रवेश कर रही 
हैं और तेलंगाना तथा महाराष्ट्र तक भी पहुँच सकती हैं, 
जिससे ठंडे मौसम व शीत लहर की स्थिति बन जाती है।

�	निचले बादल और नमी:
�	निचले बादलों की उपस्थिति और भारत-गंगा के मैदानी 

इलाकों में नमी की मौजूदगी ने इसे ठंडे दिन की स्थिति 
और दिन के दौरान अनुभव किये जाने वाले अतिरिक्त सर्द 
के कारक हेतु अनुकूल बना दिया।

�	यह सीज़न का अब तक का सबसे लंबा और सबसे तीव्र 
चरण था।

पश्चिमी विक्षोभ
z	 पश्चिमी विक्षोभ को भूमध्य सागर में उत्पन्न होने वाले एक 

‘बहिरूष्ण उष्णकटिबंधीय तूफान’ के रूप में चिह्नित किया जाता है, 
जो एक निम्न दबाव का क्षेत्र है तथा उत्तर-पश्चिम भारत में अचानक 
वर्षा, बर्फबारी एवं कोहरे के लिये ज़िम्मेदार है।



www.drishtiias.com/hindi

4545|| PT SPRINT (भूगोल) || 2022

z	 यह विक्षोभ ‘पश्चिम’ से  ‘पूर्व’ की दिशा की ओर आता है।
�	ये विक्षोभ अत्यधिक ऊँचाई पर पूर्व की ओर चलने वाली 

‘वेस्टरली जेट धाराओं’ (Westerly Jet Streams) 
के साथ यात्रा करते हैं।

z	  विक्षोभ का तात्पर्य ‘विक्षुब्ध’ क्षेत्र या कम हवा वाले दबाव क्षेत्र से 
है।
�	प्रकृति में संतुलन मौजूद है जिसके कारण एक क्षेत्र में हवा अपने 

दबाव को सामान्य करने की कोशिश करती है।
z	 "बहिरूष्ण कटिबंधीय तूफान" शब्द में तूफान कम दबाव के क्षेत्र 

को संदर्भित करता है तथा "अतिरिक्त उष्णकटिबंधीय"का अर्थ है 
उष्णकटिबंधीय के अतिरिक्त। चूंँकि पश्चिमी विक्षोभ की उत्पत्ति 
उष्णकटिबंधीय क्षेत्र से बाहर होती है, इसलिये "बहिरूष्ण 
कटिबंधीय" शब्द उनके साथ जुड़ा हुआ है।

उच्च ऊँचाई वाले हिमालय के तापमान में वृद्धि
चर्चा में क्यों?

हाल ही किये गए एक अध्ययन के अनुसार, जलवाष्प वायुमंडल के 
शीर्ष (Top of the Atmosphere) पर एक सकारात्मक 
विकिरण प्रभाव प्रदर्शित करता है, जिसके कारण उच्च ऊँचाई वाले 
हिमालय में समग्र रूप से तापमान में वृद्धि होती है।

जल वाष्प (Water Vapour):
z	 परिचय:

�	जल वाष्प, जल की एक गैसीय अवस्था है जिसका निर्माण जल 
के वाष्पीकरण द्वारा होता है।

�	यह जल के वाष्पीकरण या पानी के उबलने या बर्फ के 
उर्ध्वपातन द्वारा प्राप्त किया जा सकता है। ग्रीनहाउस गैसों में 
जलवाष्प सबसे प्रमुख है।

�	ग्रीनहाउस गैसों में लगभग 95%जल वाष्प की मात्रा होती हैं। 
कार्बन डाइऑक्साइड के बढ़े हुए स्तर से जल वाष्प में वृद्धि 
होती है जिससे तापमान गर्म होता है।

z	 महत्त्व:
�	जल वाष्प विकिरण संतुलन और जल चक्र में एक प्रमुख 

भूमिका निभाता है।
�	यह वायुमंडल के जल-चक्र में एक प्रमुख तत्त्व है, जो गुप्त 

ऊर्जा का परिवहन करता है, यह कई बैंडों में अवशोषण और 
उत्सर्जन में योगदान देता है तथा बादलों के रूप में संघनित होता 
है जो सौर विकिरण को प्रतिबिंबित एवं अवशोषित करता है, इस 
प्रकार यह सीधे ऊर्जा संतुलन को प्रभावित करता है।

हालिया शोध के निष्कर्ष:
z	 यह दर्शाता है कि वर्षा जल वाष्प (PWV) के कारण वायुमंडलीय 

विकिरण प्रभाव एरोसोल की तुलना में लगभग 3-4 गुना अधिक 
होता है, जिसके परिणामस्वरूप नैनीताल और हनले में क्रमशः 0.94 
और 0.96 K डे-1 (K=केल्विन) की वायुमंडलीय ताप दर होती 
है।
�	विकिरण के बल या प्रभाव का आशय वातावरण में ऊर्जा प्रवाह 

में परिवर्तन से है, जो जलवायु परिवर्तन के प्राकृतिक या 
मानवजनित कारकों के कारण होता है, जिसे वाट/मीटर² द्वारा 
मापा जाता है। यह एक वैज्ञानिक अवधारणा है जिसका उपयोग 
पृथ्वी के ऊर्जा संतुलन में परिवर्तन के बाहरी चालकों को मापने 
और तुलना करने के लिये किया जाता है।

z	 ये परिणाम जलवायु-संवेदनशील हिमालयी क्षेत्र में PWV और 
एरोसोल विकिरण प्रभावों के महत्त्व को उजागर करते हैं।

z	 शोधकर्त्ताओं ने हिमालयी रेंज पर एरोसोल और जल वाष्प विकिरण 
प्रभावों के संयोजन का आकलन किया, जो विशेष रूप से क्षेत्रीय 
जलवायु हेतु महत्त्वपूर्ण है और हिमालयी क्षेत्र में एक प्रमुख 
ग्रीनहाउस गैस एवं जलवायु एजेंट के रूप में जल वाष्प के महत्त्व 
पर प्रकाश डालता है।

z	 यह अध्ययन विकिरण बजट पर एरोसोल और जल वाष्प के संयुक्त 
प्रभाव का व्यापक अध्ययन प्रदान करेगा।
�	पृथ्वी विकिरण बजट (ERB) पृथ्वी द्वारा परावर्तित सौर 

विकिरण के ब्रॉडबैंड प्रवाह और पृथ्वी एवं उसके वायुमंडल 
द्वारा अवशोषित व उत्सर्जित लंबी तरंग विकिरण के प्रवाह का 
एक संयोजन है।

अवक्षेपणीय जल वाष्प:
z	 यह वायुमंडल में सबसे तेज़ी से बदलते घटकों में से एक है और 

मुख्य रूप से क्षोभमंडल के निचले हिस्से में एकत्र होता है।
�	क्षोभमंडल: क्षोभमंडल पृथ्वी के वायुमंडल की सबसे निचली 

परत है और वायुमंडल का अधिकांश द्रव्यमान (लगभग 75-
80%) क्षोभमंडल में होता है। अधिकांश बादल क्षोभमंडल में 
पाए जाते हैं। साथ ही सभी मौसमी घटनाएँ इसी परत पर घटित 
होती हैं। 

z	 यह द्रव अवस्था में उस जल की गहराई के बराबर होता है जो 
वायुमंडलीय स्तंभ में जल वाष्प की समग्र उपस्थित मात्रा के संघनित 
और अवक्षेपित होने के परिणामस्वरूप प्राप्त होता है तथा इसका 
उपयोग किसी विशिष्ट स्थान पर वायुमंडलीय आर्द्रता का पता 
लगाने हेतु किया जाता है।

हिमालय:
z	 परिचय:

�	हिमालय दुनिया की सबसे ऊँची और सबसे छोटी मोड़दार पर्वत 
शृंखलाएँ हैं।

�	उनकी भू-वैज्ञानिक संरचना नई, कमज़ोर और लचीली हैं 
क्योंकि हिमालय का उत्थान एक सतत् प्रक्रिया है, जो इसे 
दुनिया के सबसे अधिक भूकंप संभावित क्षेत्रों में से एक बनाती 
है।

�	यह भारत को उसकी उत्तर-मध्य और उत्तर-पूर्वी सीमा के साथ-
साथ चीन (तिब्बत) से अलग करता है।

z	 क्षेत्र:
�	हिमालय का भारतीय भाग लगभग 5 लाख वर्ग किमी. (देश के 

कुल भौगोलिक क्षेत्र का लगभग 16.2%) क्षेत्र को कवर करता 
है और देश की उत्तरी सीमा का निर्माण करता है।

�	यह क्षेत्र भारतीय उपमहाद्वीप के एक बड़े हिस्से को पानी 
उपलब्ध कराने के लिये ज़िम्मेदार है। गंगा और यमुना जैसी 
पवित्र मानी जाने वाली कई नदियाँ हिमालय से निकलती हैं।

z	 शृंखलाएँ:
�	हिमालय उत्तर-पश्चिम से दक्षिण-पूर्व दिशा तक फैली समानांतर 

पर्वत श्रेणियों की एक शृंखला है। इन श्रेणियों को अनुदैर्ध्य 
घाटियों द्वारा अलग किया जाता है। इनमें सम्मिलित हैं-
�	ट्रांस हिमालय
�	ग्रेटर हिमालय या हिमाद्रि
�	लघु हिमालय या हिमाचल
�	शिवालिक या बाहय हिमालय
�	ईस्टर्न हिल्स या पूर्वांचल

 तटीय सुभेद्यता सूचकांक
चर्चा में क्यों?

हाल ही में इंडियन नेशनल सेंटर फॉर ओशन इंफॉर्मेशन सर्विसेज़ 
(INCOIS) ने राज्यों के स्तर पर पूरे भारतीय तट के लिये एक तटीय 
सुभेद्यता मूल्यांकन किया है।
z	 तटीय सुभेद्यता सूचकांक (CVI) तैयार करने के लिये 1:1,00,000 

पैमानों पर 156 मानचित्रों वाला एटलस निकालने हेतु मूल्यांकन 
किया गया है।

 तटीय सुभेद्यता:
z	 तटीय भेद्यता एक स्थानिक अवधारणा है जो उन लोगों और स्थानों 

की पहचान करती है जो तटीय खतरों से उत्पन्न समस्याओं के प्रति 
अतिसंवेदनशील होते हैं।

z	 तटीय पर्यावरण से संबंधित विभिन्न  खतरे, जैसे तटीय तूफान, समुद्र 
के स्तर में वृद्धि और कटाव, तटीय भौतिक, आर्थिक एवं सामाजिक 
प्रणालियों के लिये गंभीर खतरे पैदा करते हैं।

तटीय सुभेद्यता सूचकांक:
z	 ये नक्शे, भारतीय तट हेतु भौतिक एवं भू-वैज्ञानिक मापदंडों के 

आधार पर भविष्य में समुद्र के स्तर में वृद्धि के कारण तटीय जोखिमों 
का निर्धारण करेंगे।

z	 ‘तटीय सुभेद्यता सूचकांक’ सापेक्ष जोखिम का उपयोग करता है, 
जिसके मुताबिक समुद्र के स्तर में वृद्धि को निम्नलिखित मापदंडों 
के आधार पर निर्धारित किया जाता है:
�	टाइडल रेंज
�	समुद्री लहर की ऊँचाई
�	तटीय ढलान
�	तटीय ऊँचाई 
�	तटरेखा परिवर्तन दर
�	भू-आकृति विज्ञान
�	सापेक्ष समुद्र-स्तर परिवर्तन की ऐतिहासिक दर

तटीय बहु-खतरा सुभेद्यता मानचित्रण:
z	 उपर्युक्त मापदंडों का उपयोग करते हुए एक तटीय बहु-खतरा 

सुभेद्यता मानचित्रण (MHVM) भी शुरू किया गया था।
z	 इन मापदंडों को समग्र जोखिम क्षेत्रों का पता लगाने हेतु संश्लेषित 

किया गया था, जो अत्यधिक बाढ़ की घटनाओं के कारण तटीय 
निचले इलाकों के साथ जलमग्न हो सकते हैं।

z	 यह MHVM मैपिंग 1:25000 के पैमाने पर भारत की संपूर्ण 
मुख्य भूमि के लिये की गई थी।

तटीय सुभेद्यता सूचकांक का महत्त्व:
z	 तटीय आपदा प्रबंधन और लचीले तट के निर्माण हेतु तटीय भेद्यता 

मूल्यांकन उपयोगी जानकारी हो सकती है।
�	भारत में 7516.6 किलोमीटर की तटरेखा है, यानी भारतीय मुख्य 

भूमि की तटीय लंबाई 6100 किलोमीटर तथा भारतीय द्वीपों की 
तटरेखा की लंबाई 1197 किलोमीटर है जो 13 राज्यों और 
केंद्रशासित प्रदेशों (यूटी) को छूती है।

INCOIS:
z	 INCOIS पृथ्वी विज्ञान मंत्रालय (MoES) के तहत एक 

स्वायत्त संगठन है।
z	 यह हैदराबाद में स्थित है और वर्ष 1999 में स्थापित किया गया था 

तथा यह पृथ्वी प्रणाली विज्ञान संगठन (ईएसएसओ), नई दिल्ली 
की एक इकाई है।

�	ESSO अपनी नीतियों और कार्यक्रमों के लिये पृथ्वी विज्ञान 
मंत्रालय (MoES) की कार्यकारी शाखा के रूप में कार्य 
करता है।

z	 यह समाज, उद्योग, सरकारी एजेंसियों को सर्वोत्तम संभव महासागर 
सूचना और सलाहकार सेवाएँ प्रदान करने के साथ ही वैज्ञानिक 
समुदाय के निरंतर समुद्री अवलोकन द्वारा व्यवस्थित एवं केंद्रित 
अनुसंधान हेतु ज़रूरी है।

बम चक्रवात
हाल ही में 'बम चक्रवात' पूर्वी अमेरिका से टकराया, इससे परिवहन 

संबंधी समस्याएँ उत्पन्न हो गई हैं।

बम चक्रवात:
z	 परिचय:

�	बम चक्रवात एक एक तीव्र मध्य अक्षांशीय चक्रवात है, इसके 
केंद्र में निम्न वायुदाब होता है और इसमें खराब मौसम एवं 
बर्फीले तूफान से लेकर तेज़ आँधी और भारी वर्षा तक मौसम 
के कई रूप देखने को मिलते हैं।

�	बम चक्रवात को पूर्वानुमानकर्ताओं द्वारा हाई अलर्ट पर रखा 
जाता है क्योंकि यह  अत्यधिक हानिकारक प्रभाव उत्पन्न कर 
सकता है।

z	 उत्पत्ति के कारण:
�	यह तब निर्मित हो सकता है जब ठंडी वायु का द्रव्यमान गर्मवायु 

के द्रव्यमान से टकराता है जैसे कि गर्म समुद्री जल के ऊपर की 
वायु। इस तेज़ी से मजबूत होने वाली मौसम प्रणाली का बनना 
एक प्रक्रिया है जिसे बॉम्बोजेनेसिस (Bombogenesis) 
कहा जाता है।

�	इसका निर्माण तब होता है जब एक मध्य अक्षांश चक्रवात तेज़ी 
से बढ़ता है तथा जिसमें 24 घंटों में कम-से-कम 24 मिलीबार 
की गिरावट आई हो।
�	‘मिलीबार’ वायुमंडलीय दबाव को मापता है।

एक बम चक्रवात, हरिकेन से किस प्रकार भिन्न होता है?
z	 ‘हरिकेन’ (Hurricanes) उष्णकटिबंधीय क्षेत्रों में बनते हैं 

और गर्म समुद्रों द्वारा संचालित होते हैं। इस कारण से वे गर्मियों के 
मौसम में काफी आम होते हैं, क्योंकि इस दौरान समुद्री जल गर्म 
होता है।

z	 बम चक्रवात आमतौर पर ठंड के दौरान देखने को मिलते हैं, क्योंकि 
ये चक्रवात ठंडी और गर्म हवा के मिलन के कारण बनते हैं। गर्मियों 
के दौरान आमतौर पर पूरे वातावरण में अधिक ठंडी हवा नहीं होती 
है; इसका मतलब है कि तब एक बम चक्रवात उत्पन्न होने की 
संभावना बहुत कम होती है।

z	 उष्णकटिबंधीय जल में तूफान बनते हैं, जबकि बम चक्रवात उत्तर-
पश्चिमी अटलांटिक, उत्तर-पश्चिमी प्रशांत और कभी-कभी भूमध्य 
सागर के ऊपर बनते हैं।

ग्रेटर मालदीव रिज का विवर्तनिक विकास

चर्चा में क्यों?
हाल के एक अध्ययन में भारतीय शोधकर्त्ता ने विवर्तनिक विकास 

और ग्रेटर मालदीव रिज (GMR) की प्रकृति का पता लगाया है।
z	 यह पश्चिमी हिंद महासागर में एक बहुत ही महत्त्वपूर्ण भूगतिकीय 

विशेषता है, जिसका मूल कई वैज्ञानिक चर्चाओं का केंद्र रहा है।
z	 यह अध्ययन भारतीय भू-चुंबकत्व संस्थान, मुंबई (विज्ञान एवं 

प्रौद्योगिकी विभाग का एक स्वायत्त संस्थान) द्वारा आयोजित किया 
गया था। 

विवर्तनिक प्लेटें:
z	 विवर्तनिक प्लेट (जिसे लिथोस्फेरिक प्लेट भी कहा जाता है) ठोस 

चट्टान का एक विशाल, अनियमित आकार का स्लैब है, जो 
आमतौर पर महाद्वीपीय एवं महासागरीय स्थलमंडल दोनों से 
मिलकर बना होता है।
�	लिथोस्फीयर में क्रस्ट और टॉप मेंटल दोनों शामिल होते हैं, 

जिसकी मोटाई समुद्री भागों में 5-100 किमी. और महाद्वीपीय 
क्षेत्रों में लगभग 200 किमी. तक होती है।

�	विवर्तनिक प्लेट्स की अवधारणा पहली बार वर्ष 1967 में पेश 
की गई थी।

z	 विवर्तनिक/टेक्टोनिक प्लेट एक महाद्वीपीय प्लेट या एक महासागरीय 
प्लेट हो सकती है, जो कि इस बात पर निर्भर करता है कि किसी 
विशिष्ट प्लेट में सबसे अधिक हिस्सा किसका है।
�	पैसिफिक प्लेट मुख्य रूप से एक महासागरीय प्लेट है, जबकि 

यूरेशियन प्लेट एक महाद्वीपीय प्लेट है।
z	 विवर्तनिक/टेक्टोनिक प्लेट्स स्थिर नहीं होती हैं, बल्कि लगातार 

क्षैतिज रूप से दुर्बलमंडल में गतिमान होती हैं।
�	कभी-कभी ये प्लेटें टकराती हैं, अलग हो जाती हैं, या एक-दूसरे 

के बगल में खिसक जाती हैं जिससे भूकंप या ज्वालामुखी 
विस्फोट होता है।

मध्य महासागरीय कटक:
z	 ‘मध्य महासागरीय कटक’ महासागरीय जल के नीचे की पर्वत 

शृंखला है, जो विवर्तनिक प्लेट्स द्वारा बनाई गई है।

मोहोरोविकिक असंबद्धता:
मोहोरोविकिक असंबद्धता’ (Mohorovicic Disconti-

nuity), या ‘मोहो’ (Moho) क्रस्ट और मेंटल के बीच की सीमा 
है। दिये गए चित्र में लाल रेखा इस स्थान को दर्शाती है।
z	 भू-विज्ञान में "असंबद्धता" शब्द का प्रयोग उस सतह के लिये किया 

जाता है जिस पर भूकंपीय तरंगें अपननी गति को परिवर्तित करती 
हैं।

z	 इनमें से एक सतह समुद्र के बेसिन के नीचे 8 किलोमीटर की औसत 
गहराई पर और महाद्वीपों के नीचे लगभग 32 किलोमीटर की औसत 
गहराई पर मौजूद है।

z	 इस असंबद्धता पर भूकंपीय तरंगों की गति में तीव्रता देखी जाती है। 
इस सतह को मोहो असंबद्धता (Mohorovicic 
Discontinuity) के रूप में जाना जाता है या अक्सर इसे 
‘मोहो’ कहा जाता है।

z	 मोहो असंबद्धता की खोज वर्ष 1909 में एक क्रोएशियाई भूकंपविज्ञानी 
एंड्रीजा मोहोरोविकिक (Andrija Mohorovicic) द्वारा 
की गई थी।

ग्रेटर मालदीव रिज:
z	 मालदीव रिज (Maldive Ridge) एक एसिस्मिक रिज 

(Aseismic Ridge) है जो भूकंपीय गतिविधियों से संबंधित 
नहीं है। भारत के दक्षिण-पश्चिम में स्थित पश्चिमी हिंद महासागर 
में स्थित इस रिज की अच्छी तरह से जांँच नहीं की गई है।

z	 एसिस्मिक रिज की संरचना और भू-गतिकी को समझना अत्यधिक 
महत्त्वपूर्ण है (क्योंकि यह महासागरीय घाटियों के विकास को 
समझने के लिये महत्त्वपूर्ण सूचना प्रदान करता है)।

अध्ययन के बारे में: 
z	 इसमें उपग्रह-व्युत्पन्न उच्च-रिज़ॉल्यूशन गुरुत्वाकर्षण डेटा 

(Satellite-Derived High-Resolution 
Gravity Data) की सहायता से पहली बार GMR के साथ 
संभावित भूगर्भीय क्रॉस-सेक्शन (Geological Cross-
Sections) को चिह्नित किया है।
�	सेटेलाइट ‘ग्रेविटी डिराइव्ड एनोमलीज़’ (Satellite-

Derived Gravity Anomalies) क्रस्टल की 
संरचना को समझने में बहुत मददगार हैं जहांँ पारंपरिक शिपबोर्न 
जियोफिजिकल डेटा (Shipborne Geophysical 
Data) या तो उपलब्ध नहीं है या कम है।

z	 शोधकर्त्ताओं ने माना कि GMR एक समुद्री क्रस्ट के नीचे हो 
सकता है।

z	 यह पृथ्वी की भू-पर्पटी और मेंटल (Isostasy) के बीच बड़े 
चागोस-लैकाडिव रिज (CLR) प्रणाली के ग्रेटर मालदीव रिज 
को गुरुत्वाकर्षण संतुलन की स्थिति प्रदान करता है
�	भू-संतुलन पृथ्वी के लिथोस्फीयर के एक हिस्से का ऊपर उठना 

या संतुलित होना है, यह स्थिति तब उत्पन्न होती है जब 
लिथोस्फीयर को ऊपर की ओर धकेलने वाले उत्प्लावक बल 
और लिथोस्फीयर को नीचे की ओर खींचने वाले गुरुत्वाकर्षण 
बल के बीच संतुलन बनाए रखने के लिये भार को हटाया या 
जोड़ा जाता है।

z	 इनका अध्ययन मुख्य रूप से ब्रॉडबैंड भूकंपीय और अपवर्तन 
भूकंपीय डेटा के साथ गुरुत्वाकर्षण विसंगतियों (उपसतह के भीतर 
घनत्व के पार्श्व बदलावों के कारण गुरुत्वाकर्षण के खिंचाव में छोटे 
अंतर) की व्याख्या पर आधारित है, पहली बार ग्रेटर मालदीव रिज 
और आसपास के महासागर घाटियों के साथ मोहो की भिन्नता की 
त्रि-आयामी तस्वीर प्रदान की गई।

z	 GMR के ऊपर पृथ्वी की भू-पर्पटी और मेंटल या मोहरोविकिक 
डिसकंटीनिटी (मोहो) के बीच की सीमा की गहराई वाले क्षेत्र को 
इफेक्टिव इलास्टिक थिकनेस (Effective Elastic 
Thickness) की महीन भिन्नता के साथ व्यवस्थित रूप से 
चित्रित किया गया था।

z	 अध्ययन में पाया गया कि मोहो एमआर (MR) सेगमेंट में गहरा 
है और डीप सी चैनल क्षेत्र (DSC) में दक्षिण की ओर उथला है।

z	 हालाँकि इफेक्टिव इलास्टिक थिकनेस (लिथोस्फीयर की ताकत के 
लिये एक प्रॉक्सी) का मान DSC क्षेत्र की तुलना में MR से कम 
था।

z	 रीयूनियन हॉटस्पॉट ज्वालामुखी (Reunion Hotspot 
Volcanism) से जुड़ी अंडरप्लेटेड सामग्री की उपस्थिति के 
साथ MR और DSC क्षेत्र संभवतः समुद्री प्रकृति का हो सकता 
है।
�	अधिकांश ज्वालामुखी गतिविधियाँ प्लेट की सीमाओं के साथ 

या उसके आस-पास केंद्रित होती हैं, लेकिन कुछ महत्त्वपूर्ण 
अपवाद हैं जिनमें यह गतिविधि प्लेटों के भीतर होती है, जिन्हें 
हॉटस्पॉट कहा जाता है।

�	दुनिया भर में लगभग 40 से 50 हॉटस्पॉट होने का अनुमान है।
z	 शोध से पता चलता है कि MR का गठन मध्य-महासागरीय रिज 

के निकट के क्षेत्र में हुआ होगा (जहाँ लिथोस्फीयरिक प्लेटों या 
प्रसार केंद्र की विचलन गति के कारण एक नए महासागर तल का 
निर्माण होता है)।

z	 इस बीच डीएससी क्षेत्र एक लंबे परिवर्तन तनाव (विस्तारण केंद्रों 
के बीच ऐसा ऑफसेट, जो न तो लिथोस्फीयर को बनाता है और न 
ही नष्ट करता है) की स्थिति में था, जिसने पिघलने की प्रक्रिया में 
बाधा डाली और ‘प्लम रिज इंटरेक्शन’ के दौरान चागोस और MR 
के बीच की दूरी में वृद्धि हुई।

�	मेंटल प्लम पृथ्वी की क्रस्ट के नीचे का एक क्षेत्र है, जहाँ मैग्मा 
आसपास के मैग्मा की तुलना में अधिक गर्म होता है।

�	भूविज्ञान और समुद्र विज्ञान में एक ‘ट्रांसफॉर्म फॉल्ट’, एक 
प्रकार का दोष है जिसमें दो टेक्टोनिक प्लेट्स एक-दूसरे से आगे 
निकल जाती हैं।

अध्ययन का महत्त्व:
z	 यह अध्ययन मूल रूप से गोंडवानालैंड के टूटने और उसके पुनः 

विस्तार में मदद कर सकता है जिसके कारण महाद्वीपों के वर्तमान 
विन्यास, महाद्वीपीय टुकड़े और हिंद महासागर में महासागरीय 
घाटियों का निर्माण हुआ।


